
EMONISELI, MOKAPOYA

MINEI ETENIYA III

 Matondi Ndeko Neville. Nkolo ápambola yo mpe. Mpe
mbote na bino, kelasi ya Biblia.Moto nyonso azali komiyoka

ndenge nini na ntongo oyo? Malamu, nabanzi. Amen. Biso,
mwa…ezalaki mwa liyebisi ya mokuse oyo tozalaki na yango
ya koloba ete tokozala awa na ntongo oyo, mpo nazangaki…
nayebaki naino te nzela oyo nakolekela, ntango nini mpenza
oyo nakolongwa. Sikoyo, lokola yango esili kobongisama mpo
na sanza motoba oyo ekoya, malamu, na boye, nakanisaki ete
ekozala malamu ete tózala na liyangani na ntongo oyo mpo
ekoleka mwa ntango liboso nákoka kozonga lisusu awa, na oyo
ngai nayebi; ntangomosusu eleko ya ebandeli yampio oyo.
2 Sikoyo, nako…tokolongwa sikoyo nampóso oyo ekoya, mpo
na kokende na Beaumont, na Texas, epai wapi tokobanda na
mpóso ekoya mpe tokosala mayangani ya kolandana pene na
mikolo mwambe to zomi kuna elongo ná likita ya—yamangomba
ya bonsomi mpe ya ndenge na ndenge. Esungami mpenza na
mangomba ya Nkombo Na Yesu, kuna na Beaumont, na Texas,
esika oyo tosalaki liyangani ya monene, eleki mwa ntango,
kaka nsima na ntango fotó oyo ekangamaki. Mpe ba…nayebi
basalelaki wagon moko kuna elongo ná, nabanzi, wagon ntuku
mibale na nsambo…to engbunduka moko ya ba-wagon ntuku
mibale na nsambo, mpo na koya, na liyangani ya Beaumont.
Kuna nde esika oyo moyangeli ya engumba asalisaki defilé mpe
bazalaki koleka na balabala, bango nyonso. Tolekisaki ntango
malamu na Beaumont, mpe tokozonga kuna na mpóso ekoya
oyo. Na nsima tozalaki kokanisa kokende na San Antonio, kasi
nakozala mpenza na ntango mingi te mpo na yango, loba bobele
na bozongi.
3 Kolongwa kuna, tokokende na Phoenix, na Los Angeles, kino
na Long Beach. Na nsima nde tokozonga, soko Nkolo alingi,
kozonga na Libongo ya Esti, kozonga kuna na Virginia mpe na
Carolina ya Sudi. Kozonga bongo na Bloomington, na Illinois.
Mpe kolongwa wana, kokende na Ecole secondaire Lane Tech,
na mpóso ya nsuka na sanza ya Minei, ná ba-Homme d’Affaires
Chretien. Na nsima nakolongwa kunampo na kokende naBritish
Colombia na ngambo ya nordi, likoló ngambo ya Alaska, mpe
kozala kuna kino na sanza ya Motoba. Na bongo, tozolikia
kolekisa ntango ya malamu mingi.
4 Na bongo, nazobondela, soko bolukiluki koyeba ya…oyo
nazoleka na yango mpo na mwa ntango na likambo ya mpáko,

na oyo etali losambo awa, ekosila na ntango yango. Na bongo
nde toko…nakokoka kokende na mikili ya bapaya, na ntango
yango, soko ezali, kaka na sanza ya Motoba, ekozala mpenza
malamumpo na Afrika; na sanza yaMotoba, ya Nsambo, mpe ya
Mwambe, na—na Afrika. Boye, nasengeli mpenza na mabondeli
na bino.
5 Mpe tozali kozela boyei na Nkolo. Makambo nyonso oyo
ezali “soko ezali mokano na Nkolo,” bomoni. Biso toyebi te,
Akoki…Makambo oyo ezali mpenza te bokambami, tosangisaki
kaka ba-mbelá nyonso elongo mpe tobondelaki mpo na yango,
totunaki na Nkolo: “Tosengeli kolanda nzela nini?” Mpe—mpe
emonanaki lokola ete, na bongo, nazozua mokano nyonso ngai
moko te, natiki ete bamosusu bákanisa na ntina na yango, mpe
bábondela likoló na yango. Na bongo, emonanaki lokola biso
nyonso tokambamaki mpo na kokende na ngambo ya westi, na
sudi mpe na westi na mbala oyo. Na bongo tozuaki bobiangemi
ya bipai nyonso, boye tobandaki na mbala moko. Mpe esika ya
liboso oyo nayokaki namotema na ngai ezalaki Beaumont to San
Antonio. Boye, totalaki yango malamu, mpe tozuaki bobiangemi
na bisika nyonso mibale. Mpe…
6 Tobengaki esika moko na Beaumont. Mpe lokola bazalaki na
mangomba ntuku minei na mibale oyo bazalaki na boyokani, ya
ba-Pantekotiste Unis ná bongo na bongo, tokanisaki ete, lokola
bazali na eyanganelo ya monene, ekozala malamu koleka ete
tópesa bango pene na mikolo zomi na esika ya kopesa mikolo
mitano-mitano na esika moko moko. Nakanisi ete soko botii
yango esika moko ndenge wana ekozala malamu koleka. Nsima,
bato na—na bosenga bazali mingi nzinga-nzinga na Beaumont
mpe kuna na esika oyo petrole ezalaka kuna na Texas, boye,
tozozela kolekisa ntango yamalamumingi na Beaumont.
7 Mpe, sikoyo, tomekaka ata moke te kokende na bingumba
ya minene mpe bisika ya minene. Kasi tolukaka kokende na
bisika oyo Nkolo akokamba biso, ézala ya moke boni to ya
monene boni, kaka lokola Nkolo azali kokamba. Sikoyo, ata na
ntango nini, Akoki kobenga biso mpo na kokende naMakedonia
mpe tokotika elanga na ntango nyonso mpo na nyonso oyo
Akobengela biso kosala, esika nyonso.
8 Mpe na bosolo mpenza tosepelaki na ntango ya bondeko
nzinga-nzinga na Liloba na Nzambe oyo tozalaki na yango ná
bino, bato malamu oyo bozali awa. Natii motema ete bokozala
sembo sikoyo, bokoya na losambo mpe bokotosa malakisi ya
Biblia na nzela na ndeko na biso ya mpiko oyo, Ndeko Neville,
oyo nazotalisa mpenza-mpenza lokola mosali ya Nkolo Nzambe,
oyo azali kokóba kokóta na bozindo koleka se koleka náNzambe,
mpe nazali na esengo mingi mpo na yango.
9 Mpe losambo moke, nazolendisa bino na Nkombo na Nkolo
Yesu ete bókola na ngolu na Nzambe, bótelema ngwi mpe

bótalaka ntango nyonso na Kalvari, kolongoláká misisa nyonso
ya bololo na mitema mpe milimo na bino, mpo Nzambe ákoka
kosalela bino ata na ntango nini. Soko esalemi ete oyoki mposa
ya kosala likambo moko, to soki emoniseli to eloko moko eyeli
yo na ndenge ya kokamwa, eloko moko ya likebisi to eloko moko
boye, zala na bokebi! Satana azalaka mpenza mowúmbi mpe
mobúbi moko ya somo. Bomoni? Kokánisa yango ná Liloba na
Nzambempe túna toli epai namobateli na yo. Bomoni?

10 Bótala malamu makabo mpe makambo nyonso oyo ezali
kokota na losambo, mpe esaleli ya makabo yango. Liboso bótika
ete ébanda kosala mosala mpe nyonso wana, liboso…Yoka
kopusana yango na motema na yo…Sikoyo, monguna azalaka
mpenza mobúbi. Bomoni? Mpe eloko yango nde ekabolaka
mangomba na biteni, ntango nyonso, ezali likabo ya solo
esalelami mabe. Bomoni? Likambo moko oyo Nzambe azali
koluka kosala, kasi esalelami mabe, eko—ekosala bobele…
Ekosala bino kaka mabe te, kasi ekopanza mpenza lingomba
mobimba. Bomoni? Bótala likambo yango malamu, bókokanisa
yango Biblia mobimba, na nsima, bómeka yango mpe bómóna
soko euti na Nzambe to te. Bókoba bobele komeka yango mpe
bómeka, bóyeba soko elóngobani be na mobimba mpe soko
ekokani mpenza na Liloba. Na bongo nde ozali na yo na likambo
te, bomoni.

11 Na ntango nyonso oyo Liloba elobi ete eloko yango ekozala
wana, ete ekosalema na lolenge moko boye, bókangama mpenza
ná yango. Bótangwa na yango ata moke te, ata moto nani asáli
nini, ata emonáni sólo ndenge nini. Soko yango etalisami polele
te na Makomi longwa Genese kino Emoniseli, bótika yango
kimia. Bómeka kutu te, tozali na ntango ya nsuka, wana Satana
akómi kopengwisa na makoki na ye nyonso.

12 Bólimbisa ngai soko nazomeka kozua esika ya mokonzi;
naza mokonzi te. Kasi namiyokaka epai na bino lokola Paulo
alobaká kuna kala, na ntina na eyanganelo na ye, mokolo moko,
alobaki: “Bozali minzoto na motóle na ngai.” Ntango nakokatisa
na ngámbo mosusu ya mboka, kuna, mpe nakokutana na bino
na lolenge oyo ekembisami, nalingi ete bózala wana mpo na
kongenga lokola minzoto na motóle na ngai. Bomoni? Mpe na—
nalingi ete bózala wana, nalingi kozala wana.

13 Mpe nakanisi lisusu, na emononeli na ngai ntango namonaki
Bozali na Nkolo, to bato na Ye kuna na Mboka wana ya nkembo,
natáláki nzinga-nzinga, nayebisaki bango…Mpe bayebisaki
ngai ete Akosambisa ngai liboso, na Nsango-malamu oyo
nateyaka. Nalobaki: “Kaka ndenge Paulo ateyaki Yango!”

14 Mpe ba-milió ya bato yango bagángaki: “Tozopema likoló na
yango!” Bomoni? Bomoni. Sikoyo, nalingi ésalema bongo. Mpe
mokolo moko, tokokutana kuna.

15 Mpe Nzambe atindá ata mokolo moko te Ndeko Neville ná
ngai mpo tózala bakonzi, ata moke te. Tozali kaka bandeko na
bino, bomoni, balakisi kati na Nsango-malamu. Boye, tika ete
biso nyonso tósala mosala elongo.
16 Mpe na ntango moko boye, soko—soko eloko moko esengeli
kozongisama na molongo to—to koloba eloko moko na ntina na
yango, kosembola to eloko moko ya ndenge wana, mpe moto
oyo azali na likabo yango aboyi likambo yango, bómikanisela
kaka…soko aboyi yango, bómikanisela, likabo yango ezalaki
na molongo te. Ezalaki Nzambe te, mpo na kobanda. Molimo
na Nzambe endimaka ntango nyonso kosembolama, ezalaka na
boboto mpe na komikitisa, ebelemaka. Bomoni. Soko etelemi
mpe elobi: “Nakosala yango kaka,” boyebi lolenge nini, mbala
mosusu…Bómikanisela, milimo ya lofundu eutaka na Nzambe
te. Bomoni? Boye, mpo na nini kozua eloko mosusu na ntango
oyo nyonso, mabele mobimba, etondi na Nkembo na Nzambe,
bomoni, na nguya ya Nzambe ya solosolo. Mpo na nini
tózua eloko mosusu? Ntango ekómi mosika mingi lelo; kasi,
bómikanisela, Biblia elobi ete akoya lokola…na mayele mabe
mingi mpenza, mpe akopengwisa ata Baponami soko ekokoka.
Bomoni?
17 Mpe, sikoyo, mbala mosusu tokanisaka ete tozali Baponami,
mpe nazolikia ete tozali yango, kasi tókangama makasi bobele
ná Biblia. Na bongo soko makambo nyonso ezali na molongo
ná Makomi, mpe elongobani ná Makomi, kopesáká Nkembo
na Nzambe mpe lokumu na lingomba, mpe bongo na bongo,
boye, toyebi ete euti na Nzambe, mpamba te Biblia endimisi
yango. Kasi kaka koloba-loba na biso nde ekondimisa yango te,
ekosunga te, ekokwea na mai.
18 Na boye, soko eloko moko eyeli biso, ata emonani lokola
likambo ya solo ndenge nini, soko ezali na molongo te,
elongobani naMakomi te, bóbwaka yangombalamoko; mpamba
te e—ezali naMoko ya solosolo oyo ékozeláká, bomoni.
19 Boye, bóbóndela sikoyo. Mpe na ntango nyonso, ná oyo
nyonso bokosala, bóbondela mpo na ngai. Bóbondela mpo na
ngai mpamba te tozokota mpenza sikoyo na mosala makasi
na bilanga, mpo na mbala ya nsuka, ndenge nazali kokanisa.
Sikoyo, toko…
20 Mpe, bómikanisela, makambo minene ezali kosalema,
bamokili bayebi yango te. Yesu ayaki, abikaki, akufaki,
akabamaki mbeka, mpe azongaki na Nkembo, kasi ba-milió ya
bato bayebaki ata eloko moko te na ntina na yango. Bomoni?
Ezali na yango likambo ya kosepelisa miso te, ya monene te;
ezali nde “Ayaki epai na baoyo na Ye Moko,” bomoni. Kasi ba…
“Moto oyo azali na litoi, áyoka oyoMolimo alobi na mangomba.”
Na bato ya libanda te, “na Lingomba.” Ezali Lingomba nde ezali
kozua koningisama na Yango.



EMONISELI, MOKAPO YA MINEI ETENI YA III 5

21 Nazaláká kokanisa bongo te, kino mokolo oyo Asololaki
na ngai; mpe asalaki ete názónga na Liloba mpe nákanisa
lolenge nini basakoli nyonso balobaki na ntina na boyei ya
Yoane, balobaki: “Bangomba ekokitisama, mpe mabwákú
ekotombwama.” Mpe lolenge oyo nguya na Nzambe ekosala
mosala! Mpe ba—ba…“Bangomba nyonso ekopumbwa-
pumbwa lokola bana mpate mibali, mpe nkasa ekobeta
maboko.” Malamu, emonanaki lokola likambo moko elingaki
mpenza kosalema. Bomoni? Kasi ntango ekómaki, eloko nini
esálemaki? Mobange mobali moko abimaki na lisobe, ntango
mosusu azalaki na mandefu milai mpe amizingaki na eteni moko
yamposo yampate, ya kala. Esikamalamu ya kofanda ezalaki te,
kuna na lisobe. Azalaki kuna uta ntango azalaki na mibu libwa,
mpe akómaki na mibu ntuku misato, na ntango yango. Abimaki
na lisobe na makolo, malembe-malembe, koteyáká kobongola
motema, atelemaki kati na potopoto kino na mabolongo, ntango
mosusu, na mabóngo ya Yaladene. Mpe na ntango yango nde
bangomba ekitisamaki mpe mabwakú etómbwamaki. Bomoni?
Ezali…
22 Bosengeli kozala na lisosoli ya molimo. Bómikanisela, na
mokili oyo, Nzambe atikálá te mpe akotikáláká te kofanda
na bisika ya kitoko mingi. Atelemelaka yango. Akotikáláká te
ko…Mateya ya minene ekozala ata moke te mpo na “kokómisa
monene moto songolo mpe pakal-…” Esalemaka bongo te.
Basali na Ye basalaka mosala na ndenge wana te. Lokumu mpe
nkembo na Ye ezali ya likoló.
23 Lobi, to eleki mikolo mibale, tozalaki kokende na Kentucky,
kuna na Kentucky elongo ná moninga na ngai malamu, Ndeko
BanksWood, polisie moko ya mwasi atelemaki wana, mpe Banks
alobaki: “Tala, ekozala malamu ete tókitisa mbangu,” alobaki,
“azalaka matata.”
24 Mpe nalobaki: “Iyo, ezali solo.” Nalobaki: “Ntango ekólo
ekómi na esika oyo ba-milió ya bato basalaka mosala mpe
basengeli kozua basi, kokómisa bango ba-policier mpe kotinda
bango kuna libanda, mpe bákoma bakumbi taxi mpe makambo
ya ndenge wana, ezali moko na mabe ya minene na ekólo na
biso.” Mosala ya mwasi, kuna, ekokani mwa moke na oyo ya—
ya lapin, na kati ya nzungu ya mafuta. Bomoni? Ezali—ezali
mpenza—mpenza esika na ye te. Mpe nalobaki: “Likambo yango
ezaláká kotungisa ngaimingi, kasi sikoyo nabandi komikanisela:
‘Boye, kokamwa te, oyo ezali—oyo ezali bokonzi na biso te, biso
tozali ya mokili oyo te.’” Bazali na…bino…
25 Mpo na nini basi (basi na biso) bakataka nsuki na—na
bango mikuse te, kopakola-pakola, kobíná ba-rock-and-roll,
ná makambo nyonso wana? Ee, bato bakendaka na mangomba
ya momesano mpe nyonso wana, bakanisaka: “Ezali na yango
mabe te.” Mpo na nini? E…ba—bazali ba-Americain; bazali ba-
Americain, bazali na molimo ya Amerika. Tozali ba-Americain

te, tozali Baklisto. Tofandaka…molimo na biso ezali ya Bokonzi
mosusu. Soko molimo na biso ezalaki ya bokonzi oyo, boye
tolingaki kosámbela ná makambo oyo, boye tolingaki kosámbela
banzembo nyonso oyo ya bosoto, mpe kosambela rock-and-roll
nyonso oyo. “Esika motema na yo ezali, kuna nde libula na yo
ezali.” Mpe libula na biso ezali na likoló. Boye yango wana tozali
kokende na Bokonzi moko.
26 Oyo ezali efandelo na biso te, tozali kofanda awa, kaka
mpo tozali komeka kobimisa baí-mboka mosusu na molili.
Nakendeke na engumba moko, mpe ntango mosusu nasalisaka
mayangani mpo na engumba mobimba, kobalola mabelé mpóso
mobimba to mikolo zomi, mpo na kobimisa molimo moko ya
motuya kuna;moko, kakamoko oyo afandi esikamoko kuna.
27 Okoki ntango mosusu koloba: “Liyangani yango ezalaki
elónga monene, bato nkóto mitano bayaki na etumbelo”; ntango
mosusu ata moko na bango te abikisamaki, ata moko na bango
te. Bomoni? Mpe ekoki ntango mosusu kozala…Okoki ntango
mosusu kokanisa: “Bato mibale kaka nde bayaki na etumbelo”;
kasi moko na bango akoki ntango mosusu kozala paúni. Tozali
kaka kobwaka moniama na mai. Nzambe nde aponaka mbisi, Ye
nde ayebi nani azali mbisi mpe nani azali mbisi te.
28 Boye, bomoni, biso tozali kaka koteya. Mpe bómikanisela
ete bino mpe bozali kosala ndenge moko na tabernacle oyo.
Kasi bókanisaka ntango nyonso likambo oyo: “Bampate na Ngai
bayebi Mongongo na Ngai.” Mpe Mongongo na Nzambe ezali
Liloba na Ye.
29 Mokolo mosusu wana, nazalaki kokanisa lolenge nini bato
oyo balobaka ete ezalaka ata moke te na…Denomination moko
boye ya mangomba elobaka: “Lobiko na nzoto uta na Nzambe
ezalaki solo te. Moto ata moko te atikálá kozua likabo ya lobiko
na nzoto uta na Nzambe, bobele Santu Paulo to bantoma, bato
zomi na mibale oyo bazalaki na eteni na ndako ya likoló. Bango
nde bazuaki likabo ya lobiko na nzoto uta na Nzambe, mpe
esukaki wana. Ekataki likambo.”
30 Kasi, bomoni, boyemi kitoko oyo Ndeko Willie, awa,
ayemelaki biso na ndenge ya kokamwa, ezotalisa mwa nsinga
wana oyo esili koleka kati na mangomba nyonso. Nazali
komituna eloko nini denomination yango moko elobaka na ntina
na histoire ya lingomba, na ntina na Irenée, na ntina na Santu
Martin? Mpe babomami nyonso wana na kati na bileko, na mibu
nkama na nkama, nsima na liwa ya bantoma, balobaki minoko
na sika, babikisaki babeli, basekwisaki bakufi mpe basalaki
bikamwa, lingomba mobimba. Nazali komituna na ntina na
bango, soko epesamaki kaka na bantoma?
31 Bomoni ndenge ezali na nkaká? Bazali na lisosoli ya molimo
te, esili. Bomoni: “Bakufi miso! Bakufi na kati na masumu mpe
na mabe!” Lisumu elingi koloba “kozanga kondima.” Nyonso

kati na kozanga kondima ezali lisumu. Soko moto moko a—azui
diplóme moko ya molai boye (D.D., L. mibale, Ph.D., L.L.D.) mpe
alobi ete “eloko lokola lobiko na nzoto uta na Nzambe ezalaka
te, to libatisi ya Molimo Mosanto,” moto yango asili kokufa
na lisumu. Akoki kozala na makoki ya kolimbola mabombami
ya ndenge nyonso na kati na Biblia, kasi bomoi na ye mpenza
(litatoli na ye) ezali kotalisa ete asili kokufa. Asili kokufa na kati
na lisumu ná mabe, mpo azali mosumuki.
32 Lisumu ezali kozanga kondima. Moto nyonso asengelaki…
Lisumu, ezali te kosala ekobo mpe komela makaya, ná kobina
mpe—mpe kozala na bizaleli ya ndenge wana. Oyo wana ezali
lisumu te, oyo wana ezali misala ya kozanga kondima. Kasi
mo—mondimi…Ata soko moto amelaka masanga te, abendaka
makaya te, asalaka makambo yango te, atikálá koloba liloba
moko ya mabe te, atósaka Mibeko Zomi nyonso, akoki ata bongo
kozala mosumuki moko moindo, bomoni, ná nyonso oyo ye akoki
kozala. Soko awangani eloko moko na nguya na Nzambe, azali
mosumuki! Liloba oyo lisumu ezali “kozanga kondima.” Sikoyo,
bóluka-luka kaka, bómona soko ezali ya solo to te. Mozangi
kondima na Liloba na Nzambe, azali mosumuki mpe akoki
kokota na Bokonzi ya Likoló te.
33 Sikoyo, oh, na bongo, namilobelaki na ntongo oyo, kozua
mokumba yango ngai moko na mokano na Nkolo, na etinda
ya Molimo Mosanto, ya koya lisusu na tabernacle mpe, ntango
mosusu, názua bino nyonso ngongamibale to misato. Kasi nazali
na mposa ya kosilisa buku ya mokapo ya 4 ya Emoniseli liboso
nákende. Sikoyo, nazolikia ete ezali kolembisa bino te, nazolikia
ete ezali—ezali nkembo mpo na bino. Nazolikia ete ezali eloko
oyo ekosala binomalamumpe ekosunga bino namikolomikoya.
34 Sikoyo, ntango mosusu…Nayebisaki Billy ete áya awa na
ntongo oyo mpe ákabola bakálati ya mabondeli soko bapaya
bazalaki katikati na biso, mpo biso tokokende, mpe…sikoyo,
mpe nayebi te ntango nini tokozonga. Kaka Nzambe nde
ayebi yango. Mpe nalingaki…nakanisaki ete ntango mosusu
liyangani ya nsuka soko…mpe ntango abengaki ngai ete náya
na ntango wana, ezalaki pene na—pene na ngonga ya libwa
mpe alobaki: “Tata, ezali na bato moko kuna oyo basengeli na
libondeli. Natunaki bango, kasi,” alobaki, “ezali bato oyo—ezali
bato oyo bayaka ntango nyonso na losambo.”
35 Nalobaki: “Na bongo, kokabola bakalati ya mabondeli te,
omoni.” Nalobaki: “Mpo ezali bato…Soko tokobondela mpo
na babeli na ntongo oyo, tokobenga bato na likoló awa mpe
tobondela mpo na bango.” Kasi nalobaki: “Soko e—ezali bato
oyo bayaka na tabernacle, baoyo toyebi…Te, nalingi nde ézala
bapaya.”
36 Na bongo alobaki, abimaki kuna eleki mwa miníti, ntango
akutanaki na ngai natelemaki kuna, alobaki: “Malamu,

nakabolaki bakalati ya mabondeli.” Alobaki: “Moke kaka, kuna
na kati, nakabolaki bakalati ya mabondeli.” Alobaki: “Okoki
kosala nyonso oyo olingi.”
37 Nalobaki: “Malamu, tokotala ndenge liteya ekokende,
tokotala esika tokómi, bongo tokobanda. Ngai…”
38 Alobaki: “Boye, batomingi bazalaki namposa ya bakalati ya
mabondeli, na bosolo, kasi,” alobaki, “ezalaki bato oyo bazalaka
kuna na losambo.” Bomoni?
39 Malamu, toyebi ete Nzambe azali Nzambe. Mpe, oh la lá,
makambo oyo Ye asalaka! Boye, te—telefone elelaka ntango
nyonso, bato babengaka, mpo na makambo ndenge na ndenge,
mbala mosusu mpo na makambo ya mike-mike mpenza, mpe
Nzambe ayanolaka mpenza na mabondeli!
40 Nazomituna soki mwasi moke wana to mobali na ye azali
awa, kouta kuna naNewAlbany, baoyo bayaki ná bebemoké oyo
akangamaki mpema na mpokwa mosusu, ná mpasi ya mapululu,
na ndako na ngai, pene na midí, to ngonga moko nsima ya
nzángá? Kuna, malamu. Bebe yango akómi ndenge nini? [Ndeko
moko alobi: “Malamu.”—Mok.] Kitoko,malamu, ezalimalamu.
41 Bótika ete nátalisa bino, bomoni, ete ezali likambo oyo
bolingaki koyeba te, likambo oyo esalemaka te ntango Molimo
Mosanto alobaka. Fred Sothmann, ndeko na biso ya motuya,
Fred; Nayoki ye koloba “Amen” eleki ntango moke, kasi
nakokaki koyeba te esika azalaki. Azali wapi? Azali awa? Awa,
awa mpenza, Ndeko Fred Sothmann. Mpe mpo na kotalisa
ndenge ezali pete…Azalaki na baninga oyo bazalaki koya,
ezalaki Ndeko Welch Evans, nabanzi, nayebi te. Bazalaki na
motuka-ndako moko ya molai kuna; bakangaki bikuke yango
mpe Fred abungisaki mafungola, mpe balukaki yango bisika
nyonso kasi bamonaki yango esika moko te. Mpe Ndeko Welch
azalaki koya semba awa. Boye mokolo ekokaki, oyo asengelaki
kokóma ná nyonso wana, bakokaki komona fungola yango esika
moko te, boye, abengaki na ndako na ngai, alobaki: “Ndeko
Branham,mafungola ezali wapi? Tokomona yangowapi?”
42 Sikoyo, ekoki kobetisa bamosusu na bino libaku, ete moto
átuna motuna ya ndenge wana. Kasi bozela mwa miniti, boyebi
lisusus bana-mibali ya Yese, oyo bazalaki koluka bambalata-
mpunda? “Boye, soko nazalaki na libonza na loboko na ngai,
nalingaki kozua yango mpe kotalisa…kotuna, kopesa yango
na mosakoli, mpe ntango mosusu alingaki koyebisa biso esika
bambalata-mpunda yango ezalaki.” Bozomikanisela yango?
43 Mpe wana azalaki kotambola na balabala, bakutanaki
na mosakoli. Alobaki: “Bozali koluka bambalata-mpunda.”
Alobaki: “Kuna, bózonga na bino na ndako,” alobaki, “basili
kozonga.” Ezali bongo?
44 Nabondelaki. Fred akendeki mpe alokotaki mafungola
yango. Ezali bongo. Bomoni?

45 Ndeko Ed Daulton, ozali wapi? Ed Daulton azali wapi?
Nayebi ete azali awa, esika moko, nauti komona ye kala
mingi te. Oh, na nsima…ye wana. Ayokaki ngai na nzela
na telefone ya koyambanela to na baffle. Mpokwa mosusu
wana, babengaki ngai, Ndeko Ed azalaki na motungisi monene.
Nalingaki kosunga ye. “Te,” alobaki, “nalingi kaka ete ósenga na
Nzambe.” Nasengaki na Nkolo ete ásunga ye. Mokolo elandaki,
mwasi na ye abengaki, moto moko ayaki kosunga. Malamu. Ya
solo, Ndeko Ed?
46 Bomoni, Azali kaka Nzambe. Esili, Azali kaka Nzambe.
Bomoni, Azali kaka…Esalemaka ntango nyonso, na esikamoko
kino namosusu, na esikamoko kino namosusu. Atamokakatano
yango ezali nini, Azali Nzambe. Tolekisaka ntango na biso te, na
komikumisa na ntina na yango, tosengeli kosala yango te. Kotika
te ete loboko ya mobali to ya mwasi éyeba oyo loboko ya mobali
ezali kosala. Tolobelaka yango kati na biso kasi tobetaka tangwa
na yango esika moko te. Mpo wana ezali lolendo, ndakisa:
“Nzambe akoki kosala yango kaka na moto moko.” Akosala
yango na moto nyonso oyo ako—oyo akondimela Ye. Ezali
likambo ya bondimi, kondima! Nyonso—nyonso oyo okolinga
kosala, nyonso oyo makanisi na yo ezali mema yango epai na
Nzambe. A—A—A—Apesaka nyonso. Boye te? Boye Ayanolaka
libondeli. Azali…Nzambe azali Tatamoyanolimabondeli.
47 Sikoyo, yango wana na kati…namilobelaki, na kosilisáká
mayangani oyo, mpe bongo na bongo, ndenge tozalaki…ndenge
tosalaka yango, tolingaki—tolingaki ntango mosusu kozala na
lisosoli ya makanisi, na nsuka ya liyangani oyo, soki Nkolo
alingi, mpe ntango mosusu na ntango tokozala na liyangani
yango. Toyebi mpenza te eloko nini Ye akosala. Nasepelaka na
yango bongo. Bózalaka na elokomoko te oyo esili kotiama bongo,
bótikaka Ye ásala ndenge Alingi kosala.
48 Sikoyo, bózua mokapo ya 4 ya Buku ya Emoniseli, mpe
bótelemisa sáa.
49 [Ndeko moko asololi na Ndeko Branham—Mok.] Iyo. Iyo,
ndeko. [Ndeko yango akobi koloba. Maloba mazangi na bande.]
Na bosolo, nandimi yango. Ya solompenza, ndima yango.
50 Tala, Ndeko Welch Evans, nakanisi ete ezali ye oyo afandi
kuna na nsima. Bótika ná…Wana tozali kozuaEmoniseli 4.
51 Awa, kala mingi te, bino nyonso boyokaki mpe botángaki
na ba-zulunale na ntina na miyibi oyo, na Louisville, oyo
bayibaka mituka, bamemaka yango esika moko boye na
Kentucky, na lombangu mpenza. Mpe na Kentucky, ozali ata
na ntina ya kozala na mokanda ya motuka te, bakosalela
yo yango na Kentucky. Boye bobele…eloko bobele moko
osengeli kosala, ezali ete ómema yango kuna mpo na koteka
yango. Boye, bazuaka mituka yango, mpe bakokima na yango
kuna, bapakolaka yango lisusu lángi, mpe bakobimisa mituka

yango mpe koteka yango. Nyonso osengeli kozala na yango,
ezali motángo na yo, ya motuka na yo, mpe ba—bakosalela
yo mokanda ya motuka. Boye bayibaka motuka na balabala,
balongolaka yango na lombangu mpenza mpe bakotisaka yango
na esika oyo babongisaka mituka, bakobongola yango mobimba
mpenza, bomoni, mpe—mpe bakopakola yango lángi lisusu mpe
nyonso, bakobimisa yango mpe bakoteka yango. Ezali mpenza
kimoyibi, mpe koleka mingi, na Amerika mobimba, mpe mingi—
mingi ezali na Kentucky. Natángaki likambo moko na zulunále
awa, eleki ntangomolai te, na ntina na yango.
52 Malamu, Ndeko Evans ná libota na ye, ndeko ya motuya,
ya motema monene mpe malamu, bautaka mosika na motuka,
kolongwa na Macon, Géorgia, kino awa, mikolo nyonso ya
Lomingo mpo na koyoka Nsango-malamu. Oh, bazalaka mpenza
sembo, mpe baninga mpenza ya solosolo! Nsima, akendeke na
Cafétéria ya Miller, esika…
53 Nazali koloba mpo na kotómbola Miller te, kasi, ya solo
mpenza, nakanisi ete bazalaka na bilei ya malamu koleka na
Kentucky; na Louisville, Kentucky, ata bongo. Na oyo etali…
Nazoloba te na bino bandako oyo epai nasílá kolia kuna, sikoyo,
nalingi koloba nde mpo na (boyebi) libanda. Ngai mpe naliaka
kuna. Nakoki koleisa libota na ngai kuna na ntálo moke, koleka
oyo nakoki koleisa bango na ndako. Ya solo.
54 Na bongo ngai nakendeke kuna, boye Ndeko Evans akendeki
kuna mpo asombaki eloko ya kolia mpe atikaki motuka na ye
libanda kuna. Ntango abimaki (ná bilamba na ye nyonso) ná
libota na ye mpe bango nyonso, azalaki lisusu na motuka te,
to eloko moko te. Nyonso ekendeki. Boye mawa mpenza, Ndeko
Evans azali moto lokola biso nyonso, asalaka mwa mombongo
moko kuna, abongisaka mituka, asombaka mituka oyo ebébá
mpe abongisaka yango. Azali na ye mobola, mpe asalelaka
mbongo na ye mpo na koya awa mpo andimaka Nsango-
malamu oyo. Libondeli na ngai ezali ete Nzambe átindela bango
motindami moko kuna esika moko, mpo na kosunga bango kuna
na etúka wana.
55 Sikoyo, Ndeko Evans ayaki, boye ayebaki eloko ya kosala te.
Asilaki koyebisa polisi kasi bakokaki komona yango te. Boye
ayaki na ndako, ye ná Ndeko Fred ná bamosusu, tofandaki
na eteni ya ndako mpe tozalaki kolobela yango. Nalobaki:
“Sikoyo…” Tosalaka nde bongo, tofandaka na eteni ya ndako,
koluka koyeba nini ezali kosalema, na nsima, tokendeke epai
na Nzambe. Boye tosengaki na Nkolo ete: “Ábalola moto oyo
azali na motuka yango, balusa ye mpe tinda ye ázonga, ata
azali wapi.”
56 Na momesano, bakendeke na yango mbangu na ngámbo ya
Bowling Green to esika moko boye, bamemaka yango mosika na
bisika ya batomingi awa, bomoni, mpo bákoka…kino bápakola

yango lisusu lángi mpe bábongisa yango. Motuka yango ezalaki
kitoko, nakanisi station wagon. Ezalaki bongo, Ndeko Evans?
Ezalaki mo—motuka ya station wagon.
57 Boye, na bongo oyo esalemaki ezalaki ete tofukamaki mpe
tobondelaki. Mpe—mpe Nkolo azali motatoli na biso, elekaki
malamu mpenza, nyonso ezali malamu. Boye nguya na Nkolo
eyaki elongo na biso. Ndeko Evans abimaki mpe abandi
kokende, akambamaki kolanda nzela moko boye.
58 Azongaki awa na Jeffersonville mpenza. Motuka yango
eyibamaki na Louisville; motuka na ye ezalaki wana, ezalaki
na petrole oyo ekoká mpo na komema yango…oh, basalelaki
oyo ekokaki, mpo na komema yango kino pembeni na Bowling
Greenmpe kozonga. Babimaki namotuka, batelemisaki motuka,
batikaki fungola na kati, bakendeki na bango mpe batikaki
yango wana, awa na Jeffersonville, esika akokaki komona yango;
na Louisville te, awa na Jeff., bazongisaki yango kino awa.
59 Boyebi, Nkolo akoki kosala ete bandeke étosa Ye, Akoki
kosala ete bato bátosa Ye, Akoki kosala etemoyini naYe átosa Ye.
Ye…Iyo, misié, Azali Nzambe. Motuka na ye ezalaki wana ná
eloko moko te ezangi, kaka petrole kino na katikati ya reservoir,
mpo bakómaki kino pene na Bowling Green, na ntembe te
Molimo Mosanto alobaki: “Baluka! Zonga kuna mpe mema
motuka yango na Jeffersonville. Tia yango awa na balabala, mpe
telemisa yango awa, (mpo Nakotinda ye zingazinga awa, kino
awa, mpo ámona yango).” Boye te, Ndeko Welch? Ezali bongo.
Bomoni.
60 Azali Nzambe! Ayanolaka mabondeli, Ndeko Roy. Ye…
Ezali, Ndeko Slaughter, ezali mpenza ndenge moko, Abikisaki
mwana-mbwa na yo. Nayebi ete Abikisaka bokono, Ayanolaka
mabondeli, Asalaka bikamwiseli kino lelo, Azali Nzambe kino
lelo, Azalaka ntango nyonso Nzambe, Akozala ntango nyonso
Nzambe!

A—Azali Nzambe na likoló ya ndako, (Ezali
nini, oyo ndeko wana ayembaka awa na
losambo?)

Nzambe na mákusa, Nzambe na bilanga,
Nzambe na kati ya motuka, Azali Nzambe
bisika nyonso,

Azali Nzambe na—na ndenge nyonso ebandeli
kino nsuka, Nzambe.

61 Oh, kitoko mingi mpenza! Tokobanda koteya nsima na mwa
ntango, mpe kokota ata moke te na liteya oyo.

Malamu, tógúmbamitómwamokempo na kobondela.
62 Molingami Tata na Likoló tolingaka Liloba Mosantu na Yo
mingi na lolenge ete mitema na biso epelaka móto na kati na
biso, wana toyebi ete Molimo na Yo ekitaka katikati na biso mpe,
kuna, esololaka na biso, mpe mitema na biso efungwamaka mpo

na koyamba Yango. Mpe emonanaka ete tomiyokaka mpenza
malamu mpo na Yango, Nkolo.
63 Mpe koyeba ete na ngonga ya molili oyo, epai mobulu etondi
meke mpenza…Ndenge mosakoli alobaki: “Na mikolo ya
nsuka, nzala ekoya,” eloko moko ya ndenge wana, “ya lipa mpe
ya mai te, kasi ya koyoka Liloba ya solo ya Nzambe; mpe bato
bakosala mibembo longwa na esti kino na westi, na nordi mpe na
sudi, mpo na koluka Liloba ya solo ya Nzambe.” Liloba! Liloba
ezali nini? Yesu azali Liloba: “Liloba ekómaki mosuni mpe
afandaki katikati na biso.” Mpo na komona kotalisama polele
ya Liloba na Nzambe ya solo oyo etalisami polele kokokana
na Makomi mpe ekokisami, oyo, bato bakosala mibembo mpe
bakoluka-luka kasi bakomona Yango te. E Nzambe, tozali na
esengo mpenza, esengo mpenza ete tosili komona, eleki mibu, Ye
oyo azali na motuya mingi na mitema na biso, mpe komona ete
tozali na mobulungano ata moke te.
64 E Nzambe, Olobaki: “Baoyo bakoyeba Nzambe na bango
bakosala bikamwa na mokolo wana.” Mpe tala biso oyo na
mikolo ya nsuka, tozali komona makambo nyonso oyo Yesu
alobaki ete ekosalema, ezali kotalisama polele katikati na biso
mpenza. Bilembo mpenza, bikamwa, bikamwiseli kosalema,
kosalaká yango kaka ndenge Ye asalaki yango. Ndenge Alobaki:
“Ndenge ezalaki na ntango ya Sodomo, ekozala mpe bongo na
boyei ya Mwana na moto.”
65 Mpe, Nkolo, Ótika ete, na nzela na Molimo Mosanto,
tósembola loboko na kati ya Liloba wana mpo tózua makambo
oyo ya solosolo mpe kokangisa yango na Kalvari, na nzela ya
Liloba, mpe komona ete na kati na Ye, tozali na litondi. Mpe
bozui, ná mapamboli, ná nkembo mpe nyonso ézonga epai na
Ye Oyo abongi na yango, oyo ayaki kozua Buku na loboko ya
mobali na Ye oyo afandaki na Ngbwende, mpe Ye moko afandaki
na Yango,mpoAbomamaki liboso na kozalisama yamokili.
66 Tozali koloba na ntina na Ye na ntongo oyo, Tata. Tobondeli
ete Ópambola mitema na biso. Tika ete Molimo na Ye ésala
katikati na biso mpe épambola biso, mpe éfulukisa kobikela na
biso, mpo ébikisa bokono katikati na biso, mpe épesa biso ngolu
ya kolonga.
67 Mpe, Nzambe, wana ezali ngai kokende na elanga kokutana
ná monguna, tika ete náyeba malamu ete nazingami ntango
nyonso na mabondeli. Oh, nazali mpenza kotalela kozingama
wana, moyini azali koya, kasi nayebi ete nazingami malamu
mpenza, mpo bamama ná batata, bana mibale ná bana
basi, Baklisto, baoyo babotami mbala ya mibale, na kobikela
makambo, baoyo bazali na nzela ya kokende na Lola, bazali na
mabolongo kobondeláká: “ENzambe, pésa kokangolama!”Mpe,
Tata, tobondeli ete Ópesa biso nzela ya koingela na ngámbo ya
molongo ya moyini, kuna, mpo na kobotola molimo ya motuya

nyonso oyo ezali kozela. Sálá yango, Nkolo, mpe bimisá bango
na molili mpo bákota na Póle. Mpo tosengi yango na Nkombo na
Yesu. Amen.
68 Sikoyo, na mokapo ya 4 ya Buku ya Emoniseli. Tosilisaki
mokapo ya 3, mpe tika ete tózala na mwa limemia mpe nakosala
makasi mpo náumisa bino mingi mpenza te. Kasi na mokapo
oyo ya 3, Lingomba enétolamaki lokola elilingi, ntango Yoane
anétolamaki. Lingomba enétolamaki, mpe kobandawana, ekómi
ntango ya kosala ná Yisraele, kino na Boyei lisusu. Bozomona
te ndenge likambo yango ezali? Lelo, bato bazoloba: “Likambo
moko yamonene ekoningisa mokili mobimbampe nyonso.” Ezali
na Makomi te! Te, misié. Likambo oyo elandi na molongo ya
makambo kosalema ezali bokei ya Lingomba. Bótánga bileko ya
lingomba, bokomona eloko nini…
69 Sikoyo, makambo mosusu oyo esengeli kosalema, ekozala
na ntango ya Milúlú ya Libala, wana Lingomba ezali kati na
Nkembo. Nzambe akozonga lisusu mpo na kosala bikamwa,
bikamwiseli na mokili mobimba mpe nyonso wana, na nzela na
Bayuda, oyo wana etali Lingomba ata moke te.
70 Mokapo ya 3 nde esukisi eleko ya Lingomba. Ya solo.
Mpe eleko ya Lingomba esuki ná mwa bato moke mpenza,
oyo tomoni…Bóyoka naino likambo oyo. Na—natángaki yango
lisusu na ntongo oyo, esalaki ngai mpasi mpenza, esika mpe
lolenge ya Klisto na nsuka ya eleko ya Lingomba, ezwami
kobanda molongo ya 20 kino molongo ya 22 ya Emoniseli 3.
Bókanisa naino, Klisto, na nsuka, esika nini Azali! Azali wapi,
na nsuka ya eleko ya Lingomba? Libanda ya lingomba na Ye,
ba-denomination ná bindimeli ebimisi Ye libanda. Ezaleli na Ye
ezali nini? Azali koluka kozonga na kati. Ezali likambo moko ya
mawa mpenza!
71 Na nsima, tomoni awa, “nsima na makambo oyo,” ayokaki
Mongongo oyo elobelaki ye ete…Oh, ezalaki nini? Molimo
etikaki mokili. “Nsima na makambo oyo,” mokapo ya 1 ebandi,
to—to molongo ya 1:

Nsima na makambo oyo natalaki, mpe, tálá, ekuke
moko efungwamaki na likolo:…

72 Emoniseli 4:1, nsima na Lingomba kokende, bongo nde
e—Ekuke moko efungwamaki. Toyekolaki nyonso wana mpe
tomonaki ete oyo wana ezalaki Klisto, azalaki Ekuke yango.
Mpe Mongongo yango moko oyo ezalaki kotambola katikati na
bitemelo na mwinda nsambo ya wolo, ezalaki mpe Mongongo
yango moko, oyo ayokaki na Likoló, koloba: “Butá awa.” Yoane
amataki. Ezalaki kotalisa Lingomba oyo ekei naKonétolama.
73 Yoane amataki kati na Molimo, anetolamáki kino na Likoló
mpe amonaki liboso makambo nyonso oyo Nzambe alakáki
mpe alobáki na bayekoli ete: “Etali bino na nini soko aumeli
kino Nakoya?” Amonaki boyei na Nkolo mpe makambo oyo

ekosalema. Amonaki na mokili, makambo oyo ekosalema na
mokili kino na Konétolama ya Lingomba, anétolamaki mpe
balakisaki ye mpenza makambo nyonso oyo ekosalema nsima ya
Millennium. Oh, ezali kitoko mingi, boye te?

74 Sikoyo, mokolo ya Lomingo eleki, totikaki ye na mokapo ya
4 mpe na molongo ya 4.

Mpe bakiti na bokonji ntuku mibale na minei ezalaki
zinga-zinga na ngwende na bokonji: mpe namonaki
bampaka ntukumibale naminei bafandi na bakiti yango
ya bokonji, balati bilamba ya mpembe; mpe na mitó na
bango mitole na wolo.

75 Sikoyo, tomonaki ete baoyo wana bazalaki bampaka. Liloba
oyo mpaka, etalaka ata moke te Mwanje to Ezali moko boye.
Ezali moto oyo asikolami, bampaka! Mpamba te bango…
Bangwende, mitóle, mpe bokonzi, elobamaka ata moke te mpo
na, na Banje. Kasi mitóle ná bangwende, mpe bongo na bongo,
ezalaka mpo na bato. Bampaka yango balátaki mitóle, balátaki
bilamba mpe bafándaki na bangwende. Mpe tomonaki bango na
biteni mosusu ya Makomi, ete bazalaki bantoma zomi na mibale
mpe bazalaki batatá zomi na mibale. Ntuku mibale mpe minei
na bango, elingi koloba “ntuku mibale na minei”: bantoma zomi
na mibale, bampaka zomi na mibale.

76 Mpe, tomonaki ete ata engumba oyo ezali kokita longwa
na Nzambe uta na Likoló…Nsima na mabelé kopanzana mpe
kobéba na mobimba, eloko moko te etíkalaki na mabelé, bobele
mputulú ya ngómbá ya móto (nyonso wana nde ekotikala), mbu
ekozala lisusu te. Mbu ekokauka nyonso.

77 Ndenge nazalaki koloba na mpokwa eleki na moto moko,
to lobi eleki, na esika moko boye, ete mabelé, na ntango
moko, ezalaki ya kotelema boye, sémba, zinga-zinga na moi,
molunge ezalaki ndenge moko na likoló mpe na nsé. Kuna, na
bitando ya malili na bisanga Britanique, bokoki kotímola na
bozindo ya metre mokama na ntuku mitano mpe bokomona
banzete ya mbila. Esalemaki na mpwasa, malili ekangaki
yango mbala moko. Lokola kosilisa mai, mpe bongo na bongo,
mpe masini na bino ya malili makasi, ebatelaka mbuma ya
fraises mpe nyonso wana, mpo na mibu na mibu na mibu
oyo ekoya. Bomoni? Esalemaki lolenge yango moko na ntango
wana. Nokinoki, kobebisama ya liboso na mpela eyaki mpe
mabelé nyonso ezindaki na mai. Mpe ntango yango esalemaki,
banguya ya atomiki etindikaki yango libanda na esika na yango,
ekangamaki na malili mpe etíkáláki bongo. Bomoni? Bótimola
mpe bokomona yango, zinga-zinga na bisika ya malili mpe
nyonso wana, banzete ya mbila mpe bongo na bongo. Elakisaka
ete kalakala, bato bazalaki kofanda kuna malamu mpenza, ete
ezalaki kitoko. Kasi sikoyo, esili koténgama.

78 Sikoyo, esika nakanisaka ete Nzambe azuaki mai yango,
ntango Genese ebandi, Genese, na Genese 1: “Mabelé ezalaki na
lolenge moko te, mpe ezalaki mpamba, mpemai ezalaki likoló na
bozindo. Molimo na Nzambe ezalaki likoló na mai mpe elobaki:
‘Tika ete pole ézala.’” Bongo Nzambe akabolaki mokili ná
mai, yango nde esalaki mabelé. Kasi mabelé nyonso ezipamaki
mobimba. Sikoyo, eloko Asalaki, Ye…na nzela ya mipepe,
Ye…mopepe ezali…Mipepe etondi na hydrogene ná oxigène,
mpe bongo na bongo. Na nsima Atombolaki yango likoló na
mabelé mpe Akabolaki yango. Ata mbu moko te ezalaki na
mabelé, na ntango yango. Nzambe azalaki komwangisa mabelé,
mbula ezalaki ata konoka te. Azalaki komwangisa yango na
nzela ya maziba ná nyonso wana, mai ya mabelé. Bongo ntango
Ye…Eloko bobelemoko oyoAsalaki na elekowana…
79 Ntango moto abimisaki yango libanda na esika na yango,
mpe eténgamaki, eloko nini esálemaki? Ezongisaki yango nsima,
na…molunge awa na nsé, mpe malili kuna na likoló. Mpe
molunge ná malili, epésaka nini? Tozali koyoka yango awa na
maninisa wana sikoyo, molungé awa na kati mpe malili na
libanda. Bozali komonamotoki? Mpembula ezali bobele motoki,
kotoka. Mai ezali mputulú. Na bongo, ntango e…
80 Nasepelaka na loyembo wana:

Otiaki loboko na Yo, Nkolo na motuya, likoló
na bisobe,

Otiaki loboko na Yo ya malamumingi likoló na
matiti ya mobesu;

Nkolo, Osopaki mai na liziba,
Otelemisaki ngomba,
E Nkolo, batela loboko na Yo ya motuya likoló
na ngai.

Okeláki mapata, osálaki mapata oyo ebotaki
mbula,

Uta na mbula, mbu esalemaki,
Uta na mbu, mapata esalemaki,
Mpo na kopesa biso bomoi ya kofuluka;
Yo nde Opesaka mitindo na mabelé mpe likoló,
Nkolo,

Oh, nasengi ete Óbatela loboko na Yo ya
motuya likoló na ngai. (Oh, nkembo mingi!
Iyo, Nzambe ya Lola.)

81 Na bongo, na ntango ya nkembo oyo, ezali ya kotengama
boye sikoyo, mpe Apesaki biso elaka: “Mbala oyo ekozala lisusu
na mai te, kasi na móto!” Na esika ya kobwaka yango…
babwakaki mabelé mosika na moi, ya solo mpenza, ekómáki
malili. Soko botindiki yango kino na moi, ekozika. Kaka ntango
Ye abebisaki yango ná mai, atiaki monama na likoló, “Akosala
yango lisusu te,” sikoyo, Apesi elaká ete Ako “zikisa yango!”

Boye bokómi esika oyo lisumu ná ngambo nyonso mpe mbindo
nyonso ezali…
82 Eleki ntango molai te, nazalaki koleka na lisobe. Ntango
nazalaki mwana moke, nazaláká kokanisa, kozua babuku na
ngai ya histoire ná ya ba-geographie mpe nazalaki kokanisa
mpo na bisobe minene ya westi. “Mokolo moko,” nalobaki,
“nakofanda kuna nyé mpe na kimia, esika lisumu ezali te,
nakobanda kotámbola na bitando mpe nakokende bokila lokola
Indien. Mpe nako—nakobika kuna, bomoi ya kimia, mikolo
nyonso ya bomoi na ngai.” Kasi sikoyo ekómi…mondele alekaki
kuna. Esika mondele akendeke, lisumu elandaka ye. Ye nde
mobomi mpe mobomisi ya monene koleka kati na bato nyonso
na mokili, ezali mondele. Ye nde moto na nkanza, na bato na
mokili nyonso!
83 Awa, eleki ntango molai te, na zulunále (Ndeko Thom,
azali awa, auti na Afrika), namonaki eteni moko na zulunále,
eleki mpóso mibale, nabanzi, mpe alobaki…balobaki: “Soko
bakobi kopesa na ba-Americain nzela ya kokende na Afrika,
nsima na mibu zomi, nkosi minene ya Afrika ekosila nye, ná
banzoku.” Bato na nkanza oyo babetaka masasi na nyonso
bamonaka. Nazali na elili moko ya banyama-mibali mibale
ya minene oyo bazomeka kotelemisa nyama-mobali oyo azoki.
Ezalaki komonana lokola mpisoli ezalaki kobima na miso na
bango. Balingaki te ete…ba-nyama-mibali balingaki te oyo
ya mwasi ákufa. Mpe bango mibale basimbaki ye na mopanzi,
boye, kobatela oyo ya mwasi mpo ákwea te na…na mabelé.
Bapanzaki ye kopanza na mondúki ya masasi. Moto oyo akobeta
lisasi na eloko ya ndenge wana, alóngóbani te kozala na
bondóki. Ya solo. Ozali na bomoto ya kokoka mpenza te mpo na
kosalela yango.
84 Sikoyo, eleki mibu mibale to misato, nazalaki kotindika
etónga moko, ya bamboloko, kino epai ya moninga na ngai ya
malamu, Ndeko Roy Roberson ná bango kuna, ntango nazalaki
mokambi na Colorado; nayebaki ete tozalaki na etonga moko ya
malamu. Jeff ná ngai, tozalaki na bango kuna, mibu na mibu,
ezalaki pene na bamboloko ntuku mwambe na etonga yango.
Batikaki mwa basali ya biró, oyo bautaki na Denver, báyaki
kuna, balataki ba-pataló evímbá, bakangi nsinga na makolo.
Bato ya bokila wana. Hmm! Bayaki kuna, etonga ya bato, na ba-
jeep námituka ya ndengewana, bayaki kuna, na etuka na biso.
85 Mpe ngai nazalaki kotindika bamboloko yango na ngomba
nsima na bango, pene na kilometre mibale to misato, mpe
bazalaki na etonga mobimba. Osengeli kosala ete bázala
kolandana elongo, mboloko-mibali ya minene ná nyonso wana;
soki te, okopanza etonga na yo. Ezali kaka ndenge babokolaka
bibwele to eloko nyonso. Banyama ya zamba basengeli kozala
ndenge moko mpo na biso. Ezali te mpo na koyekola kobeta
masasi. Soko olingi koyekola kobeta masasi, bazalaka na esika

ya kobeta masasi awa mpo na koyekola. Ya solo. Ezali nsoni
mpenza, mpo na kosasa banyama ndenge wana. Ezali lisumu,
ezali mabe mpenza!
86 Mpe natángaki lokito yamasasi mokama na ntukumibale na
misato ebetami na mitrayete, lokola kobetaka yango longwa na
mapeka na bango. Mpe na ntongo elandaki, Ndeko Banks Wood
awa ná ngai, tomataki na ngomba yango, natángaki bisika zomi
na libwa ya makila. Bayebaki eloko moko te ya bokila; okoki
kobeta masasi na nyama ya monene ndenge wana, okoki ntango
mosusu kobeta ye na bozindo mingi mpo na koboma ye. Kasi
bango bazalaki kaka kobeta-beta, “bang, bang, bang,” abeti
moko na nsima abeti mosusu. Boye, bakokufa. Mpe nini eko…
Kaka ntango móto ya nzoto na bango emati, soko ozui bango,
bazalaka malamu mpenza te, bapolaka noki noki; mpe balei-
bipolá, bambwa ya zamba ná misusu, baliaka bango. Banyama
zomi na libwa balali wana ná makila, bangombe mibali ya
minene, ná matíndi ya minene boye, ná makila oyo epanzanaki
na ntáka ya ndambo ya metre longwa na bisika masasi ya
bondóki etobólaki bango. Basengelaki ata moke te kopesa nzela
na moto ya nkanza ya lolenge wana ya kozala na bondóki. Ya
solo. Azali na lisosoli te oyo esengeli mpo na kosalela bondóki.
Oh, ezali mpenza lisumumonene, kosala ndengewana.
87 Ezali sómo, kasi oyo wana nde Americain. Canada, bino
bato ya motuya ya Canada! Soko Amerika ekobi kokende
ndenge wana, Canada ekokwea lokola Amerika, nsima na mwa
ntango. Soko okómi ata na esika nini na bandelo ya Canada,
okomona lolenge wana ya Amerika. Amerika oyo ezali mwasi-
ndumba ya bikólo. Yango mpenza nde oyo ye azali, mpe ekobeba
lisusu, koleka sikoyo. Ezali kokóma na nsuka na yango! Biblia
elobeli nsuka na yango, elobeli lolenge nini ekokóma. Amerika:
ekwei, epoli, mbindo, ntina te. Ezali mpenza bongo. Ezalaki
ekólo ya lokumu. Ememaki nsango ya Nsango-malamu. Eloko
nini ekómisi yango lolenge oyo ekómi? Ezali mpo esili kopesa
mokongo na Nsango ya Nsango-malamu, mpe eboyi Bosolo.
Ekómi eloko ya nsóni. Epesi nzela na yango, bómitungisa te.
Namonaki yango na emononeli, lokola YANGO ELOBI NKOLO!
Ezali koya. Akofuta mpo na lisumu na ye.
88 Na ntango wana, ntango Amerika ezalaki Amerika, ezalaki
ekólo ya lokumu. Ekolo ya lokumu koleka oyo etikálá koyebana
na mokili mobimba, banda ntango ya Yisraele, ezalaki nde
Amerika, kasi esili komiyeisa mbindo sikoyo. Esili koboya
Nsango. Ezui eloko mosusu te bobele…Sikoyo emikomisi…
Bokoki komona esika nini yango ekomi sikoyo. Moto nyonso
ayebi ete na maponami oyo eleki etalisi esika nini ye atelemi na
molimo. Ah-hah. Ayebi te.
89 Sikoyo, bampaka oyo bafandi na ngbende, balati mitóle.
Sikoyo, molongo ya 5, tolingi kobanda:

Mpemikalikali…nkake…mingongo ezalaki kobima
uta na ngbende: mpe minda nsambo oyo ezalaki kopela
liboso na ngbende, ezali Milimo nsambo ya Nzambe.

90 Oh, nalingaka yango! Binompe, boye te? Oh, namiyoki lokola
kazaka na ngai efandi malamu, boyebi. Ngai…ntango…Oh,
nalingi nde koloba na ndenge ya kazaka ya molimo, na bosolo,
boyebi. Malamu.
91 “Uta na Ngbende.” Tólobela ngbende oyo mpo na mimiti
moke sikoyo. Oyo ezalaki Ngbende ya mawa te. Ngbende ya
mawa esili; mawa ezali lisusu te, ezali na mawa te. Ndenge
nini toko…Ndenge nini ebonga na kosambisa ekokóma ebonga
na kosambisa ya Klisto, ebonga na kosambisa, Esambiselo
ya Ngbende ya Mpembe? Mawa ekozala na ntango yango?
Bakoyokela moto ata mawamoke te. Na Ngbende ya esambiselo,
okoki kobelela “mawa” kino okokoka kobelela lisusu te, mpe
ezali ete, okoki na yo ata kobelela na mopepe esika moko boye,
mpamaba te mawa ezali lisusu te.
92 Sikoyo ndemokolo yamawa! Sikoyo, tózonga naKondimana
na Kala awa, mwa moke mpo na koyeba soki mawa ezali
nini. Tózonga mpo na komona oyo esalemaki na Ngwende
oyo. Ngwende oyo, na bosolo, ezali e—esika ya kosambisa.
Mpe…ntina oyo mawa ezali lelo, ezali mpo ebonga-na-mawa
esili komwangisama na bolimbisi masumu. Makila! Mpe na
ntango nyonso oyo Makila ezali likoló na ebonga na kosambisa,
ezali lisusu kosambisama te, ezali mawa, mpo Eloko moko
ekufaki mpo na kopekisa kosambisama. Soko bomoni yango,
bóloba “Amen.” [Losambo balobi: “Amen.”—Mok.] Na ntango
nyonso oyo Makila ezali likoló na ebonga-na-mawa, elakisi
ete Eloko moko ekufaki mpo na kopekisa kosambisama. Kasi
ntango Lingomba enétolami, ebonga-na-mawa ekómi ebonga na
kosambisa!
93 Kuna mpe, boyebi, na Kondimana na Sika awa: “Mpe
esika na búlee.” Ezali na esika wana nde mo—mosambisi…
na esika ya búlee, mosambisi afandi na ebonga kati na esika
ya búlee. Sikoyo, ebonga na kosambisa wana, kati na esika
na bulee, etondi na molinga. Ezalaki nini? Lokola na Ngomba
Sinai, kosambisama! Mawa esilaki kolongwa na—na Ngbende
ya Nzambe. Nzambe akosambisa mokili zángá mawa. Bato boni
bayebi yango?
94 Akondima bobele eloko moko na mokolo wana, Ezali nini?
Makila. Yango nde eloko bobele moko oyo ekitisaki nkanda ya
Nzambe.
95 Adamu ná Ewa bamisalelaki bilamba ya malamu, lokola
Metodiste, Batiste, Presibiterien to Pantekotiste akokaki kosala,
ezipaki bolumbu na bango. Kasi Nzambe azalaki komona kati
na yango, boye, Ye abomaki eloko moko mpe azuaki bamposo
ekúfá ya—bamposo ya nyama ekúfámpe azipaki bango na yango.

Makila esengelaki kozua esika na yango. Yango nde ekitisaki
nkanda na Ye, Ye amonaki makila mpe azongaki nsima, mpo
elokomoko esilaki kopesa bomoi na yango. ENzambe!
96 Bókanisa likambo yango! Eloko bobele moko, oyo
ekozongisa Nzambe nsima, ezali Makila. Mpe ezali bobele na
Makila moko oyo Akozonga nsima na yango, mpe yango ezali
oyo ya Mwana na Ye Moko. Ntango Amoni ete ezali Makila ya
Mwana na Ye Moko, Akozonga nsima. Mpamba te yango nde
likabo oyo ezali…oyo Nzambe apesaki na Mwana na Ye, mpo
na kosikola baoyo Ayebaki liboso, mpe yango nde esalaka ete
Nzambe álongola kosambisama na Ye. Kasi ntango Makila wana
ekolongolama, mpe baoyo banso bayebanaki liboso bakosila
kokota na Nzoto ya motuya, Lingomba na Ye esili kolengelama
mpe konétolama, na nsima, nkanda na Nzambe ekokita likoló
na bato.
97 Oh, ndeko, kolinga ata moke te kozala wana! Nátelema ata
liboso na mitrayete, bákáta ngai ata biteni-biteni, bákata ngai
ata na mosumani na biteni ndambo-ndambo, ata eloko nini
ésalema (lokola ndai ya Bamati-mpunda ya Colombus), bápasola
ngai ata libumu mpe bátumba sufúlu ná makambo mosusu ya
ndenge na ndenge na kati na ngai, mpe bákata ngai ata makolo
ná maboko, ekoki kozala ata eloko nini, kasi bótika ata moke
te ete nátelema na Kosambisama na Ngbende ya Mpembe wana,
liboso na Nzambe.
98 Oh, tika ete názua mwa ngbende oyo ezali awa, liboso na
ebonga ya Klisto mpe nándima Makila na Ye. Nayei na eloko
moko te na maboko na ngai, Nkolo.

Nayebi liziba mosusu te,
Elokomosusu te bobeleMakila na Yesu. (Yango
nde nyonso oyo nayebi.)

Yango nde elikia na ngai nyonso mpe epekiselo
na ngai,

Eloko mosusu te bobele Makila na Yesu.
99 Kokamwa te ndenge Eddie Perronet…baboyaki banzembo
na ye. Ata azalaki Moklisto, Moklisto ya solosolo, baboyaki
kosomba banzembo na ye. Mokolo moko alobaki: “Nakokoma
loyembo moko, mpe mokolo moko…oyo bakoyamba.” (Mpe
bato bazalaki kolinga eloko moko oyo ezalaki mpenza ya mikolo
yango, na banzembo ya basambeli.) Mokolo moko, kuna, Molimo
Mosanto esimbaki ye, azuaki ekomeli mpe akomaki:

Banso bókumisa nguya ya Nkombo na Yesu!
Tika ete banje báfukama;
Bóya na motóle ya bokonzi,
Mpe bólatisa Ye motóle ya Nkolo na bankolo.
Mpamba te natelemi likoló na Klisto, Libanga
ya makasi;

Mabelé mosusu nyonso ezali zelo ya kozinda,

Bisika mosusu nyonso ezali zelo ya kozinda.
100 Ézala lingomba, ézala moninga, ézala monguna, ézala ekólo,
ézala bozui, ézala bobóla, ézala malamu, to eloko soko nini,
bisika mosusu nyonso ezali zelo ya kozinda! Yango nde eloko
bobele moko, sukasuka nyonso ekolimwa. Kasi:

…Klisto, Libanga ya makasi wana, natelemi;
Bisika mosusu nyonso ezali zelo ya kozinda.
(Bóbatela yango na makanisi.)

101 Bótala malamu! Tókende na Lewitiko 16, mpe tótánga na
ebandeli, kuna mpenza na ebandeli ya Biblia sikoyo, na mibeko
ya Lewitiko, mpe tómona na ngámbo oyo ya Lewitiko—Lewitiko
mokapo ya 16. Tóbanda na molongo ya 14 ya mokapo ya 16. Oh,
na—nalingaka kozua ntango na ngai na makambo oyo, kobimisa
yango polele. Lewitiko zomi namin-…toLewitiko 16:14.

Mpe akozua makila ya ngombe-mobali, mpe
akomwangisa yango na mosapi na ye likoló na
ebonga-na-mawa (Likoló na ebóngá-na-mawa! Bótala,
tokokóma wana nsima na mwa ngonga.)…na ngámbo
ya esti;…

102 Bóbosana liloba wana te “na ngámbo ya Esti”! Yesu akoya
uta na ngámbo nini? Ya esti, na lipatá yaNkembo.M-o-i ebimaka
wapi? Na esti. M-w-a-n-a akobima wapi? Na esti. Ebonga-na-
mawa ezalaki kofanda wapi? Na ngámbo ya esti. Mpo na nini
nafandisi bino nyonso boye, kotala ngambo na esti? Mpo na
nini? Etumbelo ezalaka na esti. Tokomona yango kala mingi te,
ezali kitoko mingi, nakoyema yango. Nasengaki na bato mingi
mpenza ete báya na nkása mpe bongo na bongo, mpo na koyema
makambo yango mwamoke. Malamu:

…komwangisa yango…na ngámbo ya esti; mpe
akomwangisa…makila liboso na ebonga-na-mawa na
mosapi na ye mbala nsambo.

103 Oh, ezali kitoko mingi, boye te? “Mbala nsambo na ngambo
ya esti.” Ezali nini? Bileko Nsambo ya Lingomba ekozipama
na Makila. Aleluya! Makila na Yesu Klisto ezali na makoki
nyonso mpenza, lobi, lelo mpe libela, mpe na bileko nyonso,
mpo na kobikisa mosumuki nyonso, kobikisa mobeli nyonso,
mpo na kokokisa bikamwiseli nyonso, elembo nyonso. “Mbala
nsambo,” kala mpenza, na Kondimana na Kala, mibu nkóto na
nkama minei na ntuku libwa, liboso Klisto áya. Bókanisa naino!
Elembeteli, “mbala nsambo oko…”

Bongo akoboma ntaba…likabo ya bolimbisimasumu,
mpo na bato, mpe akomema makila na ye elongo ná…
na kati ya ezipelo, mpo na kosala na yango ndenge
asalaki na makila ya ngombe,… akomwangisa yango
likoló na ebonga-na-mawa, mpe liboso na ebonga-na-
mawa:

Mpe akosala mbondi mpo na esika ya bule, mpo na…
ba… na mbindo ya bana ya Yisalaele, mpe mpo na
mabe na bango ná masumu na bango nyonso: mpe
akosala bongo mpo na hema na eyanganelo, oyo ezali
katikati na bango, oyo ezali katikati na—na mbindo na
bango.

104 Ezalaki nini? “Ebónga-na-mawa.” Ezali wapi sikoyo? Mpe
kuna na kati ya sanduku, nini ezalaki kuna? Mobeko. Mpe
mobeko, kobuka mobeko moko ezalaki kokufa kozanga mawa.
Kasi lokola moto akokaki kozua mawa, makila esengelaki
kotiama likoló na etumbelo. Bazalaki komwangisa yango likoló
na ebonga-na-mawa. Mpe ebonga-na-mawa ezali etumbelo,
esika oyo bafukamaka mpo na kosenga mawa. Nzambe ásunga
mpo tólongola yango na mangomba na biso te, etumbelo ya
lolenge ya kala, epai bato bakoki kofukama mpe kobelela mawa
ya Nzambe. Mpe mawa ezali na bozui, mpe ezali kosopana na
bonsomi uta na Makila ya Nkolo Yesu. Sikoyo, lisusu, oyo wana
ezali mawa. Wana ezali ebónga-na-mawa.
105 Kasi bomoni awa, ezalaki ebonga-na-mawa te, mpo ezalaki
na “mikalikali, ná nkake mpe mingongo.” Na mawa, mokalikali
mpe nkake ezalaka te. Wana ezali kosambisama.
106 Tófungola na Esode, mokapo ya 19 ya Esode, molongo ya 16.
Esode, mokapo ya 19 ya Esode, tóbanda namolongo ya 16:

Mpe esalemaki…
Bóyoka nini…ntango Nzambe amataki likoló na Ngomba

Sinai:
Mpe esalemaki, na mokolo ya misato na ntongo,

ete nkáke…mokalikali, mpe lipata moko ya monene
ezalaki likoló na ngomba, mpe mongongo makasi
mpenza ya kelelo; (Mongongo ya kelelo ezali nini? Ezali
mokóló na bánje.) bongo bato nyonso…(Bóyoka!)…
bato nyonso…bazalaki na kati ya molako baléngaki.

107 “Kosambisama!” Fiuu! Batamboláká kuna, mpe Nzambe
nde apesáká bango ngolu oyo bazalaki kotambola na yango
mibembo, kasi basengáká mobeko. Bango…Nzambe alingaki
ete bazala bato ya denomination moko te; bango bazalaki
na mposa ya kokómisa yango denomination, eloko moko oyo
bakokaki kowelana na yango, na esika ya kolanda kaka Nzambe
mpe kobika na nsé ya bokonzi na Ye, na nsé ya nguya na Ye.
Ngolu epesáki bangomosakoli, ngolu epesáki bango bolimbisi ya
masumu (mwana-mpate), ngolu epesáki makambo nyonso oyo,
ata bongo, bango balingaki kosambisama. Balingaki eloko moko
oyo bakokaki kosala.
108 Nzambe alobaki: “Sangisa bango, Nakoyebisa bango oyo
yango ezali. Nakotalisa bango oyo yango ezali.” Bótánga!
Bóyoka! Mpe mongongo ya kelelo ebandaki kokóma makasi
koleka sé koleka, kino eningisaki mabelé. Bomoni nini



22 LILOBA LILOBAMI

kosambisama ezali. Ngai nazali na mposa na yango te. Pésa
ngai mawa!
109 [Ndeko Fred Sothmann alobi: “Ndeko Branham?—Mok.]
Mpe…[Ndeko Branham?”] Iyo? [“Likomi ya nsuka outi kotánga
e—ezalaki nini?”] Ezalaki Esode, mo—mo—mokapo ya 19,
molongo ya 16, Ndeko Fred. Esode 19:16.
110 Sikoyo, bótala molongo ya 17:

Mpe Mose abimisaki bato libanda na molako mpo na
kokutana na…Nzambe; (Oh, la la! Nalingi kokutana na
Ye na kimia, ndenge wana te.)mpe batelemaki na nsé ya
ngomba. (Kuna mosika.)

111 Bómikanisela, batiaki bandelo zinga-zinga na ngomba
yango. Ata soko ngombe emamáki ngomba yango, esengelaki
kokufa wanambala moko, ekoki kokota na Bozali na Nzambe te.
Mpe Nzambe…“MpeMose abimisaki bato.”
112 Sikoyo, molongo ya 18, molongo oyo elandi:

Mpe ngomba Sinai etondaki na…molinga,mpo YAWE
akitaki likoló na yango na móto:…(Ezalaki kobimisa
molinga mpe kopela lokola litúmbu na móto.)

113 Akitaki ndenge nini? Na Nkembo ya Shekinah na Ye te, kasi
na nkanda na Ye ya kosambisa.

…mpe molinga na yango ezalaki komata lokola
molinga ya litumbu na móto, mpe ngomba mobimba
ezalaki koningana makasi. (Ndeko, nalingi kozala kuna
te!)
Ntango mongongo ya kelelo eyulaki ntango molai,

mpe ezalaki kokóma makasi, mpe makasi koleka, Mose
alobaki,mpe Nzambe azalaki koyanola ye na mongongo
moko. (Mose azalaki koloba; bato te, bango bazalaki
kolenga na nsómo.)
Mpe—mpe YAWE akitaki likoló na ngomba Sinai, na

nsóngé ya ngomba: mpe YAWE abengaki Mose ete ámata
na nsónge ya ngomba; mpe Mose amataki.
Mpe YAWE alobaki na Mose: Kita, mpe kebisa bato,

bámeka te kokatisa ndelo mpo na koya epai na YAWE
mpo na kotala, soki te, mingi kati na bango bakokufa.

114 [Maloba mazangi na bande—Mok.] Bato bafandaka na suka
ya losambo mpe basekaka moto oyo azali koloba minoko ya sika,
to kobina na Molimo; esili, batuki Molimo Mosanto, batiami
elembo mpo na libela! “Moto nyonso oyo akoloba liloba moko
mpo na kotelemela Molimo Mosanto akolimbisama ata moke te
na ekeke oyo, to na ekeke ekoya.” Bótala Yango te! Bózalamosika
na Yango, to bóyamba Yango!
115 Ekozala malamu ete tótika Likomi yango. Bókoba kotánga
yango, oyo etikali, bokomona eloko nini Nzambe alobaki. Mpe

bato balobaki: “Oh, Mose, yo lobá. Kotika lisusu te ete Nzambe
áloba! Elingaki kozala malamu soki tosengaki na biso likambo
yango te.” Bomoni? “Yo nde lóba na biso, Mose. Soki Nzambe
alobi, biso nyonso tokokufa.” Bomoni, Nzambe asilaki kolimbisa
masumu.
116 Sikoyo: “Mongongo ya Ngbende.” Bótala malamu ete na
Ngwende oyo, “minzoto nsambo ezalaki liboso na Ngbende
yango,” Mongongo ya minzoto. “Mingongo,” bomoni. Misusu
ezalaki awa na Emoniseli 4, to 5, tomoni ete: “Mpe uta na
Ngbende, mikalikali, nkáke mpe mingongo ezalaki kobima.”
Mongongo moko te; “mingongo,” boíké. Ezalaki nini? Nzambe
kolobáká na lingomba, komitalisákáYemoko na nzela naMilimo
nsambo. Soko mopakolami ya solo ya Nzambe alobi, ezali
Mongongo na Nzambe! Koboya Yango ezali kolongola etemelo
na mwinda. Bomoni? “Mingongo,” Mongongo ya Bileko Nsambo
ya Lingomba (awa na litumu), mingongo ezali koloba ná nkake
mpe mikalikali.
117 Lelo bakómi koloba boye: “Malamu, biso tondimaka te
likambo ya koloba ‘lifelo’ na eteyelo.” Oh, mawa! Bilobaloba
mpenza! Hmm! Tosengeli na bato na Nzambe, bato oyo
bazongaka nsima te!
118 Sikoyo, moto nyonso akoki kozala motei te, kasi ozali na
mongongo. Soki okoki koteya bato liteya te…Soko ozali motei,
obengami na eteyelo mpo na koteya. Soko te, ozali motei ata
bongo, kasi bikela bato liteya moko. Tika liteya na yo ébikama,
mpe yango ezali Mongongo na Nzambe oyo ekoyokisa nsoni na
baoyo baboyaka Yango. Bakoloba: “Motomoko te akoki kolakisa
mosapi na bomoi ya mobali to mwasi wana. Bazali na boboto,
babikaka…Bango…Soko moto na Nzambe moko azalaka,
ezali mobali wana to mwasi wana.” Bomoni, bíka mateya na
yo. Komeka koteya bango te soko obéngámi te mpo na kozala
motei; okomikotisa na mobulu, ata ndenge nini, okobúlungana,
okomema bato na mobúlungano, mpe okoyeba te…Malamu,
oko—okobebisa bango, ná yomokompe. Bíká kaka liteya na yo!
119 Motei abéngámi mpo na koteya mateya na ye, ná kobika
yango mpe. Soko okoki kobika Yango te, tika koteya Yango. Kasi
osengeli kobika mateya na yo.
120 Malamu, awa ezalaki “mingongo.” Oh, na Jeffersonville
tosengeli mpenza na mingongo na bomoi nkóto na nkóto, nkake
ya Nzambe oyo ezali konguluma na boboto mpe na bosantu,
ná bopeto, babomoi ezángi mbindo, baoyo bazali kotambola na
mokili lelo, kozanga mpámela. Iyo, misié, Baklisto ya solosolo,
oyowana azali nkakempo na kotelemelamoyini. Zabolo akipaka
te, ata ogángí ndenge nini; zabolo akipaka te, ata opumbwi
ndenge nini, to okoki kosala boye to kogánga. Kasi eloko esalaka
zabolo mpasi ezali komona bomoi wana ya bule oyo ebulisámi,
oyo emipesi mobimba na Nzambe; loba na ye nyonso olingi,

benga ye nkombo nyonso olingi, akofanda mpenza kimia mpe
akokóba na ye. Oh, la la! Oyo wana nde ebwakaka ye mosika,
oyo wana nde nkake oyo elengisaka zabolo.
121 Ezali kaka lokola: “Ee,” okoloba, “soko akokaki koteya
lokola Billy Graham to Oral Roberts, to moto moko, motei moko
ya lokumu monene, alingaki kozala…” Oh, te! Mbala mosusu,
zabolo asekaka yango mpenza. Akipaka yango ata moke te
koleka makambomosusu. Zua na yo theologie—theologie nyonso
oyo olingi mpe kelasi nyonso ya likindó, zabolo akofanda na ye
mpe akozala koseka yango. Kasi soko amoni Bomoi oyowana!
122 Bótala bayekoli wana kuna, mwana oyo azalaki na milimo
mabe, mokolo wana, ná maláli ya ndeke, bazalaki koloba: “Bima
kati na ye, molimo mabe! Bima kati na ye, molimo mabe! Bima
kati na ye, molimo mabe!”
123 Molimo mabe yango afandaki kuna, alobaki: “Sikoyo, bino
moko bozali komiyokisa nsoni te? Sikoyo, bomoni nini bozali
kosala? Yesu alobaki na bino, Apesaki bino etinda, ya kokende
kobengana ngai. Atamoko te kati na bino akoki kosala yango.”
124 Kasi, ndeko, ntango bamonaki Ye koya, Ayaki kotamboláká
na kimia. Iyo. Oh, la la! Azalaki na ntina ya koloba eloko
moko te. Molimo mabe yango asilaki kobánga na ntango yango.
Ayebaki ete asengelaki kobima, ya solo, mpamaba te Bomoi
moko ekómaki wana; liteya kaka te, kasi Bomoi. Alobaki: “Bima
kati na ye.” Oh, la la! Yango nde esalaki yango! Na kimia;
Ayebaki likambo oyo Azalaki kolobela, Ayebaki eloko nini
Azalaki kosala.
125 Sikoyo, “Mingongo,” mingongo ya bakelelo nsambo, ezalaki
mingongo ya minzoto nsambo, batindami nsambo. Kasi sikoyo
bótala malamu awa:

…mpe…minda nsambo…liboso na ngbende, elingi
koloba Milimo nsambo ya Nzambe.

126 “Minda nsambo.” Tóyema mwa moke awa, Ngbende, esika
ya bulee, eyanganelo. Mpe awa, ezalaki (moko, mibale, misato,
minei, mitano, motoba, nsambo) minzoto nsambo, minda
nsambo, batindami nsambo, Milimo nsambo; elakisi mpenza
te ete Nzambe azali kati na Milimo nsambo, kasi “kotalisama
nsambo yaMolimoMosanto yango moko.”
127 Molimo Mosanto azali wapi? Awa na Ngbende, kongengáká
kati na eleko ya lingomba moko na moko. Eleko ya lingomba
oyo ezali komitalisa na ngámbo oyo, mingongo ya Nzambe, Yesu
Klisto motindo moko lobi, lelo mpe libela. Bomoni, nsambo,
ezalaki na “mingongo.” “Mpe minda nsambo kopela,” Milimo
nsambo, “elingi kolobaMilimo nsambo yaNzambe.”
128 Bomikanisela, eleki Lomingo mibale to misato, tolobaki
yango, diamá monene? Kasi ekatami na ndenge ebele mpo
na kotalisa móto mpe bapole longwa na yango. Na lolenge

wana nde, “Yesu Klisto azali ebandeli ya bokeli ya Nzambe,”
Emoniseli 1. Ezali solo? Na bongo, Nzambe akelamaki ntango
nini? Azali ebandeli ya bokeli ya Nzambe. Mpe Nzambe azali
Seko. Ezali solo? Kasi ntango Nzambe akelamaki…ntango
bebé moke oyo asalemaki na libumu ya mama, mongondo. Mpe
abandaki koyikanisa mimboto oyo, na kati na ye mpo na kobota
bebé moké yango, wana azalaki ebandeli ya bokeli ya Nzambe,
“Mpamba te Nzambe akómaki mosuni mpe afandaki katikati na
biso, mpe akómaki Emanuele, ‘Nzambe elongo na biso,’ ebandeli
ya bokeli ya Nzambe.”
129 Na bongo, kati na Pauni wana ya nkembo oyo eutaki
na mputulu…mpamba te Asalemaki na mputulu. Ezali solo?
Aliaki bilei lokola ngai, Aliaki bilei lokola bino. Elingi koloba,
mputulu ya nzoto, Akómaki calcium, potasium, petrole, póle
cosmique, kasi kati na Ye, Pole ya Seko efandaki. Kokamwa te
ete banganga mayele balobaki na Monzoto yango: “Kamba biso
kino na Póle ebongi be na yo.”
130 Bazalaki bobele kotalisa Póle ya Pole Moko oyo ebongi be.
MpeAzalakiwana, Póle ebongi be yaNzambe, ebandeli ya bokeli
ya Nzambe. Sikoyo, kati na yango, Azalaki…
131 Ndenge nini Akokaki komitalisa Ye moko kuna na minzoto
na Ye ya mokili, nsima na banganga mayele komona Ye na
Likoló, mpe bakómaki milimo oyo ezali kosala mosala awa
na mokili? “Azokisamaki (Diamá monene, ekatamaki) mpo na
mabe na biso, atutamaki mpo na masumu na biso ya nko,
etumbu oyo eyeiseli biso kimia ebetaki Ye, na mapipi na Ye biso
tobikisamaki.” Ezalaki kosala nini? Kotalisa!
132 Moto nyonso oyo amibengi mosali na Nzambe, oyo
awanganaka lobiko na nzoto uta na Nzambe mpe nguya na
Ye, azuaka pole na ye uta na Diamá wana te, azuaka pole na ye
uta na Ngbende wana te. Mpamba te Ezali kotalisa Ye motindo
moko lobi, lelo mpe libela, na nzela ya minzoto nsambo mpe
Bileko Nsambo ya Lingomba.
133 Oh, Nzambe ásanjolama! Nabanzi ete ebongi ete motei
ákumbamela Nzambe uta na eteyelo, ná matondi, ná masanzoli,
ná lokumu mpe nguya. Oh, ezali mpenza solo, ezali mpenza
kosepelisa molimo na ngai na lolenge ete nakoki mpenza
koganga, kopota mbangu mpe kopumbwa likoló mpenza,
mpamba te Eloko moko ezali na kati na ngai, oyo esili kobongola
ngai longwa na oyo ngai nazalaki. Nazali te oyo nasengelaki
kozala, mpe nazali te oyo nalingi kozala, kasi nayebi ete nasili
kobongwana na ndenge nazaláká. Likambo moko esalemi, eloko
moko ekomi!
134 Natelemi awa mpe nazali komona Liloba ya Seko oyo
elongáki mipepe nyonso! Ntango bamekaki kotumba ba-
Biblia mpe nyonso wana, Yango etelemelaki ngwi be bongo,

mpo Elobaki: “Likoló ná nsé ekoleka, kasi Liloba na Ngai
ekoleka te.”
135 Awa, pembeni na Chicago sikoyo, mpe Biblia mo—moko
etiami likoló na eteyelo ya losambo moko. Kalakala, liboso na
Etumba ya Liboso ya Mokili mobimba, ntómá moko azalaki
na yango mpe moto moko abongolaki motema, mpe alingaki
kokabela ntómá yango Biblia na ye, alobaki: “Oyo, nakoki
kopesa yo yango te, mama na ngai moto akabelaki ngai yango.”
Alobaki: “Ngai, ntango nakokóma na ndako, nakotindela yo
mosusu.”
136 Akatisaki mbu mpo na kozónga mboka kasi sous-marin
moko ya Allemagne epanzaki ma—masuwa yango. Bamonaki
lisusu ata eteni moke na yango te. Mibu mibale nsima na
yango, mosika, na libongo, bamonaki kési moko kotepa-tepa.
Bamosusu kati na bango bakanisaki ekokaki kozala eloko moko
oyo ezindáki na mbu, na boye babimisaki kési yango mpe
bafungolaki yango, bato mibale oyo bazalaki koleka wana.
Mpe na kati na yango, eloko bobele moko oyo ebíkáki, ezalaki
Biblia wana oyo atindelaki ntómá yango. Ezali likoló ya eteyelo
moko awa, pembeni na Chicago lelo, na losambo moko ya
ba-Metodiste. “Likoló mpe nsé ekoleka, kasi Liloba na Ngai
ekoleka te.”
137 Na ntango ya mpela awa, na 1937, losambo moke ya kala
oyo, ntango etondaki na potopoto ná nyonso oyo ezalaki kati na
yango, tokokaki koleka likoló na yango, awa, na bwáto. Mpela
yango emataki mingi. Mpe, boye, na mpokwa wana, ntango
nasilisaki koteyaNsango-malamu, natikaki Biblia na ngai polele
likoló na eteyelo, ntango nazongaki na ndako; nasakóláki ete
mpela ekoya, nalobáki: “Namonaki ye kopíma matambé ntukú
mibale namibale likoló na Balabala Spring awa.”
138 Mobange Ndeko Jim Wiseheart ná bamosusu basekaki ngai.
Ozomikanisela yango, Ndeko George? Nalobaki…A—alobaki:
“Oh, Billy, na mobu ’84, ezalaki kaka pene na centimetre zomi
na mitano likoló na Balabala Spring.”
139 Nalobáki: “Namonaki moto moko kokita uta na likoló, azui
epímelo mpe apimi yango wana, na Balabala Spring, alobaki
ntuku mibale na mibale.”

Alobaki: “Omemami kaka loyenge.”
Nalobaki: “Naza na loyenge te! Ezali YANGO ELOBI

NKOLO!”
140 Bótuna bango matambé boni elekaki likoló na Balabala
Spring. Matambe ntuku mibale na mibale na—na centimetre
mibale na ndambo! Ya solo mpenza.
141 Mpe Biblia ya kala wana, esika eteyamaki na mpokwa
wana…Mbula ebandaki, mpela eyakimpe bongo na bongo, kasi
losambo ya kala oyo…Bakíti emataki likoló kino na plafond,

Biblia ematáki kino na plafond, esika nyonso awa etondaki na
mai oyo ezalaki komata likoló. Eteyelo emataki likoló. Nyonso
ekitaki; mpe kiti moko na moko ezongaki kaka na esika yango,
mpe Biblia ezongaki wana kaka na esika yango, ná mai nyonso
wana, mpe ezalaki kaka polele, kaka na mokapo yango, kaka na
esika yango.
142 “Likoló ná nsé ekoleka, kasi Liloba na Ngai ekoleka soko
moke te.”
143 Ndenge Biblia yango etepa-tepaki kati na mai ya mungwa
wana, mibu mibale kozanga ata kobebisa maloba oyo ekomami
likoló na Yango!Maloba naNzambemazali solo. Amen.
144 Nayebi lisusu nsima na yango, mobange Ndeko Jim
Wiseheart asepelaki na yango mingi, mbala nyonso azalaki
koyoka mpasi na loboko…Azalaki koyoka mwa mpasi ntango
akómaki pene na mibu ntuku nsambo na mitano, akómaki na
mingai. Soko mpasi ekangi ye awa, azalaki kokende mbangu
kozua Biblia, mpe kofungola yango, kotia yango na esika yango,
mpasi mosusu awa. Nakómaki wana mokolo moko mpe atiaki
ba-Biblia mingi mpenza likoló na ye, nazalaki komona Ndeko
Jim te, ba-Biblia ezipaki ye nzoto mobimba mpenza! Alobaki:
“Ezali elaka ya Nzambe!” Yango mpenza.
145 “Likoló ná nsé ekoleka, kasi Liloba na Ngai ekoleka soko
moke te.”
146 Bozali komikanisela mobange mobali oyo azaláká koya
kotala ngai. Mpe ndeko na ye ata moko te azali awa,
nabanzi te. Mpe nazaláká kosunga ye mwa moke, boyebi, mpo
akómaki mobange mpe, soki asengeli na mbongo, azalaki koya.
Alobaki…Mokolo moko nazalaki kokende na Canada, nalekaki
kuna, nautaki koleka na ekuke, mpe alobaki: “Billy, mwana
na ngai, moko na mikolo oyo, okozonga kasi mobange Noko
Jim akoleka-leka lisusu awa te, na nzela oyo.” Ezalaki mbala
ya nsuka. Ntango nazalaki na Canada, nayambaki telegrame
moko; autaki kokufa wana, na maboko ya Ndekomwasi Morgan.
Asalaki crise ya motema, mpe bamemaki ye mbangu na lopitalo,
atalaki ndeko mwasi mpe akataki motema.
147 Ndeko mwasi Margie, azali awa na ntongo oyo? Na
momesano, ayaka. Bino nyonso boyebi. Moko na makono makasi
ya cancer, kuna na Lopitalo ya ba-Batiste, akúfáki eleki
mibu zomi na nsambo, na Clinique Medical kuna, na babúku,
bakomaki “akúfáki na cancer,” eleki mibu zomi na nsambo.
Afandaka na 412, Balabala Knobloch, asalisaka bato na lopitalo
ya awa. Oh, ngolu ya kokamwa, lokito na yango ezali na boboto!
148 Jim Tom Robertson, avoká na Louisville, mpe biso nyonso
toyebi Jim Tom. Yango nde esalaki ete ándimela Nsango oyo,
akendeki kuna. Mpe tata na ye azali moko na bakonzi ya
basali kuna, na lopitalo. Akendeki kuna, koluka-luka yango,
mpo áyeba soko ezalaki solo, ete azalaki kokufa na cancer, kasi

basundolaki ye mpe bazongisaki ye na ndako, mpe bakanisaki,
na boyebi na bango, ete asilaki kokufa. Tata na ye alukaki-
lukaki, mpe ezali solo. Mpe Jim Tom alobaki: “Ezali lokuta;
afandimpenza awa sikoyo, nakoki komema bino epai na ye.”
149 Oh, oh, A—Azali mpenza Nzambe, Boye te? Nazali na esengo
mingi ete Akoki kolimbisa mabunga na biso, bino mpe? Ékosala
ete tólinga Ye na motema na biso mobimba.
150 Bangbende, mikalikali…Nini? “Minda nsambo,” to minda,
to minzoto nsambo, ebengami “Milimo nsambo,” oyo elingi
koloba kotali-…kotalisama nsambo ya Molimo Mosanto ya
Bileko Nsambo ya Lingomba na bibónga nsambo ya mawa mpo
na bato. Yango oyo: bibónga nsambo ya mawa, bibónga nsambo,
mangomba nsambo, minzoto nsambo, kotalisama nsambo,
Milimo nsambo, minda nsambo. Oh, la la, Nzambe abongi be
mpenza! Nyonso…
151 Etiami kuna na mitángo ya Biblia; mitángo ya Biblia ezali
eloko ya kobonga be koleka oyo ezali na mokili. Okoki komona
ata libunga moko te, kobanda Genese kino Emoniseli, na
mitángo ya Biblia. Ata eteni moko te ya mikanada ekomami
na bato oyo okotánga milongo misato kozanga komona libunga;
kasi ezali bongo te na Bi-…
152 Na mibu nkama mibale oyo eleki, baluká kobakisa lisakola
moko na Libondeli ya Nkolo, to kolongola eloko moko na Yango.
Ebongi be! Okoki kobakisa to kolongola eloko moko na Yango
te. Bakanisa ete bakoki kobongisa libondeli yango mwa moke
malamu koleka. Bakoluka kosanola oyo na kati na Yango, mpe
kokotisa wana na kati na Yango, to kolongola oyo na Yango;
ekosimba ata moke te. Bomoni, Ebongi be! Banzela nyonso ya
Nzambe ebongi be.
153 Yango wana, biso tobongi be te, kasi Alobaki: “Na bongo,
bóbonga be, ndenge Tata na bino naLikoló abongi be.” Tokokoka
kozala yango ndenge nini? Na nzela naMakila yamotuya ya Yesu
Klisto, mpo tómibosana biso mokompe tóbika bobele kati na Ye.
Yangowanampenza. Ezali mpenza namotuyamingi!
154 Malamu, molongo ya 6 sikoyo, soko tozui yango. “Minda
nsambo.”

Mpe liboso na ngbende…ejalaki mbu ya talatala
lokola yasipi: mpe na kati ya ngwende, mpe zinga-
zinga na ngwende, banyama minei batóndaki na
miso na liboso mpe na nsima. (Oh, la la! Bótala
yango!)…banyama batóndáki na miso—bitóndaki na
miso liboso mpe na nsi-… (Sikoyo, bózela.)…liboso
na ngbende…ezalaki na mbu ya talatala lokola yasipi:
mpe na katikati ya ngbende, bazalaki minei…mpe
zinga-zinga…na ngbende, banyama minei bitóndaki
na miso liboso mpe na nsima.

155 Sikoyo, “mbu ya talatala.” Bino baoyo boko…nazali…
Ezali mpenza elembetele te, awa, kasi nalingi kolongola yango
na etánda mwa moke. Sikoyo, sikoyo tolingi koyekola awa mwa
moke. Mbu ya talatala etalisamaki na tempelo ya kala, mpamba
te Mose atindamaki na Nzambe kotonga tempelo na mokili,
ndenge amonaki Yango na likoló. Moto nyonso ayebi yango.
Malamu.
156 Tika náyema mwa moke awa, sikoyo, mpo na koloba,
sanduku ezalaki awa, na Kondimana na Kala, malamu, eloko
elandi, bazalaki kobenga yango “Esika eleki Bulee.” Mpe
esika elandi, awa, ezalaki etumbelo, oyo bazalaki kobenga
“esika ya bulee.” Mpe liboso awa nde “mbu ya motako,”
ndenge babengaka yango. Na elobeli mosusu, ezalaki esika oyo
mbeka…mbeka ezalaki kosukolama—ezalaki kosukolama awa,
liboso bándima yango likoló ya…na etumbelo; na etumbelo ya
motako, to etumbelo yamotako, esika bazalaki kotumbambeka.
157 Sikoyo, tolingi kotala yango malamu sikoyo, esika…esika
oyo yango ezalaki. Mpe, sikoyo—sikoyo, na kati ya mbu ya
talatala yango…ezalaki liboso na Ngbende mpe liboso na esika
ya bulee. Kaka…Sikoyo bókanisa, bitemelo na minda nsambo
ya wolo ezalaki awa boye, mpe ezalaki kokota na sani moko.
Bomoni? Sikoyo, yango nde ezalaki kotalisa pole, uta na esika
ya bulee kino awa. Sikoyo, soki bo…te, bozali na ntina ya
kokoma yango te, bobele soko bolingi, kasi ezali…Nazali na
eloko mosusu awa, nayemaki yango ngai moko, oyo nalingi
koyebisa bino. Kasi sikoyo, bomoni, oyo bazalaki kobenga yango
mbu ya motako; ezalaki mpenza monene te, etiamaki na esika
na yango moko na kati ya tempelo. Batiaki yango boye, awa,
ezalaki mbu ya motako, ezalaki sani oyo esalemi na motako,
epai wapi bazalaki kosukola mbeka. Liboso mbeka étumbama to
éndimama, esengelaki kosukolama.
158 Oh, ekoki kosala liteya mobimba mpenza sikoyo, Molakisi.
Oh, la la! Ekoki mpenza—ekoki mpenza…Euti koyela ngai,
“kosukola yango.” Liboso mbeka éndimama na Nzambe,
esengeli liboso kosukolama. Ndenge nini? Na kotúntuka te, kasi
kosukolama na Liloba. Sikoyo, tokokaki kozonga nsima mpe
kozua esika labi ya Moyuda wana…ntango nazalaki koteya
liteya ya mai ya bopetoli, elenge ngombe-mwasi ya motane, mai
oyo ezalaki kobatelama, ezalaki kokóma mai ya bopetoli. Mpe
liboso tóya epai na Nzambe ná kondima ya solo, tosengeli liboso
koleka na mai ya bopetoli. Iyo, misie. Osengeli koleka na nini?
Na Liloba!
159 Oh, nátala naino soki nakoki koloba mpo bóko…moto
nyonso akoka kososola yango. Sikoyo, bólata likanisi na bino
ya molimo. Longóla ekoti ya etumba mpe látá sikoyo likanisi na
yo ya molimo, mpo eloko moko ezali koya. “Ésukolama liboso
éndimama na etumbelo,” esengeli liboso kosukolama na mai ya
bopetoli.

160 Sikoyo, bózua nokinoki elongo na ngai Baefese 5, bóbomba
esika touti kotánga mpe bózonga nsima, bóbalola nkasa moke
kaka, na Baefese mokapo ya 5, molongo ya 26:

Mpo ákoka kobulisa mpe kopétola yango…(azali
kolobela nde Lingomba.)

161 Bomoni, sikoyo, nakozonga mwa moke lisusu. Bózonga na
molongo ya 21, wana bozali koluka yango:

Bótósanaka mpo na kobanga Nzambe.
162 “Bótósaka.” Eyanganelo, bótósaka mobateli na bino.
Mobateli, tosaka eyanganelo na yo. Soko mwa botomboki
ebandi, bózua ngámbo moko to mosusu te, tosaka nde
eyanganelo mobimba. Eyanganelo, soko botomboki moko
ebandi, bótósaka mobateli na bino na kobanga Nzambe.
Bomoni? Oh, ndeko! Hmm!

Basi, bótósaka mobali na bino, pelamoko epai na
Nkolo, (Mpamba te azali nkolo na yo.)

163 Bato boni bayebi yango, bino basi? Ezali mpenza solo. Biblia
elobaki bongo na ebandeli. Ezali ndengemoko kino lelo.

Basi, bótósaka mobali na yo moko, pelamoko epai na
Nkolo.
Mpo ete mobali ajali motó ya mwasi, pelamoko Klisto

ajali motó ya lingomba: mpe ye ajali mobikisi ya njoto.
164 Mobali mpe azali bongo. Bino nyonso boyebi yango, bino
baoyo bobálá mpe mikóló, to bana oyo bakoli mpe bayebi
makambo ya bomoi. Malamu.

…pelamoko epai na Nkolo.
Mpo ete mobali ajali motó ya mwasi, pelamoko Klisto

ajali motó ya lingomba: mpe ye ajali mobikisi ya njoto.
Yango wana, lokola lingomba ekotósaka Klisto, bongo

tika ete basi bátosa babali na bango na makambo
nyonso.
Bino mibali, bólingaka basi na bino, pelamoko Klisto

mpe alingaki lingomba, mpe amipesaki ye moko mpo
na yango; (Koniokolaka ye te! Soko osalaka bongo,
olongobani te ete ózala mobali. Ya solo!)
Ete ákoka…

Bóyoka, yango oyo! Bósosola yango sikoyo:
Ete ákoka kobulisa mpe kopetola yango na

kosukola na mai na nzela na…[Losambo balobi:
“Liloba.”—Mok.] Hmm!

165 Na bongo, mosambeli nyonso oyo azui libaku ya kokota
kati na Oyo asengeli koya na nzela na Liloba. Bato mingi
mpenza bayáka ndenge mosusu. Nandimaka masolo mike-mike
ná nyonso wana, ete “mama na yo akúfá eleki mibu mingi

mpe azali kozela yo na Lola,” ezalaka malamu nsima na Liloba
kotiama. Bato mingi bayáka na etumbelo mpo balingi kokutana
ná mama na bango na Lola. Ezali na yango malamu, bosengeli
kosala yango, kasi yango nde ntina oyo bayelaka na etumbelo
te. Bayaka na etumbelo koyamboláká masumu na yo mpo Klisto
akufaki na esika na yo, na nzela na Liloba!
166 Na bongo, mbeka nyonso oyo eyaka te kokokana na Liloba,
endimamaka mpe te. Ezali bongo? (Oh, ndeko, nayinaka koloba
likambo oyo. Oh, nayinaka koloba yango. Bólimbisa ngai ndenge
nalobi yango.) Yango wana Misala 19 ekomami na Biblia:
“Bozuáki MolimoMosanto utá bondimáki?”

Balobaki: “Biso…te soki ezalaka…”
Alobaki: “Bongo, bobatisamaki ndenge nini? Mpo na nini

bokoti Awa te?”
167 Balandaki nzelamosusu, Liloba te! Balobaki: “Oh, tolandaki
lolenge ya kosala, tobatisamaki…Yoane.”

Alobaki: “Ekosimba te. Yoane abatisaki bobele mpo na
kobóngolamotema, mpo na bolimbisi yamasumu te.”
168 Mpe ntango bayokaki Yango, babatisamaki lisusu. Mpo na
nini? Na nzela na Liloba! “Basukolamaki na mai ya Liloba.”
Liloba elobi: “Nkombo na Yesu Klisto!” Eloko nyonso oyo
ekobakisa eloko ata nini likoló na Yango ezali lokuta!
169 Sikoyo, ndeko na ngai ya motuya, nayebi ete oyo mpe ezali
kotiama na bande. Sikoyo, bózala motema likoló te. Bótika ete
nákoba yango na bolingo ya bonzambe, ngonga esili kopusana,
epai oyo nakoki kokanga lisusu monoko te na makambo oyo,
tokómi mpenza penepene na Boyei. Bomoni? “Ki-Bosáto esantu
ezali ya zabolo!” Nalobi ezali ete YANGO ELOBI NKOLO!
Bótala epai eúti. Eúti na Likita ya Nicée, ntango lingomba
Katoliko ezuaki bokonzi. Liloba oyo “bosáto” ekomami ata te,
na Buku mobimba ya Biblia. Na oyo etali ba-Nzambe misato,
wana eúti na lifelo. Nzambe azali moko. Ezali mpenza solo.
170 Sikoyo, bokoloba lisusu: “Ondimaka ete bato nyonso oyo—
oyo bandimaka bosáto bauti na lifelo?” Te, misié. Nandimaka
ete bazali Baklisto. Kasi ngonga ezali kobélema, ndeko, epai oyo
bazali na libunga ná bosembo nyonso.
171 Moto nyonso, na esika nyonso, na ntango nyonso, oyo alingi
kosolola na ntina na likambo yango, yaka epai na ngai; motei
nyonso, episkopo, episkópo mokonzi, ózala nani. Mpe oyo ezali
kotiama na bande, ekokende na mokili mobimba. Nasengi, na
bolingo na bandeko, na moto nyonso oyo akoyoka ngai na bande
oyo na mokili mobimba, áya epai na ngai mpe átalisa ngai eteni
moko ya Makomi to paragrafe ya histoire nyonso (oyo ezali
histoire ya solosolo), esika oyo moto moko atikálá kobatisama
na nkombo ya “Tata, Mwana, mpe Molimo Mosanto” liboso
bákóma ebongiseli ná lingomba Katoliko, nakobongola malakisi

na ngai. Moto nyonso abatisamaki na Nkombo na Yesu Klisto!
Mpe bandeko na ngai ya motuya, miso na bino esili kokúfá na
makambo yango. BóbondelaNzambe ete ápesa bino Póle!
172 Sikoyo, soko ozali na Likomi mpo na kondimisa yango,
nakozela yo to nakozela óbenga ngai. Ozali…yo…Koleka
bande oyo, ozotambola na nkó kati na bozangi koyeba ya
molimo, soko obeti móndengé ná nga na likambo yango. Soko
olingi koyeba nini Póle ezali mpe molili ezali nini, tótuna
Nzambe. Bóbosana te, nalobi YANGO ELOBI NKOLO! Soko
bondimi ete nazali mosali na Ye…Mpe soko likambo yango
elongobanaki na Liloba te, elingaki kozala lokuta. Na bongo,
soko elongobani na Liloba te, ezali lotómo na yo ya koya
kosémbola ngai, ah-hah, bótala oyo ekosalema. áh-hah. Ezali
libunga!
173 Nandimaka ete bankóto mingi ya bato oyo bandimaka
bósáto, baoyo bandimelaka ba-Nzambemisato, babikisami, mpo
bayebi elokomosusu te. Tokolobela yango na kati ya liteya.
174 Sikoyo, bino nyonso bótelemisa ba-bande na bino te mpo
na kobima libanda ya ndako, bino bandeko ya bósáto; bóyoka
Likambo oyo. Kasi bófanda naino kimia mwa miniti. Ezali mpo
na yo moko. Ezali mpo na eyanganelo na yo. Bomoni? Bótika
kozua ba-bande te, bókangama na Yango kaka. Bóyekola Yango
na nzela na Liloba mpe bómona soko Ezali ya solo. Biblia elobi:
“Bómeka makambo nyonso.”
175 Nayebi Ezali oyo bato mingi balingaka te, Yesu mpe azalaki
bongo, pelamoko Nsango oyo, ntango nyonso. Bolingaki ngai
ntango nayáki mpe nabikisaki babeli ná bato na mpasi katikati
na bino, bokanisaki ete ezalaki malamu mingi, ebele na bato
mpo na kotóndisa losambo. Sikoyo, Yesu mpe asalaki bongo
kino mokolo moko Asengelaki kolobela bango Solo. Ntango
Asalaki yango, ata bantuku nsambo bapesaki Ye mokongo. Mpe
Abalukaki epai na baoyo batikalaki, bazomi na mibale, mpe
Alobaki: “Binompe bolingi kokende na bino?”

Mpe Petelo alobaki maloba ya motuya wana: “Nkolo,
tokokende epai ya nani, mpamba te bobele Maloba na Yo nde
ezali Seko?”
176 Mpe bobele Liloba na Nzambe nde ezali Seko! Mpe bólakisa
ngai esika oyo Nzambe atindaki ete moto moko ábatisama na
nkombo ya “Tata, Mwana, MolimoMosanto.”
177 Bókende Matai 28:19: “Tata, Mwana mpe Molimo Mosanto,”
epai Matai alobaki, “Yango wana, bókende kolakisa na bikólo
nyonso, bóbatisa bango na Nkombo ya Tata, Mwana, Molimo
Mosanto”? Moto nyonso oyo akanisaka ete “Tata, Mwana,
Molimo Mosanto” ezali nkombo, ezotalisa ete mbeba moko ezali
na boyekoli na bango. (Sikoyo, moto oyo asúká na kelaki ya
nsambo nde azali koloba bongo na ba-évêque oyo bazali koyoka
Oyo.)Tata ezali nkombo te,Mwana ezali nkombo te, mpeMolimo

Mosanto ezali nkombo te. Ezali bibiangelo mpo na Nkombo (ya
Tata,Mwana,MolimoMosanto), elingi koloba YesuKlisto.
178 Bómikanisela, ezali na nkanda te, elobami na bolingo mpe
limemia ya bonzambe, na bolingo mpe limemia monene mpo
na Nzoto mobimba ya Klisto, na bisika oyo bandeko na ngai
ya bosato babengisaka ngai (mpe na mokili mobimba) ete náya
koteya na balosambo na bango. Kasi nalobaka yango ata moke
te ntango nazalaka katikati na bino. Nalingaka kozala…Kaka
soko bino moko bosengi yango, nde nakokende kino na losambo
na bino, elongo ná bino, mpe nakosolola ná bino na ntina na
yango. Kasi liboso ya eyanganelo na bino, ekobimisa yiki-yiki
kati na bango. Ezali likambo na yo mpo na kozua Emoniseli
mpe kokende kolakisa na etonga na yo, yo nde mobateli-mpate
ya etónga. Nazoloba na batei. Soko bososoli te, bóya, tófanda
elongo mpe tósolola elongo. Biblia elobi: “Bómeka makambo
nyonso, mpe bókangamamakasi na oyo ezali malamu.”
179 “Mbu ya talatala,” esika mbeka ezalaki kosukolama…
Biso mpe tosukolami…Oh, bóbosana yango te, tokozongela
yango nsima na mwa ntango: “Kosukolama na mai ya Liloba.”
Na bongo, osengeli koyoka Liloba liboso ókoka kokóta kuna,
mpamba te nzela ezali sé moko mpo na kobelema na Nzambe,
ezali na kondima. Ezali solo? “Kondima eyaka na koyoka,
koyoka Liloba,” kosukoláká lisosoli na biso. Ezali kokutana na
moto te, kokutana na tata te, kokutana na mama te, kokutana
na bebé te (nyonso wana ezali malamu, tokosala yango), kasi
eloko ya liboso oyo tosengeli kolanda ezali nzela ya kobelema na
Nzambe; tokosukolama ntango tokoyokaLiloba naNzambe.
180 Na kondima, tozali kotambola. Ngolu, ezali “eloko oyo
Nzambe asalaki mpo na yo.” Ya solo. Ondimi Nzambe, ondimeli
Nzambe;mpe kaka ntango oyokimawa, osili kolimbisama.
181 Ndenge nazalaki kosolola na ndeko moko lobi, nazuaki mwa
mobulu na ntina na yango, mpe nalobaki: “Tala, ndeko, soko
olobaki likambo moko mpo na koyokisa mwasi na yo mpasi na
motema, na mbala moko, olingaki koyokela ye mawa, okoyoka
mabe ete osalaki yango, osili koyambola na motema na yo. Ya
solo. Kasi osengeli kokende kosolola na ye na ntina na yango.
Osengeli kokende koloba: ‘Molingami, na—nayoki mabe mpo
nalobaki bongo.’ Na ntango yango nde oyamboli na mobimba.”
Sikoyo, ezalaka ndenge wana ná Nzambe.
182 Moto oyo akokende koloba: “Nayokisaki ye mpasi na
motema, ekosala eloko moko te, nakoyebisa ye ete nayoki mawa,
kasi na bosolo nayoki na ngai mawa te,” ozali moto ya bilongi
mibale. Bomoni? Ya solo. Oyo wana ekoyambama na Nzambe ata
moke te.
183 Osengeli mpenza koyoka mawa mpo na masumu na yo.
Bongo, ntango oyebi ete oyoki mawa mpo na masumu na yo,
na nsima, “Kobóngola motema, mpe bátisama na Nkombo na

Yesu Klisto mpo na bolimbisi ya masumu na yo, mpe okozua
bolimbisi, okozuaMolimoMosanto.” Bomoni, ezali pete mpenza,
Nzambe asalaki ete ézala mpenza pete.
184 Awa…tomoni awa ete “mbu ya talatala,” ezalaki na
motindo ya kristal. Sikoyo, mbu ya talatala ezali elembo,
etalisami na mbu ya motako. Oyo ezali mbu ya talatala, na Lola.
Mose amonaki yango lokola mbu ya talatala mpe asalaki oyo
bazalaki kobenga “mbu yamotáko,” etumbelo yamotáko,mbeka
ya motáko…etumbelo ya motáko, kútu.
185 Boyebi eloko nini motáko elakisaka na Biblia?
Kosambisama. Asalaki nyoka ya motáko. Nyoka etalisaka nini?
Elembo ya nyoka ezalaki kotalisa “lisumu esilá kosambisama,”
na elanga na Edene, ntango, “Litindi na Yo ekonyata motó na
yango; motó na ye ekozokisa litindi.”
186 Mpe motáko ezali kotalisa “Kosambisama ya Nzambe,”
etumbelo ya motáko, esika bazalaki kotumba mbeka; sáni
ya motako, epai wapi ezalaki kosukolama na mai ya Liloba.
Bomoni? Mo-…Eliya, na mikolo na ye, abimaki mpe
atombolaki miso, mpe alobaki: “Likoló ekómi lokola motako.”
(Kosambisama na Nzambe likoló na ekólo oyo eboyami.) Oh, la
la! Motáko, ya motáko!
187 Sikoyo tokómi na “sáni.” Bomonaki ete sáni yango ezalaki
na eloko moko te, mpe ezalaki mpembe lokola kristal. Mpo na
nini? Lingomba esilaki kosikolama!
188 Sikoyo, sikoyo, tokomona yango na nsima na mwa ntango,
nzokande, ntango basantu ya Monyoko bakokoma, tokomona
yango lisusu etondi na móto. Boyebaki…Bokolinga kotánga
yango? Tókende sikoyo na Emoniseli, mokapo ya 15, molongo ya
2, mpe tótánga esika tokomona lisusu móto ya motáko yango.
Malamu:

Mpe namonaki mwanje mosusu…Namonaki elembo
mosusu na likoló, (Malamu.) ya nkembo mpe kokamwa,
banje nsambo bazalaki na…malozi nsambo ya nsuka;
mpamba te, kati na yango, etondi ná nkanda naNzambe.
Sikoyo, “nkanda” naNzambe. Bótala malamu:
Mpe namonaki lokola ezalaki mbu ya talatala

esangáná ná móto: (Sikoyo, bótala malamu.)mpe bango
basilaki kolonga etumba na nyama, mpe elilingi na
ye, ná elembo yango, mpe motángo ya nkombo na ye,
batelemi pembeni na mbu ya talatala, bajalaki na…
banzenze na Nzambe.
Mpe bazalaki koyemba loyembo na Mose moombo na

Nzambe,…
189 Oh, bomoni yango? “Eleko ya Minyoko.” Oh! Bozali kowela
ntango? [Losambo bayanoli: “Te.”—Mok.] Malamu, bóyoka,
tótala naino likambo moko awa.

190 Toyáka ndenge nini? Tosengeli koya (Lingomba ya Mabota
oyo) kino na Liloba oyo, mbu ya talatala, mai, mai ya Liloba
(Ezali solo?), kosósola Liloba ndenge Ekomami. Bongo nde
mbeka endimami mpe etondisami na Molimo Mosanto uta na
kati, kongengisa na kati ya Póle ya eleko wana. Uta na oyo…
Awa, Ebimi na esika ya bulee mpo na kokóta awa, longwa na
monzoto kino awa. Bosósoli yango?
191 Bótala, sikoyo, na nsuka ya eleko oyo, Yoane, ntango
amonaki mbu ya motako kuna, ezalaki “mpembe lokola kristal.”
Ezalaki nini? Liloba esilaki kolongolama na mabelé, enetolami
kati na Lingomba, mpe ezalaki “mpembe lokola kristal,” Makila
ezalaki lisusu te, eleko ya Lingomba esilaki.
192 Sikoyo, na Emoniseli 15, Momboto ya mwasi oyo etikalaki,
elingi koloba basantu ya Monyoko oyo balekaki na Monyoko,
amonaki bango (Bótala!) batelemi na mbu oyo. Mpe etondaki na
móto, na makila, ezalaki kobimisa ndemo ya motane, móto ya
Nzambe. Basílaki kolónga nyama (Roma), motángo na ye, nkomá
ya nkombo na ye, mpe elilingi na ye (Lisanga ya Mangomba),
mpe basilaki kobima. Mpe na nzela na mateya ya Mose ná
Eliya, basakoli mibale oyo bakomimonisa na Yisraele mpo na
kobimisa…etonga ya bato oyo, basantu wana ya Eleko ya
Monyoko, na ntango yango nde bango bakokota, ezalaki…
193 Bomoni, Lingomba esili konétolama sikoyo, kasi
bomikanisela ete Mwasi afandi na Ngwende. Eleko ya
Monyoko…Bafandaki libanda na makonzi, mpe bazalaki
komema bakonzi na bango, ná lokumu mpe nkembo na bango
nyonso na kati na Engumba. Ntango tokokóma na Emoniseli 22,
bokomona yango. Soko bozokoma yango mpe kosimba yango,
ntango tokokóma wana, bokomona nini oyo tolingi koloba.
Tozali na ntango te ya kolobela likambo ya moke nyonso mpe
koyekola yango na bozindo na ndenge nyonso, bobele kobeta
sete na mama na likambo. Bongo mokolo moko, ntango mosusu,
soko Nkolo alingi, tokozala na ntango mingi mpo na kolobela
yango.
194 Sikoyo, basantu oyo ya Eleko ya Minyoko oyo bayaki wana,
basilaki koleka na Minyoko minene. (Lingomba ekoleka na
Monyoko te! Bomoni ete basilaki kokota na Nkembo?) Basantu
ya Minyoko bango oyo, baoyo babulisamaki, oyo bazalaki na…
lokola ezalaki fóti ya ngai ná bino, bango batikálá koyoka
Liloba te. Soko bayokaki Yango mpe baboyaki Yango, balingaki
kokende na lifelo; babwakamaki libanda, kino na molili ya
libanda, mpo baboyaki Liloba. Kasi soki batikálá koyoka Yango
te, Nzambe azali sembo, Eleko yaMinyoko ekoyela bango.
195 Sikoyo, bótala naino mwa moke. Basantu basukwamaki na
Liloba yangomoko,mpamba te ezali etumbelo yangomoko, ezali
mbu yango moko ya talatala mpe Liloba yango moko. Emoniseli
2:5, Emoniseli 15: (to náloba) : 2 kino :5. Bótala malamu, mwa

moke. Sikoyo, totikálá komemela bango Liloba te, yango wana
bazalaki—bazalaki ndenge wana. Totikálá komemela bango
Liloba te, biso nde tokomema mokumba yango. Boye, tokokoka
kozua bato nyonso te; Lingomba oyo ezali na Solo (na eleko
oyo) ekokoka te. Mpo bango bakoleka kati na Minyoko, bazali
te Basantu oyo bakúfáki kalakala, na bileko wana ya lingomba,
mpo alobaki ete “Bauti na Minyoko monene,” mpe Minyoko
monene eyei naino te, ekoya nsima na Lingomba kozonga
na Ndako.
196 Oh, ezali yango mpenza! Oh, nalingaka yango! Bóyoka!
Tókende mwa mosika, nalingi komona lolenge ya Liloba oyo
bayokaki. Sikoyo, tóbandela namolongo ya 2 yamokapo ya 15.

Mpe namonaki lokola ezalaki mbu ya talatala oyo
esangani na móto: mpe baoyo balongi nyama,…elilingi
na ye,…elembo na ye,…motángo ya nkombo na ye,
batelemaki pembeni na mbu ya talatala, bajalaki na…
banzenze na Nzambe.

197 Sikoyo, bomoni, batikálá kokóta kuna ata moke te, kasi
bayókáká Liloba. Bayókáká Liloba. Sikoyo, bóyoka, bótala
lolenge ya Malakisi oyo bayokaki, bótala soki ekokani na oyo ya
Lingomba sikoyo.

Mpe bango bayembaki loyembo na Mose, mosali na
Nzambe, (Wana ezalaki, nsima na Mose kokatisa na
ngámbo.) mpe loyembo ya Mwana-mpate, koloba ete:
Misala na yo ezali minene mpe kitoko mingi, Nkolo
Nzambe na Nguya nyonso; (Mwana-mpate yango ezali
Nani?) Nkolo Nzambe na Nguya nyonso; banzela na yo
ezali sembo mpe solo, yo Mokonzi ya basantu.

198 Bomoni nani oyo bango basosolaki ete Ye azalaki? Moto ya
misato te na bósáto, kasi “Nkolo Nzambe na Nguya nyonso,
Mokonzi ya Basantu!” Bóyoka! Bobelemi?Molongo ya 4:

Nani akozanga kobanga yo, E Nkolo, (N ya monene-
k-o-l-o, Elohim) mpe kokumisa…Nani nde oyo atikali
oyo akozanga kobanga yo,…mpe kokumisa nkombo na
yo?…

199 Basukolamaki na mai moko yango, oyo bozosukolama na
yango sikoyo, na koyokáká Liloba, ná kondima mpe nguya na
Yesu Klisto lokola Oyo-na-Nguya-Nyonso. Yango nde Emoniseli
mobimba na ebandeli. Mobimba ya likambo yango ezingami na
Emoniseli ya Nani YesuKlisto azali, “Nzambe oyo akomimosuni
katikati na biso!”

…Nkombo na yo ezali monene mpe kitoko mingi,…

Nani akozanga kobanga…mpe kokumisa nkombo
na yo? yo…ozali…mpamba te bobele yo nde ozali
mosantu: mpamba te bikólo nyonso bakoya kokumbama

liboso na yo; mpamba te kosambisama na yo etalisami
polele.

200 Na elobeli mosusu: Tomoni oyo yango elingi koloba, kozanga
koyamba Yango, kosambisama na Yo ezali kotalisama polele.
Boye, biso oyo, tosukolami sikoyo, tozosukolama na mai, nsima
na biso koleka na Eleko ya Minyoko. Tozui ngámbo na Yo mpe
tosili kondimela Yo, mpe sikoyo totelemi pembeni na mbu ya
talatala, mpe tozali kokumisa mpe kopesa Yo nkembo lokola
etaliseli ya Molimo Mosanto na Yo. Mpe minda na Yo ezali solo,
mpe kosambisa na Yo ezali sembo.
201 Oh, la la! Tokoki kolobela likambo yango mpóso mobimba.
“Libatisi ya Molimo Mosanto,” tóyema eloko moko awa sikoyo,
mwa moke, nazali na eloko moko oyo nalingi koyema. Sikoyo,
tó…mpo na nini te kobanda likambo yango wana, na esika
oyo tozali.
202 Sikoyo, soki totali malamu, elilingi ya malamu yango oyo.
Sikoyo, awa nde Esika eleki bulee. Malamu. Awa nde esika
ya bulee. Mpe ya liboso yango oyo, liboso ya kokota kuna, e—
ezali mbu.
203 Malamu, sikoyo bótala. Ndenge nini tobelemaka liboso na
Nzambe? “Kondima eutaka na koyoka, na koyoka Liloba na
Nzambe,” oyo ezali kotalisama longwa na esika eleki Bulee kino
na kati na motindami ya eleko.
204 Kalakala, mpe yango…Na tempelo ya Salomo, yango
epesaka bongengi, minda yango ezalaki kongengisa bapole na
yango na sáni ya motako wana. Boye, awa, mwanje na eleko ya
lingomba azali kotalisa pole na kati ya mai yango, oyo Moto
oyo azali awa na kati, kotalisáká mawa na Ye, Maloba na Ye,
kosambisama na Ye, Nkombo na Ye. Nyonso ezali kotalisama
awa, epai bokabwani na kondimákáYango. Bosósoli yango?
205 Bomoni ndenge ezali kitoko awa, yango nde tozalaki
kolobela, mokolo wana. Bótala malamu awa, awa, “Na bongo,
esili biso kolongisama, kolongisama na nzela na kondima.”
Malamu, esika ya mibale, nsima na kosukolama, “kobulisama.”
Na nsima, “kotondisama na Molimo Mosanto.” Kolongisama,
kobulisama, libatisi yaMolimoMosanto! Bomoni yango? Nsango
na Ye ezalaki ndenge nini? Kolongisama na nzela ya koyoka;
kobulisama, ezali oyo bino bosalaka; mpe kokokana na oyo bino
bosalaki na botondi na yango, Nzambe atiaki bino elembo na
Molimo Mosanto.
206 Sikoyo, yo, ndeko na ngai ya Batiste, nalingi kotuna yo
likambo moko. Okoloba: “Abraham akokaki kosala lisusu nini,
libanda na kondimela Nzambe? Mpe Nzambe atángelaki ye
yango lokola boyengebene.”
207 Yango nde nyonso oyo akokaki kosala, kaka awa,
Andimelaki Nzambe. Kasi Nzambe, mpo na koyamba kondima
na ye, apesaki ye elembo ya kokatama ngenga mpe atiaki ye

elembo, kotalisáká ete Nzambe asengelaki ko-…ayambaki
kondima na ye. Mpe soki olobi ete ondimelaka Nzambe, kasi
otikálá kotiama elembo na Molimo Mosanto te…Baefese 4:30,
soko bolingi kokoma yango, Baefese 4:30: “Bóyokisa Molimo
Mosanto ya Nzambe mawa te, oyo botiámi elembo na yango!”
Mpe botiami elembo te, soki bozui nainoMolimoMosanto te.

208 Ekoumela ntango boni? Kino kolamuka oyo ekolanda? “Kino
na lisiko na biso, Mokolo mpenza ya lisiko.” Nzela ya kotángwa
mosika na Yango ezali te. Okoki kotángwa mosika na Yango
te, mpo Ekotángwa mosika na yo te. Bomoni? “Mpamba te
botiami elembo kino na Mokolo ya lisiko na bino.” “Ezali na
eloko moko te oyo ekoya, eloko moko te oyo ezali, likáma, nzala,
mposa na mai, liwa, to eloko mosusu te, oyo ekoki kokabola
biso na bolingo na Nzambe, oyo ezali kati na Klisto.” Paulo
alobaki: “Nandimisami na yango mpenza!” Yango mpenza!
Yangompenza, botiami elembo kino naMokolo ya lisiko na bino.

209 Bótala, yango ekozongisa biso na—na Lomingo eleki. Nazali
na ntango? Ngai…Bótala, bótala likambo oyo, molimo…
molimo, elimo, mpe nzoto. Malamu, bomoni: nzoto, elimo,
molimo.

210 Sikoyo, nakoboma yango mpo na kobongisela bino eloko
moko awa. Sikoyo, nakoyema eloko moko awa, nazuaki libaku
ya koyema yango te, na Lomingo eleki, boye, nayemaki yango
awa, ngai moko, na eteni ya lokasa oyo ya langi ya mosaka.
Nalingi ete bókoka kokoma yango mpe bókoka kosósola oyo
nalingi koloba, sikoyo, bino ná ba-crayons na bino. Sikoyo, oyo
nde nzoto; oyo nde elimo; mpe oyo nde (ya monene M-o-l-i-
m-o) Molimo, Molimo Mosanto. Malamu. Sikoyo, tosálémá nde
na yango.

211 Soko botali malamu awa, esika ya bulee, esika eleki Bulee;
awa etumbelo, esika ya bule; mpe awa, mbu—mbu, kuna nde
esika boyokaka Liloba, “Kondima eutaka na koyoka, koyoka
Liloba,” bokaboli, mbu ya bopetoli, mbu ya bopetoli. Sikoyo,
bótala likambo oyo. Sikoyo, ezali na esika bobele moko mpo
na kokóta awa, mpe ezosala ete, osengeli liboso kokóma awa.
Ezali solo?

212 Sikoyo, elingaki kozala malamu soko nazalaki na esika,
nalingaki kotia awa, “ba—bangondo.” Ntango e…“Elambo ya
Libala,” eloko mosusu. Bomoni ndenge moto wana akotaki awa
na Elambo ya Libala, mpe akotaki na nzela mosusu? Awa nde
Ekuke ezalaki. Yesu alobaki: “Ngai nazali Ekuke.” Mpe mesa
ya libala yango ezalaki awa mpe bato nyonso bafandaki zinga-
zinga, mpe moto moko azalaki kuna, oyo alátaki Elamba ya
Libala te. Mpe ntango Mokonzi akotaki, Alobaki: “Okómi awa
ndenge nini, moninga na ngai? Okoti awa mpenza ndenge nini?”
Elakisi ete akotelaki na Ekuke oyo te. Akotaki na lininisa to

akotaki na nzela ya nsima, to na nzela ya endimeli moko to
denominationmoko boye. Akotelaki na Ekuke te!
213 Mpamba te, na bikólo ya kala na esti, bazalaka na makambo
yango kino lelo, mobali oyo alingi kobala, akabolaka nkasa ya
mbelampe apesaka elamba namoto nyonso oyo ye abengisi.
214 Oh, ndenge motema na ngai ebalukaka na esengo ntango
nakanisaka yango! “Moto moko te akoki koya epai na Ngai
soki Tata na Ngai abengisi ye te liboso, mpe baoyo nyonso Tata
apesaki Ngai bakoya epai na Ngai.” Tobengamaki ndenge nini?
Liboso na kozalisama ya mokili, bankombo na biso ekomamaki
na Buku ya Bomoi ya Mwana-mpate, mpo na komona Póle,
mpo na kozua Molimo Mosanto, mpo na kotambola kati na
Yango. Bankombo na biso (ntango Mwana-mpate abomamaki)
ekomamaki na Buku yango na ntango moko oyo Nkombo ya
Mwana-mpate etiamaki kuna. Biblia, tokolobela yango nsima
na mwa ntango, elobá ete “apengwisaki bato nyonso na mokili,
baoyo nkombo na bango ekomami te, na Buku na Bomoi ya
Mwana-mpate, uta kozalisama ya mokili.”
215 Bótala, na bongo soko ye…mobali-na-libala ye moko,
azalaki kotelema na ekuke. Mpe moto alakisi lokasa ya mbela,
alobi: “Yango oyo.”
216 “Matondi.” Azui lokasa ya mbela yango, akitisi yango
awa, mpe alatisi ye elamba mpo bango nyonso bázala ndenge
moko. Nasepelaka na yango! Bomoni? Na nguya na Nzambe,
na Lingomba ya Nzambe na bomoi, bazui, babola, baombo,
bansómi, baindo, mindele, bato ya motané-moíndo, bato ya
étáné, bango nyonso bazali ndenge moko, mpamba te balatisami
naNguya yangomoko yaMolimoMosanto. Bomoni?

Sikoyo, elakisaki ete akotaki na Ekuke te.
217 Sikoyo, bótala awa. Oh, soko moto amekaki kokota na esika
eleki Bulee (motomoko,molakisi moko ya Biblia ayebisaki ngai),
sokomotomoko alingaki kokota na sika eleki Bulee oyo, kozanga
koleka awa, azalaki kokufa. Mwana ya Alona azuaki móto
mosusu mokolo moko, móto moko ya denomination (na ntango
oyo Yango ezalaki móto ya denomination te), mpe bakufaki na
ekuke. Ezali solo? To ezalaki nde bana ya Eli, nabanzi. Bana
ya Eli nde bakotisaki yango na kati, nzokande ezalaki kotalisa,
bana ya Alona oyo azalaki nganganzambe.
218 Sikoyo, sikoyo, nzela ezali kaka moko, mpo na kokota na
kati ya nzoto. Nzoto yango etambwisamaka ndenge nini? Boye,
bótala na bokebi mpenza sikoyo mpe bóbongisa ba-crayons na
bino. Ekuke yango oyo, na ngámbo oyo, oyo ememaka na kati
ya nzoto: moko, mibale, misato, minei, mitano. Sikoyo, boyemi
yango? Sikoyo, ekuke ya liboso awa ezali: komona, koyóka nsolo,
koyoka, mpe koleta, mpe kosimba to komama (moko to mosusu
oyo bolingi, ekosala eloko te). Sikoyo, yango nde biyokeli kati
na nzoto. Ezali solo? Bato boni bayebi yango? Biyokeli motoba

nde etambwisaka nzoto. Sikoyo, tozali na elimo, nsima na bino
koleka na oyo. Biyokeli ezalaka na libanda, yango ezali lolenge
ya libanda.
219 Sikoyo, na kati awa, ezali na moko, mibale, misato, minei,
mitano, makoki ezali mitano na elimo. Sikoyo, bolingi kokoma
yango? Ya liboso ezali likanisi, likanisi. Ya mibale ezali lisosoli.
Yamisato ezali bokundoli. Yaminei ezali lobanzo.Mpe yamitano
ezali bolingi.
220 Sikoyo, bokomi yango nyonso? Soki te, boyebisa ngai yango
sikoyo. Bokomi yango nyonso? Komona, koleta, komama, koyóka
nsolo, mpe koyoka; nzoto, yango ezali bikuke ya nzoto.
221 Elimo ezalaka na likanisi, lisosoli, bokundoli, lobanzo ná
bolingi, oyo wana ezali biyokeli to misala, lokola biyokeli ya
elimo. Mpe elimo ezali lolenge ya molimo oyo ezali na kati, mpo
elimo etalisaka kaka ezaleli ya eloko oyo ezali na kati na yo.
Ezuaka esika ya kobulisama, elimo, ekotaka na ngámbo moko
wana, kuna. Malamu, sikoyo, nyonso…moto nyonso akomi
nyonso wana? Malamu.
222 Sikoyo, ekuke oyo, ezali kaka moko, na ekuke moko, oyo
babengaka “mokano na yo moko.” Yo ozali mokonzi ya oyo
ekotaka kuna. Mpe esalaka nini? Oyo ezali nini? Nzoto esengeli
kosukolama, sani; kobulisama, awa; kotondisama na Molimo
Mosanto, awa, mpe oyo ekómi lisusu ebonga na kosambisama ya
Nzambe, esika Nzambe afandi, na motema na yo, mpe soki osali
likambomoko yamabe, olobaka: “Ooh, la la, nasali mabe.”
223 Bato mosusu balobaka: “Ko—kokata nsuki na ngai
ekweisaka ngai te,” basi. “Kopakola ína to bipakola-pakola
ekweisaka ngai te, to ata eloko nini. Kokende na bisika ya
mabina ekweisaka ngai te. Kobuka lokuta ya moke ekweisaka
ngai te. Kobeta lisano ya káláti ya bridge na lisano na ngai ya
bridge ekweisaka ngai te.” Boyebi mpo na nini? Ozali na eloko
moko te oyo ekweisaka. “Etungisaka lisosoli na ngai te.” Ozali
na lisosoli te, ndenge nyoka azalaka na lokéto te. Boye…Ozali
na lisosoli te, eloko moko te ezali kuna mpo na kosala yo mpasi.
Ozali ya mokili!
224 Kasi nabeti na yo móndengé ete ótika Yesu Klisto ákota awa
mpe ómeka kosala bongo mbala moko! Ndeko, okokweisama
mpenza na lolenge ete okozonga nsima mpe okoningisa motó
mpo na koboya eloko yango, kaka ndenge natelemi awa, mpo
Azali mosantu. Bóyoka, názongela kotanga Likomi: “Soko
olingaka makambo oyo ezali mokili, makambo ya mokili, ezali
mpo bolingo naNzambe ezali ata na kati na yo te.”
225 Ndenge nini? Mokano na yo moko. Mpo na nini obengi yango
‘mokano na yo moko,’ Ndeko Branham?” Mpo ezongisaka lisusu
mobali to mwasi lokola Adama ná Eva na elanga ya Edene.
Na likambo nini? Nzete mibale wana! Mokano na yo moko,
oyo ezali liwa. Oyo ezali Bomoi, mokano na yo moko. Kozanga

bomoto…Bonsomi ya kopona! Nzambe atiaki bato ya liboso,
Adama ná Eva, awa, na bonsomi ya kopona. Atii bino na esika
moko wana. Mpe nzela kaka moko mpo ókoka kosembola eloko
yango awa, ezali na mokano na yo moko. Aleluya! Mokano na
yo moko! Osengeli kolinga kosala Mokano ya Nzambe. Osengeli
komikabola na mokano na yo moko mpo na kotika ete Mokano
yaNzambe ékota, mpo yango nde nzela kakamoko oyo ememaka
kino na motema.

226 Oh, bokoki kokota na lingomba, bino ba-Batiste ná ba-
Presbitérien. Bino ba-Metodiste ná ba-Pelerin de la Sainteté
mpe, bokoki kokóma na kobulisama. Kasi bosengeli kolinga
kosala Mokano ya Nzambe, mokano na yo moko, kotika Molimo
Mosanto ékota awa, mpo ébota mbuma. “Bilembo oyo ekolanda
baoyo bakondima. Na Nkombo na Ngai bakobengana milimo
mabe. Bakoloba minoko na sika. Bakotia maboko na babeli
to bakomela biloko na kufa, mpe bongo na bongo. Bilembo
oyo ekolanda baoyo basíli kotika ete mokano na bango ekóma
Mokano na Ngai, mpe misala oyo Nazali kosala, bakosala yango
mpe.” Nabanzi ete bozangi Yango te. Ezali na mokanomokompo
na kosalaMokano yaNzambe. Bomoni oyo nalingi koloba?

227 Bótala awa, tozali kolobela esika ya bule, sáni. Minda yango
oyo, bitemelo na minda (moko, mibale, misato, minei, mitano,
motoba, nsambo), moko na moko na yango ezali na pole. Ezali
kozua pole na yango wapi? Pole na yango etalisami wapi, Ezali
komitalisa esika nini? Ezali komitalisa awa te na litumu, na
denomination moko boye. Ezali komitalisama awa na Liloba!
Ezali mai ya bopetoli. Fiuu!

228 “Mpamba te kobóngola motema mpe bolimbisi ya masumu”
(Luka 24:49) “esengeli koteyama na Nkombo na Ye, na bikólo
nyonso, kobanda na Yelusaleme.” Kobongola motema mpe
bolimbisi ya masumu elakisamaki ndenge nini na Yelusaleme?
Kino wapi? Esengeli kokende na mokili mobimba. “Bóbongola
mitema,” elobaki Petelo, na Misala 2:38, “mpe bóbatisama na
Nkombo na Yesu Klisto mpo na bolimbisi ya masumu na bino.”
Nsangowana esengeli kokende namokili mobimba, bongo nsuka
ekoya. Bongo nsuka ekozala, nsima na Nsango oyo kokende na
mokili mobimba.

229 Ndenge nini, bitemelo na minda oyo, awa, ezali nde kotalisa
pole awa, na denomination moko boye ya ba-Metodiste ba-
Presbiterien, to ba-Pentekotiste? Ee, ata moke te!

230 Ezali kotalisa na kati awa lokola “NAZALI,” ezali te
“Nazalaki.” Bato misato to minei oyo bakeseni te, kasi Nzambe
afandi na kati, komitalisáká Ye moko na mangomba wana moko
na moko. Bóbwaka miso kuna na nsima mpo bomona oyo bango
basalaki (touti kosilisa lisolo mobimba), batalisaki Ye ndenge
Azalaki, ndengeAzali, mpe ndengeAkozala ntango nyonso.

231 “Ye oyo azalaki…” Kaka ntango oyo Yoane amonaki Yango
na mosika mbala ya liboso, alobaki: “Ye oyo Azalaki, oyo Azali,
mpe Akoya, Nzambe na-Nguya-Nyonso, bokeli ya Nzambe,
Alifa, Omega, Ebandeli mpe Nsuka.” Yango nde Pole ya solo ya
kotalisama. Bomoni Yango? Amen! Fiuu!
232 Nsima na nzanga, mpe na—nazali na…Bóyoka, tósala
mpenza mbangu mpo bokoka kokoma yango. Nákosepela te
koumisa bino ntango molai mpenza, kasi nayebi te ntango nini
nakomona bino lisusu. Bomoni? Mpe nalingi ete bósosola yango,
baninga, oyo ezali Bomoi. Sikoyo, bótala, ezali te mpo ngai moto
nazali koloba Yango. Soko na—soko nazotalisa lolenge ya…na
bongo nazali…bo—bosósoli makanisi na ngai mabe. Nazoluka
te kotalisa: “Oh, oyo ezali kaka…Bino bozali na ntina te.”
Nazoluka kosala bongo te. Soko oyambi naino Pole te, nazali
koluka kotalisa yo Moko awa. Ezali te oyo ezali awa na eteyelo
oyo, Kasi Oyo kuna, na Ngbende wana. Mpe Ngbende yango
esengeli kokóma na motema na yo, na bongo nde okomona
mpenzamakambo ndengemoko, ndenge etalisami awa.
233 Oyo awa, ezali nini? Ezotalisa Oyo. Mpe oyo ezali Oyo,
Liloba. Esukolami na mai ya Liloba, na nzela ya Liloba;
esukolami (na nzela na mai ya bopetoli) na makambo ya mokili—
mokili, na nzela ya Liloba. Liloba elobi ete Azali ndenge moko
lobi mpe libela. Elobi te: “Azalaki ndenge moko na eleko ya
Pantekote, kuna na bayekoli, bongo, na eleko oyo elandaki,
Abongwanaki.” Te, Azali ndenge moko! Bomoni? Okoki kolobisa
Yango eloko mosusu te. Tokokaki mpenza kolekisa ntango molai
bobele na moko na makambo yango, kasi nabanzi ete bozososola
Yango sikoyo. Nzambe asili kobenga bino, bokososola Yango.
Yango nde oyo ngai nandimaka. Malamu, misié.
234 Sikoyo, ezali nini? Kolongisama, kobulisama, libatisi ya
Molimo Mosanto; elimo, nzoto, molimo; ndenge moko mpenza.
Sikoyo, mwinda ezotalisa Liloba. Liloba ya solo etalisaka nini?
Mwinda yango ekosala nini, soko ezalaki bongengi na yango
uta na Nkembo ya Shekinah oyo? Ekongengisa Nkembo ya
Shekinah. Ezali solo?
235 Soko ozui mwinda na yo na likindó, okotalisa likindó.
Soko ozui yango na likindó ya ba-Metodiste, okotalisa ki-
Metodiste. Yango nde okotalisa! Soko ozui yango na likindó ya
ba-Pentekotiste, okotalisa ki-Pantekotiste. Kasi soko ozui Yango
naNkembo yaNzambe, na nzela ya nzete epelaka…
236 Nabongo, ntangoMose autaki Liboso na Ye, asengelaki kotia
elokomoko likoló na elongi na ye, boye, bato bakokaki ata kotala
ye te. Ezali ya solo? Atondaki na nguya naNzambe.
237 Setefano, moto oyo atondisamaki na Molimo Mosanto.
Bazalaki komeka kopekisa ye, ee, ezalaki lokola komeka koboma
móto na ndako, na mokolo ya mopepe makasi; koboma móto…
na ndako oyo epeli móto na mokolo ya mopepe makasi.

Oh, koleka ba—koleka bazalaki kopepa yango, koleka ezalaki
kokómamakasi. Boye, bakokaki kopekisa ye te. Na mbala moko,
ntango bamemaki ye liboso na Esambiselo ya Mikóló, Biblia
elobi: “Atelemaki wana, akómaki lokolamwanje.”
238 Sikoyo, nandimi te ete “mwanje” elingaki kaka koloba ete
azalaki Ekelamu moko, oyo etelemaki wana; kasi, mwanje ayebi
mpenza oyo ye azali koloba. Ezali mpe bongo mpo na mwanje
nyonso, motindami ya eleko ya Lingomba, azali na ntina ya
kozonga te, mpo na kotala soko likindo ezokanisa nini. Ayebi
eloko oyo Nzambe alobi na Biblia na Ye, mpe nguya oyo ezali
kotalisama mpo na kotalisa polele ete Azali ndenge moko lobi,
lelo, mpe libela. Abangaka te, alobaka kaka oyo ayebi mpenza
ete ezali Solo. Mpe Nzambe azalaka wana, mpo na kondimisa
Yango na lolenge moko wana ya bilembo mpe bikamwa, mpe na
Liloba moko wana. Oyo wana nde mwanje!
239 Stefano atelemaki wana, alobaki: “Nayebi oyo nazoloba.”
Alobaki: “Bino bato ya mitó makasi mpe bazangi kokatama
ngenga na motema mpe na matoi, botelemelaka ntango nyonso
Molimo Mosanto. Ndenge batata na bino basalaki, bino mpe
bozali kosala!” Alobaki: “Nani kati na batata na bino atikali
koboma basakoli te, na nsima, atongeli bango ba-nkunda?”
240 Bino ba-denomination, nani kati na bino asali ndenge moko
te? Bomoni? Botongaka bandako minene ya bitutu ya mpembe,
bandako ya bibembe mpe nyonso wana awa, na nsima, bozoloba
na ntina na Nzambe! Bino mpenza nde bozokotisa Ye na ndako
ya bibembe, bino mpenza nde botiaki Ye na nkunda. Yango
nde mpenza eloko oyo etiaki Ye na nkunda kuna, ezalaki
lingombamonene ya bitutu ya mpembe, denomination, Bafalisai
ná Basadukai nde batiaki Ye kuna, na nsima balukaki kotongela
Yango ekaniseli.
241 Botika nayebisa bino ete Klisto azali Ezali na bomoi. Azali
te eloko moko oyo ekúfáki, Azali Eloko moko oyo “asekwaki
longwa na bakufi mpe azali na bomoi mpo na libela.” Oh,
ndeko! Solompenza! Ezali kosala nini? Ezali kotalisa eloko nini?
Ezotalisa uta awa, ekozala eloko nini? Ekota-…Kotalisama
na Ye ya solo ezali nini? Na bongo, eloko ya liboso oyo yango
ekotalisa, ekozala Nkombo na Ye. Boye te? Ekotalisa Nkombo na
Ye. Eloko ya mibale oyo ekotalisa, ekozala nguya na Ye. Bomoni
eloko nini nalingi koloba? Ekotalisa nyonso oyo Ye azali.
242 Boye, soki oyo ezali kotalisa na eleko oyo awa, nyonso
oyo Ye azalaki, na bongo, Azali ndenge moko! Fiuu, nkembo!
Nkembo! Ezali nini? Ezotalisa Ye ndenge Azalaki, ndenge Azali,
ndenge Akozala ntango nyonso, mpo ezali kouta mbala moko na
Ngbende ya Nzambe; Yesu Klisto motindo moko lobi, lelo mpe
libela; Nzambe yango moko, Nguya yango moko, Nkembo yango
moko, nyonso yango moko. Azali motindo moko lobi, lelo, mpe
libela. Oh, ndeko!

243 Tókende liboso mwa moke. Sikoyo, tózua eteni oyo etikali na
molongo ya 6 awa, ya mokapo ya 4. Nakomaki mwa maloba ya
kobakisa awa likoló na yango, mpe nalingi kosala mbangu mpo
nákómawana, soki nakokoka. Sikoyo, oyo—oyo etikali, nsima na
bino kotika mokap-…nsima na biso kotika molongo oyo, ezali
kaka kozongela, koloba oyo bango basalaki. Tótala soki tokoki
kokóma kino wana.

…talatala…mbu ya talatala…(Sikoyo, toyebi oyo
yango ezalaki.) na katikati ya ngbende,…Bizali minei
ya bomoi, banyama…

244 Sikoyo, sikoyo, bato boni bazali na ndimbola ya sika
ya Biblia? Na ndimbola na bino ya sika, ekomami “Bizali
na bomoi.” Ee, nazali komituna ndenge nini King James,
awa, alobaki ya bomoi…ezalaki “banyama” minei? Malamu,
namizueli buku ya ndimbola ya Greki—Greki, mpe nazongi
na ndimbola ya Biblia mpo náyeba eloko nini yango elingaki
koloba. Sikawa, ezali nde boye. Sikoyo, bólanda na bokebi.
Liloba oyo balimboli awa, sikoyo bókoma yango mpo bino mpe
bókoka koluka yango, mpo bóndimisama. Bomoni, nalingaka
bókomaka oyo nalobaka, mpe…soko bokoki mpe soko bolingi.
Malamu, ndimbola ya sika elobi “Bizali na bomoi,” na kati na
yango. Sikoyo, bótala malamu:

Mpe…kuna…banyama minei, batóndá na miso na
liboso mpe na nsima.

245 Ekei liboso mpe etalisi lolenge ya “banyama” yango,
tokolobela yango nsima na mwa ntango. Sikoyo, awa, nyama
etalisami. Bozali na nkoma moko ngámbo ya lokasa na Biblia
na bino, na ntina na—na banyama? Soko ezali bongo, bókende
na likambo oyo bakomi pembeni ya lokasa. Namoni ete Molakisi
Scofield, awa, akomaki likambo moko na ndimbola na ye.
Banyama yango elingi koloba, akómi awa, alobi: “Bizali na
bomoi.” Oh, la la! Sikoyo, bótala malamu. Liloba ya Greki kuna
ezali, “Z, o, mibale m”…to, “Z, o mibale, n” ezali, “Z, mibale
o, n.” Sikoyo, na—na Greki, babengi yango Zoon, elingi koloba
“Ezali.”
246 Sikoyo, ezali bongo te…soko bolingi kotánga yango sikoyo.
Tozali na ntango te. Nalingaki kotánga yango, kasi nazali na
ntango te. Bókoma Emoniseli 11, 13, mpe 17. Sikoyo, kuna,
na esika oyo nyama ezali, na Emoniseli mikapo ya 11, 13
mpe 17, babengi yango nyama, ndenge moko; kasi banyama
kuna, ndimbola na yango ezali “t-h-e-r-i-o-n,” therion. Liloba
oyo, liloba ya Greki therion, elingi koloba “nyama na yaúli,
ya botomboki.” Therion, elingi koloba “nyama na yaúli, ya
botomboki.”
247 Kasi Zoon elingi koloba “Ezali,” bomoni, “Bizali (Zoon) na
bomoi minei.” Banyama ya “yawúli” te, therion; kasi, “Zoon,
Bizali na bomoi.”

248 Mpe therion ezali “ya yaúli, ya botomboki.” Na elobeli
mosusu, soki botali malamu na mokapo ya 11, “nyama ya
Roma.” Mokapo ya 13, “Amerika.” Mokapo ya 17, “Amerika ná
Roma,” ya mangomba ya ba-denominations, ndenge basangani
ná Bokatoliko, esali bango bazángi kobongwana, batomboki na
Nsango-malamu. Fiuu! Batomboki!
249 “Nzambe ápambolama, touti na lingomba monene ya
ba-Metodiste, ba-Batiste, ba-Presbiterien, denomibation ya
ba-Pantekotiste. Toyebi oyo tozali koloba! Moto moko te
akambaka…akoyebisa biso!” Yangowanampenza. Batomboki!
Bazángi kobongwana! Bazangi bolingo na libota! Bazangi
boyokani! Bakoselaka bato makambo! Bazangi komipekisa!
Balingakamakambo yamalamu te! Bazali na lolenge ya…
250 [Maloba mazangi na bande—Mok.]…koyekola yango
sikoyo. Mpe nalingaki mpenza kopanza eloko yango na biteni
sikoyo, kasi na…boye ékota na bande oyo, ata bongo. Kasi
tozali na ntango ya kosala yango te. Sikoyo, bososoli. Bato boni
basosoli? Bóloba “Amen.” [Losambo balobi: “Amen.”] Bomoni,
bango nde…
251 Zoon ezali nini, Z-o mibale-n? Bizali na bomoi. Bakoki
koloba yango boye Zoon, Z, o mibale, n. Bakoki koloba yango
ndenge nini, “Zoon”? “Zoon,” nakoki koloba.
252 Mpe therion ezali t-h-e-r-i-o-n, therion, bomoni. Boye, elingi
koloba “banyama ya botomboki, ya yawúli, ya zamba.” Yango
nde banyama wana…Bózua…bózua diksionere na bino ya
Greki mpe bozonga nsima mpo bómona soki ezali liloba yango
moko te. Bótánga yango mpe bokomona yango. Bózua—bózua
buku na bino ya Greki, bózua buku na bino ya Emphatic
Diaglott. Sikoyo, bóluka koyeba soki oyo wana ezali solo te, ete
yango ezali solo, ete elingi koloba “nyama ya botomboki”, na
Emoniseli 11, 13 mpe—mpe 17.
253 Mpe awa na Emoniseli 4, elingi koloba “Ezali na bomoi,”
nyama te; kasi babengi yango “nyama” kasi ezali bongo te.
Ndenge moko na Ezekiele 1:8, 1 kino :28 nde. Ntango mosusu
tokokóma wana nsima na miníti moke.

Malamu, “nyama ya botomboki, oyo ebongwani te, ya
yawúli.” Ya botomboki!
254 Kasi baoyo bazali “Bizali na bomoi.” Bazali banani? Bazali
Banje te. Bóyoka, tótánga na Emoniseli 5, kaka na ngámbo ya
lokasa. Emoniseli 5, molongo ya 11:

Natalaki, mpe…nayokaki mongongo ya banje mingi
(“banje,” boike) zinga-zinga na ngbende (“Mpe” ezali
likangisi.) mpe banyama mpe…bampaka:…

255 Bomoni, “mpe,” likangisi. Bomoni? Bazalaki Banje te,
bazalaki mpe bampaka te, bazalaki “Bizali na bomoi” pembeni
na Ngbende. Oh, bozolinga yango te? Bizali na Bomoi! Bazali

Banje te, mpo oyo ezali kotalisa yango polele mpenza awa,
bomoni:

…natalaki, mpe…nayokaki mongongo ya banje
mingi zinga-zinga na ngbende mpe banyama mpe
bampaka:…

256 Sikoyo, lolenge ezali misato ya kokesana awa. Nabanzi ete
bino nyonso bozali na système oyo awa sikoyo. Sikoyo, nalingi
kolakisa bino yango. Lolenge na yango ezali misato ya kokesana,
lolenge misato ya kokesana (Sikoyo, bótala.) zingazinga na
Ngbende.
257 Ngbende yango oyo. Sikoyo, ya liboso, na Ngbende oyo ezali
na Bizali na bomoi minei. Libanda na yango, ezali bampaka
(kaka bongo) ntuku mibale na minei bafandi na ngbende, na
bangbende na—na bango, bangbende ya mike na nsé. Mpe
nzingazinga na yango, ezali ebele na Banje zinga-zinga na
Ngbende. Bomoni eloko nini nalingi koloba? Bango nyonso
bakeseni, bamoko na bamosusu. Kuna ezali Banje; awa ezali
bampaka; mpe awa ezali Bizali na bomoi.
258 Tótíka yango te mpo na mwa miníti. Tósimba yango naino
wana mwa miníti, “Bizali na bomoi.” Bazali banani, soki bazali
Banje te, soki bazali bato oyo basikolami te? Bazali banani?
Bokolinga koyeba yango? Ndimbola na ngai yango oyo. Nazali na
elikya ete ezalimalamu;Nandimi ete ezali bongo. Bazali babáteli
ya Nzambe ya Ngbende na Ye. Sikoyo, tokoboma eloko oyo na
etanda mwa moke. Sikoyo, bomoni, bazali—bazali Banje te, bato
mpe te. Bazali banyama ya yawúli te. Bazali Bizali, “Bizali na
bomoi.”
259 Sikoyo, Ngwende ya Nzambe yango oyo. Mpe baoyo bazali
babáteli na Ye. Tótánga naino mwa eteni na yango mpo tóyeba
yango na miníti moke. Bomoni, bazali Banje ya Nzambe to
babáteli ya Nzambe, ya Ngbende na Ye, mpe bango…Tózua…
mwa—mwa miníti moko lisusu, tózónga na Ezekiele. Na—
nakomaki makambo yango awa, mpe nayinaka kotika yango
pembeni, nayebi ete ezali…[Maloba mazangi na bande—Mok.]
Tózonga na Ezekiele mokapo ya 1, mpe tóbanda na molongo ya
12 kino na 17, miníti moko kaka.

Mpe bango nyonso bakendeki semba liboso:…
260 Sikoyo, tokoyekola mwa moke…Mpe bómikanisela
molongo ya 7 yango awa, sikoyo, bótala lolenge na bango awa
na molongo ya 7 ya mokapo moko wana ya Emoniseli, “bango
minei.”

Mpe nyama ya liboso ajalaki na motindo na nkosi,…
nyama ya mibale azalaki na motindo na mwana
ngombe,…nyama ya misato azalaki elongi…azalaki
na…ya moto, mpe banyama minei bazalaki lokola…
bampongo oyo bazali kopumbwa…bizali na bomoi
nyonso minei…lokola mpongo ajali kopombwa.

261 Sikoyo, ntango Ezekiele amonaki Nkembo na Nzambe,
amonaki yango ndenge moko oyo Yoane amonaki. Boyebi lisusu
Lomingo eleki, ndenge tolobelaki “Nkembo na Nzambe,” mpe
tozuaki fotó oyo Akangaki Yango elongo ná biso? Boyebi yango
yango? “Nkembo na Nzambe,” likambo moko oyo Ezekiele
amonaki, likambo moko oyo Yoane amonaki, Yango oyo lelo.
Esali ete Yesu Klisto azali ndenge moko na eleko ya Ezekiele,
ndengemoko na oyo azalaki awa namokili, Nzambe yangomoko,
oyo azali awa elongo na biso lelo; motindo moko lobi, lelo mpe
libela; Ye oyo Azalaki, Oyo Azali, mpe Akoya; esika ya kokóta na
elimo, nzoto, mpe molimo; mbu ya motako (Liloba), Mobulisi ya
elimo na biso, mpe Motondisi na Molimo Mosanto. Eloko moko,
bomoni, kaka ndenge moko!
262 Sikoyo, bótala likambo oyomalamu.Malamu:

…mpe molimo…bisika nyonso bajalaki
kokende;…sikoyo…kokende, oyo bajalaki kokende;
mpe bajalaki kobaluka te ntango bajalaki kokende.

263 Bakokaki kobaluka te. Soko bakendeki na ngambo oyo,
bazalaki kokende lokola moto; soki bakei boye, bazalaki
kokende lokola mpongo; soki bakei boye, bazalaki kokende
lokola ngombe; soki bakei boye, bazalaki kokende lokola nkosi.
Bakokaki kozonga nsima te! Basengelaki kokende liboso, bisika
nyonso bazalaki kokende, moko na moko na bizali na bomoi
yango. Sikoyo, nyama elingi koloba nini na Biblia? Nguya.
Malamu, elingi koloba “nguya.”
264 Sikoyo:

Mpo na lolenge na bizali na bomoi, mpe bamonanaki
lokola makala na moto wana ejali yango kojika,
mpe lokola…ya…lokola minda: ezalaki kokende mpe
kozonga katikati na bijali na bomoi; mpe móto yango
engengaki makasi, mpe póle ebimaki na yango.
Ezali Nzambe. Pole ebimaki uta na móto; pole ya mokili te,

sikoyo, Pole ya Seko.
Mpe bijali na bomoi balekaki mpe babalukaki (Tótala

naino.)…bijali na bomoi balekaki mpe babutwaki,mpe
lokola kopela na mokalikali.
Ezalaki ngai kotala bijali na bomoi, namonaki eyika

moko na mokili pembeni na bijali na bomoi, ná bilongi
na bango minei.
Mpo na lolenge na biyiká…kotonga na yango ejalaki

lokola…lángi na…kililiti: yango minei ezalaki na
lolenge moko: mpe lolenge na yango mpe kotongama na
yango ejalaki…yango ezalaki eyika na kati na biyika.

265 “Elembo yango ezali nini awa, Ndeko Branham? Ezali eloko
nini?” Elingi koloba ete babáteli yango—babáteli yango bazalaki
pembeni na sanduku ya Nzambe…Bazalaki na mobembo,

kotamboláká na biyika, ntango Ezekiele amonaki bango; kasi
ntango Yoane amonaki bango, basilaki kokota na esika na
bango mpenza na Lola. Sanduku ya Nzambe ezalaki na mokili,
kotamboláká likoló na biyika, wana bamemaki yango esika na
esika, elingaki koloba ete bazalaki na mobembo, bamemaki
yango nzela mobimba na kati ya lisobe kino na tempelo mpe
bongo na bongo; kasi sikoyo, eyambami kuna likoló mpo eleko
ya Lingomba esili, mpe eyambami kuna na Nkembo. Bomoni?
Etelemi sikoyo, na Lola, elongo ná Banje nyonso mpe makambo
nyonso zinga-zinga na yango. Tomoni bango nsima na mwa
ntango kolongola mitóle na bango mpe kokweya na bilongi na
bango mpe kopesa Ye nkembo. Bomoni? Ezalaki bakengeli ya
tempelo ya Nzambe, ya sanduku.
266 Sikoyo, bóbosana te, bakengeli ya sanduku ya Nzambe,
to ya ebóngá-na-mawa. Sikoyo, bóbosana te. Bazalaki boni,
Yoane amonaki bango boni? Minei. Boni nde—nde ye amonaki?
Amonaki mpe minei, Bizali na bomoi minei. Sikoyo, bótala
malamu, bangomibale bamonaki emononeli moko.
267 Mpe minei ezali motángo ya mokili. Boyebaki yango?
Bato boni bayebi sikoyo, liboso tóyekola yango, ete minei
ezali motángo ya mokili? Ya solo! Lokola Baebele minei…
Ezali ya mokil-…Ezali motángo ya mokili, ya “kokangolama,
kokangolama.” Sikoyo, bóbosana yango te, “kokangolama,”
mpo nakolobela yango mpenza, kala mingi te, makasi mpenza.
Bomoni, “Kokangolama!” Sikoyo, bana ya Baebele bazalaki
misato na libeke ya móto, kasi Oyo ya minei ayaki, ezalaki
kokangolama. Lasalo azalaki na nkunda mikolo misato, kasi
na mokolo ya minei, akangolamaki. Minei ezali motángo ya
“kokangolama” na Nzambe, boye, elakisi ete Bizali yango
basengelaki kozala na likambomoko namokili.
268 Nazolikya ete bozali na nzala makasi te sikoyo. Nazolikya
ete mposa na bino ya bilei ya molimo ezali mwa—mwa likoló ya
oyo ya nzoto na bino sikawa. Bomoni? Malamu.
269 Sikoyo, bótala: “Bazali na miso” (na Ezekiele awa) “na
liboso, na nsima mpe na kati.” Tótanga yango naino. Bótala
awa, bomoni. Bomoni awa, nandimi ete balobaki kino awa,
“banyama,” bilongi minei, lokola mpongo, mpe mapapu,
batóndá namiso na libanda, na kati. Bótala awa:

Banyama minei yango mpe moko na moko na bango
azalaki na mapapu motoba;…

270 “Mpe bazalaki kopumbwa,” mpe bongo na bongo, “mpe
bazalaki na miso na libanda, na kati, mpe na nsima.” Ezalaki
kotalisa mayele na bango. Bayebaki oyo ezalaki, oyo ezali, mpe
oyo ekoya; mpamba te bazalaki mpenza pembeni na Ebonga,
pembeni mpenza na lolenge ete bazalaki ata bato te. Bakengeli
ya tempelo, to, bakengeli ya tempelo te (Bakengeli ya tempelo,
bato nkóto mokama na ntuku minei na minei.) kasi oyo ezali

mobateli ya ebonga-na-mawa, babáteli ya Ngbende, Ngwende,
pembeni na Nzambe mpenza, “Bizali na bomoi,” pembeni na
Nzambe, bazalaki wana. Mayele na bango, bayebi oyo ezalaki,
oyo ezali, oyo ekoya. Bazalaki na “miso na libanda,” kotalisáká
oyo bakokaki komona, oyo elingaki koya; “miso na kati,”
bayebi nyonso oyo ezali sikoyo; mpe “miso na nsima,” elingi
koloba ete bayebaki oyo ezalaki. Oyo ezalaki, oyo ezali, oyo
ekoya, kotalisáká na bileko ya lingomba “Ye oyo Azalaki, Oyo
Azali, mpe Oyo Akoya; Yesu Klisto, motindo moko lobi, lelo,
mpe libela.”
271 Bósimba yango sikoyo. Tokoyema likambo yango na etandá
ya moindo nsima na mwa ntango. Bótala yango malamu. Sikoyo,
bózela mwa miniti.
272 Ezali komonisa mayele na bango, mpe ezali kotalisa ete
bayebaki, ete bayebi. Bayebaki nyonso oyo ekoya, nyonso oyo
ezali mpe nyonso oyo eleká,mpe nyonso na ntina na yango!
273 Mpe ya bango…Bazalaki kolemba te. Bazalaki kolemba
ata moke te. Bakokaki kozala na eloko moko te na oyo etali
moto, moto alembaka. Kasi bango bazalaki kolemba te, bazalaki
koyemba “Santu, santu, santu! Santu, santu, santu! Santu,
santu, santu, Nkolo Nzambe na Nguya nyonso! Santu, santu,
santu!” moi mobimba mpe butu mobimba na bileko nyonso.
“Santu!”
274 Tózonga naino nsima mwa moke. Tózonga nsima, nazali na
Likomi moko na likanisi, Yisaya 6, noki-noki. Bótala! Yisaya
amonaki mpenza ndenge moko.
275 Emononeli nyonso ya Nkolo…Yango nde oyo nalobi. Soko
bimononeli oyo tozuaka lelo ezali mpenza bimononeli ya Biblia
te, na bongo, ezali ya lokuta. Soko etalisi, to, emoniseli nyonso
oyo etalisaka Nzambe na bokesene na oyo Azalaki ntango
nyonso, ezali emoniseli ya lokuta. Lingomba mobimba etongami
likoló na yango, Matai 17.
276 Totala, Yisaya, mokapo ya 6. Elenge mosakoli yango azaláká
koyékama na maboko ya mokonzi ya malamu, mpe azaláká
kosómbela ye bilamba ya kitoko ya ndenge na ndenge. Mpe
azalaki mosakoli, mpe azalaki koyokana na makambo nyonso
oyo…Kasi mokolo moko, mokonzi akufaki, boye, asengelaki
ko—asengelaki komitalela ye moko. Boye, akendeki kobondela
na tempelo. Mpo abandaki kolongwa kuna na esika oyo ndako ya
mokonzi ezalaki, na bongo, mpo na kozua…Mobange mokonzi
malamu azalakimosantumoko yamalamu.Kasi alongwaki kuna
mpe amonaki ndenge bato bazalaki kobika, boye, akendeki na
tempelo. Sikoyo, bóyoka.

Namobu oyomokonzi yangoUziya akufaki, namonaki
mpe Nkolo afandi na ngbende, etombwi likoló mosika,
mpe nsuka ya elamba na ye etondisaki tempelo.

277 Nkembo! Nini nde “Nsuka ya elamba na Ye”? Yangompenza,
“Banje, Bizali na bomoi,” Nsuka ya elamba na Ye ezalaki
kolandaYe.Nsóngé ya elamba nde elandaka na nsima, bomoni?

…nsuka ya elamba ye etondisaki tempelo.
Mpe baselafa bajalaki likoló na yango: mpe moko na

moko na bango azalaki na mapapu motoba; na mibale
ajalaki kozipa elongi na ye,…na mibale ajalaki kozipa
makolo na ye, mpe na mibale ajalaki kopumbwa.
Mpe moko ajalaki koganga epai na mosusu, koloba:

Santu, santu, santu, YAWE na bibele: mokili mobimba
etondi na…nkembo.
Mpe ntango makonzi ya ekuke eninganaki na

mongongo na ye oyo agángaki, ndako yango etondaki
na molinga.

278 Oh! Oh, la la! Elakisi ete bimononeli yango ezali mpenza
ndenge moko mpo na moko na moko na bato yango. “Santu,
santu, santu!” Balembaka te, moi mpe butu: “Santu, santu,
santu, mpo na Nkolo!”
279 Tozonga nsima mwa moke sikoyo, mpo na kondimisama ete
tosósoli bato yango malamu. Mbala ya liboso oyo balobelaki
babáteli oyo, ezali na Genese. Sikoyo, bomikanisela, makambo
nyonso oyo toteyaka esengeli kouta naGenese kino na Emoniseli.
Mbala nyonso oyo bolingi kotuna mituna, boya kotuna ngai.
Bomoni? Esengeli kozala Biblia mobimba, kaka eteni na yango
te, mpo Nzambe abongwanaka te! Ndenge Azalaki na Genese,
Azali bongo lelo, mpe Azalaki bongo na eleko ya katikati.
Azalaka ntango nyonso ndenge moko! Bomoni? Sikoyo, na
Genese, ntango Bakeluba wana…Ndenge wana nde nayaki
komona bango, Nasengelaki kozonga mpo na koyeba oyo bango
bazalaki na ebandeli.
280 Tózua Genese 3:24, kaka mpo na mwa ntango sikoyo.
Genese, mokapo ya 3 mpe molongo ya 24. Bozolinga Yango?
[Losambo balobi: “Amen.”—Mok.] Malamu. Sikoyo, tóbanda
pene na molongo ya 22. Na—nasepelaka na Yango mingi! Oyo
ezali likambo oyo nalingi mpenza kokotisa awa, mwa matabisi,
kasi ekoki kosala likambomoko kiotokomokolomoko.

Mpe YAWE…alobaki, Tala, moto akómi…moko na
biso,…

281 Sikoyo, balingami bandeko na ngai ya basi ya bolingo mpe
ya motuya (Nakoloba yango ndenge wana.), bókanisa te ete
nazali kokitisa lokumu ya—ya pauni ya bosembo mpe ya ngolu,
ya motuya ya bomwasi. Nazali kotalisa awa, oyo mwasi…
Bólimbisa! Mpo na bino baoyo bozali koyoka bande, bino basi
oyo bokoyoka bande oyo, nazali koluka kotiola bino te, Nazali
bobelemosali naNkolompo na kopesa Pole. Eloko ya nsé koleka,
oyo ezangi bomoto mpe eloko ya mbindo koleka na mokili, ezali

mwasi, ntango azali mabe. Mpe pauni ya motuya koleka, oyo
epesama na mobali, libanda na lobiko na ye, ezali mwasi ya
malamu. Mpe nazali koloba na oyo ya nse, oyo azangi bomoto,
oyo ya nsoni. Nakolakisa bino yango awa, wana tozali kolobela
yango, ekozala malamu ete nalakisa bino ntina oyo ngai…oyo
Biblia elakisaka basi ete bázala batei te, babateli te, balakisi
te, to eloko mosusu te, na lingomba. Sikoyo, bóyoka naino
likambo oyo:

Mpe YAWE…alobaki: Tala, mobali akómi…moko
na biso, (Sikoyo, Alobaki te ete mwasi akómi moko,
“mobali asili kokóma moko.”)…mpe ayebi malamu
ná mabe:…(Mwasi ayebaki te; azimbisamaki. Bomoni
yango?)

282 Sikoyo, Polo alobaki: “Nalingi te ete mwasi álakisa to
ábotola bokonzi moko boye, kasi…mpo Adama asálemaki
liboso na bongo Ewa. Mpe Adama azimbisamaki te, kasi
mwasi moto azimbisamaki.” Boye, mwasi akómaki moko ná
Nzambe te. Ayebaki bokeseni moko te, azimbisamaki. Bososoli?
Soko bososoli, bóloba “Amen,” boye ngai…[Losambo balobi:
“Amen.”—Mok.]

…YAWE…alobaki, Tala, mobali akómi…moko na
biso, koyeba malamu mpe mabe: mpe koyeba…mpe
sikoyo, na ntina ete atia loboko te, kozua mpe mbuma
ya nzete na bomoi, kolia yango, mpe kobika libela:
Yango wana YAWE…abenganaki ye na elanga

ya Edene, mpo na kolona bilanga na mabelé epai
ekamatamaki ye.
Na bongo abenganaki moto; mpe atiaki Bakeluba na

esti ya elanga ya Edene, mpe mopanga na mopepe…
mopanga mopeli móto ezali kobaluka na ngámbo
nyonso, (Bomoni banyama minei yango? Okoki kokende
bobele na nzela minei, bomoni: ésti, nórdi, wésti, mpe
súdi. Bakeluba oyo bazalaki namopanga oyo epeli móto,
na ekuke ya elanga…) mpo na kosenjela njela ya njete
na bomoi.

283 Mpamba te, soko moto ásimbaka Nzete na bomoi yango, na
ntango yango akoki kozala na bomoi ya seko.
284 Bakeluba oyo, oyo balobeli mbala ya liboso, batiamaki
na ekuke ya esti ya elanga, bazalaki kokende na ngámbo
nyonso minei. Nasengelaki kosala yango na mwa bokesene
moke na oyo wana; Nakoki kotalisa yango mpenza te kokokana
na esingisi ya Nzambe, ná nyonso wana, kasi na—nalingi
kaka…mpo bóyeba eloko nini nalingi koloba. Elanga na Edene
yango wana. Mpe oyo ezali ekuke, awa, efungwamaka awa,
ebimaka libanda, mpe na ekuke oyo, Bakeluba bazalaki wana.
Bakeluba! Mpe, bomikanisela, balobi te “Mokeluba,” elobami
“Bakeluba.” Bakeluba batiamaki wana mpo na kokengela Nini?

Nzete na Bomoi. Yango nde basengelaki kokengela, Nzela ya
Nzete na Bomoi. Nzela, Nani azali Nzela? [Ndeko moko alobi:
“Yesu.”—Mok.] Ezali kotalisama uta na esika nini? Esika ya bulee
yangoOyo, Bakeluba bango oyo.
285 Sikoyo, bótala malamu, bókoma nyonso wana. Oyo nde
ya Bulee—Bulee…oyo, esika eleki Bulee, esika eleki Bulee,
oyo nde esika ya bule, awa nde mbu, mpe minda ya pole
yango oyo, nsambo, ezali kotalisa Pole oyo euti awa, eleki awa,
eleki awa, eleki awa, eleki awa, eleki awa, kino awa. Bomoni?
Bazali kotalisa nini? Bazali kokengela mpe kotalisa, na Móto ya
Nzambe, Nzela oyo ememaka na Nzete na Bomoi. Bomoni, ekoki
kouta awa te, na likindó ya ba-Presbiterien to likindó ya ba-
Pentekotiste, esengeli koutaAwa, kotalisáká Pole.Malamu.
286 Soko botali malamu, Bakeluba oyo—oyo Yoane amonaki
awa, basengelaki kosepela kobatela Nzete na Bomoi, boye
basengelaki kosepela na bato. To bótánga Genese, tózonga lisusu
na Genese: “Bazalaki kokengela Nzete na Bomoi, bazalaki
kokengela Yango,Nzela yaBomoi.”Nzela yaBomoi!Nzela yango
ezali ndenge nini? Yesu alobaki: “Ngai nazali Nzela yango. Ngai
nazali Lipa oyo euti na Nzambe, longwa na Likoló. Soko moto
alei Lipa yango, akozala na bomoi ya seko.” Sikoyo, Nzela moko
ezali, mpo na kozonga naNzete na Bomoi yango. Bosósoli?
287 Sikoyo, mpo na yango, nalingi kolakisa sikoyo mpe
kondimisa yango: ezali etumbelo. Sikoyo, esengelaki kozala
etumbelo na elanga ya Edene. Nakoyebisa bino ntina. Bozali
komikanisela ete Kaina ná Abele, bango mibale bayáki wana
mpo na kokumbamela? Boye, wana ezali kotalisa ete etumbelo
yaNzambe elongolamakimpe etiamaki awa, na elanga ya Edene,
mpe nzela bobele moko mpo na kozonga na Edene ezali na nzela
na etumbelo. Tozongi lisusu awa, bomoni, kozonga na Edene, na
nzela na etumbelo. Mpe basengelaki kobátela nzela yango kuna,
kokengela yango, mpo bákoka kozonga kuna te, soki etumbelo
yango ezipamaki na makila te.
288 E Nzambe, bato bakoki komona yango te? Bomoni, eloko
mosusu te, bobele Makila! Bolimbisi masumu esengeli kozala
wana, ebonga na mawa, etumbelo ya kosambisama oyo esengeli
kokóma ebonga-na-mawa; mpe ntango etumbelo oyo, soki
Makila elongolami, móto ya nkanda ya Nzambe ekozala wana
na Mokolo ya kosambisama mpo na kokengela lisusu Nzete
yango. Eloko bobele moko ekokota lisusu na ekuke yango
kino na Edene, ekozala na nzela ya Makila na Yesu Klisto.
Bomoni yango?
289 Sikoyo, bótala. Iyo, sikoyo Kaina…Oh, Kaina ye oyo; mpe
Abele ye oyo, Abele. Malamu. Sikoyo, banamibali nyonsomibale
bakómaki na ekuke yango mpo na kokumbamela. Boye te? Boye,
esengelaki kozala etumbelo ya Nzambe. Ezali solo? Mpe liboso
na etumbelo yango, batongáká etumbelo mosusu, na esika na

yango. Etumbelo ya solo ya Nzambe yango oyo, ezalaka na kati
ya motema ya moto. Na nsima, etumbelo mosusu ezalaka awa,
ezalaki kotalisa esika eleki Bulee na kati ya esika ya bule.
290 Oh! Oh! Nayoki mposa ya koloba minoko na sika. Oh, la la,
Nkembo ya…Bozali komona te ete Ebongi be? Bótala malamu!
Oh, ntina oyo nalobaki bongo, ezali mpo namoni maloba oyo
ekoki te na lokótá na ngai moko ya Anglais mpo na kotalisa
ndenge namiyoki. Bomoni, elokomoko esengeli kotalisama.
291 Lokola Ndeko Rowe, nzenenéké ya Mokonzi ya mboka…
pene na ba-Président minei to mitano ekeseni, alobaki: “Oh,
Ndeko Branham, na mpokwa moko, nayaki na liyangani.”
Alobaki: “Nayebaki te eloko ya kosala,” alobaki, “natelemaki
wana.” Mpe alobaki: “Oh,” alobaki, “nalingaka Nkolo na
bomoi na ngai mobimba.” Alobaki: “Nazalaki” (nakanisi) “Mo-
episkopo.” Alobaki: “Mpe nazalaki kokanisa ete nayebaki
Nkolo.” Alobaki: “Mpe na mpokwa moko, natambwisaki miso,
nayebaki te eloko ya kosala.” Alobaki: “Na—naboyaki kokota
kuna kaka mpamba, kasi” alobaki, “nayokaki Liloba koteyama.
Oh, Ebandaki koya.” Alobaki: “Nabandaki kotambola-tambola
na libanda ya hema, kokende kozonga,” mpe alobaki “na mbala
moko nakokaki lisusu kozela te mpo na kokóma na ekuke,
nangulumaki na nsé na yango, ntango babengaki bato na
etumbelo, nakendeki mbangu na etumbelo mpe nafukamaki,
nalobaki: ‘Nkolo, nazali mosumuki!’” Mpe alobaki: “Na bongo
Atondisaki ngai naMolimoMosanto na Ye.”
292 Mpe alobaki: “Nayebi koloba minoko mwambe oyo ekeseni,”
mpo azali diplomate. Bomoni? Azali…azali na kati ya…
a—azali di—diplomate epai na Mokonzi ya mboka, mpe…na
bango nyonso kobanda na Woodrow Wilson kino lelo. Azali
diplomate epai ya Mokonzi ya mboka na biso nyonso, diplomate
na bamboka ya bapaya, ayebi koloba minoko nyonso ya bapaya.
Alobaki: “Nayebi pene na minoko nyonso oyo ekomamaka, oyo
eyebani na mokili.” Kasi alobaki: “Natondaki na nkembo mingi
na lolenge ete nakokaki kosalela ata moko te kati na yango mpo
na kosanzola Ye, boye, Nkolo apesaki ngai monoko moko ya sika
mpenza, uta na Likoló, mpo na kosanzola Ye na yango.” Oh! Ooh!
Yango mpenza.
293 “Kokengela ekuke yango.” Kaina ná Abele bakómaki wana
mpo na kokumbamela. Boye, esengelaki kozala etumbelo nde
bazalaki kokengela. Boye te, Bakeluba yango?
294 Likambo mosusu, bótala, ndangá mosusu yango oyo.
Kaina…Bótala Biblia sikoyo! Nalingaki ete bofungola na esika
yango, kasi e…bomitungisa te, bokomona yango na Genese.
Malamu, bótala malamu. Kaina abimaki, Kaina abimaki na
Bozali na Nkolo, longwa na ekuke ya elanga. Boye, na ntembe
te, Bozali na Nkolo ezalaki na etumbelo, mpe etumbelo ezalaki
na ekuke. Nkembo! Oh! Malamu. Yango nde esika Nzambe

afandaka, na etumbelo na Ye. Sikoyo, Kaina alongwaki na Bozali
na Nkolo, longwa na esika yango. Bolingi kokoma yango? Genese
4:16, soki bolingi kokoma yango. Sikoyo, sikoyo, bozui nyonso
wana, bosili kokoma yango?
295 Sikoyo, nazali na likambo mosusu oyo nalingi koyema awa
mwa moke. Nabanzi ete madesu ya moto moko te ekozika,
to eloko mosusu na…Sikoyo, bótala…Ézika na yango, ezali
mabe te, ekobeba na yango, ata ndenge nini. Tó—tótia makanisi
awa, oyo nde—oyo nde eloko ya—ya solosolo.
296 Mose amemamaki kino na Likoló, Mose, amemamaki longwa
na mabelé kino na Likoló mpe amonaki etumbelo ya Nzambe.
Ezali solo? Nazali koluka kotalisa likambo na ngai polele
awa. Boyebi eloko nini nazali koluka kosala, boye te? Malamu.
Amataki na Bozali ya Nzambe. Mpe ntango akitaki longwa na
Bozali ya Nzambe, alobaki: Mo-…Nzambe alobaki na Mose:
“Sálá nyonso na mokili kokokana na oyo ezali na Likoló.” Ezali
solo? Malamu.
297 Sikoyo, na bongo, ntango asalaki yango, ntango asalaki
Sanduku ya Kondimana, atiaki Bakeluba mibale mpo na
kokengela sanduku yango. Bomoni yango ezali? Ezalaki
tempelo…ezalaki etumbelo, babáteli ya Ngbende. Bakeluba
mibale yango, Alobaki: “Sálá yango na motako mpe sálá ete
mapapu na bango étutana boye,” mpo yango mpenza nde
amonaki na Likoló.
298 Yango mpenza nde Yoane amonaki na Likoló, Bakeluba
minei oyo likoló na ngámbo minei ya sanduku ya Ngbende na
Likoló. Bazalaki bakengeli ya sanduku. Bakeluba, bakengeli na
ebonga-na-mawa.
299 Soko bolingi kotanga Likomi yango (tozali na ntango ya
kokóma kuna te), bókoma Esode 25:10 kino 22.
300 Sikoyo, bazali kokengela ebonga-na-mawa, wana Nzambe
azali na kati ya Nkembo na Ye ya Shekinah. Nkembo
ya Shekinah ezalaki wapi? Na ebonga-na-mawa. Boye te?
Babátelaka Nkembo ya Shekinah. Hmm! Fiuu! Boyoka,
baninga! Nsima, elakisi ete moto na yauli moko te akoki kokóma
wana mpo na kozua na Yango. Bosengeli kobongisa yo liboso ya
kokóma Liboso na Yango.
301 Bótala Alóna, na elilingi. Liboso…Sikoyo, bomikanisela,
eyanganelo, na eleko wana, bakokaki ata kobelema na yango
ata moke te. Kasi ntango Alóna akotaki kuna…Asengelaki
kokota Kuna mbala boni? Mbala moko na mobu. Ndenge
nini asengelaki…? Asengelaki kolata bilamba moko boye, oyo
esalemaki na maboko ya bato moko boye, bilamba moko ya
ndenge mosusu. Asengelaki kolátisama na lolenge moko boye.
Azalaki na mbuma ya grenade moko ná ngonga moko ya
moke, oyo, mbala nyonso azalaki kobwaka lokolo, ezalaki kolela

“Santu, santu, santu, mpo na Nkolo.” Azalaki kobelema na
ebonga-na-mawa, ná makila.
302 Mpe asengelaki kopakolama mafuta moko boye, kotiama
malasi moko boye, oyo esálemi na rose ya Sharon. Mpe Yesu
azalaki Rose ya Sharon yango. Mpe, bótala, rose ezali fololo
moko kitoko, ezalaka na malási na kati na yango. Kasi liboso
malasi yango ékoka kobima, basengelaka kotúta rose yango, na
nsima bafinaka yango mpo na kobimisa malasi yango. Yesu, na
bomoi na Ye, abikelaki bomoi ya malamu koleka nyonso; kasi
Akokaki kotikala bongo te, mpo Asengelaki kopakola Lingomba
na Ye (mpo na kobelema na Bosantu na Ye), boye, bomoi Ye
efinamaki mpo na kobimisa yango. Mpe Molimo Mosanto moko
oyo ezalaki likoló na Ye, etiami likoló na Lingomba, mpe Asali
ete Ázala motindo moko lobi, lelo mpe libela, Rose ya Sharon,
malasi na yango. Moto oyo azobelema na esika eleki Bulee oyo,
asengeli kopakolama na Molimo Mosanto yango moko. Mpe
wana azali kotambola, “Santu, santu, santu, mpo na…” (Ná
likaya ya monene na monoko te.) “Santu!” (Ná kingo ya elamba
ebalúká te.) “Santu, santu, santu,” alatisami na bosantu ya Yesu
Klisto. Hmm! Ozali mpenzamalamumingi! Oh!
303 Sikoyo, “ebonga-na-mawa.” Sikoyo, ebonga-na-mawa
ezalaka na kati ya motema, ebonga epai oyo kongenga ya
Nkembo na Ye—na Ye, na kati na bana na Ye nyonso, Nkembo
ya Shekinah na kati ya motema ya moto. Motema ya moto
yango oyo. Ezali solo? Yango nde ebonga-na-mawa? Ndenge
nini balekaka na nzela yango mpo na kokóma Kuna, na nzela na
bitandelo ya ndenge na ndenge? Na nzela namokano na yomoko,
mokano na yomoko. Ekótaka awa, mpe elekaka kuna, ebimeli na
eloko nini? Nkembo ya Shekinah. Nkembo ya—ya Shekinah ezali
nini? Ezali Bozali ya Nzambe. Mpe ntango mobali to mwasi azali
kotambola, azali kotalisa Nkembo ya Shekinah. Akótaka na
banganda ya masano ya mbongo te mpo—mpo na kokóba bongo,
mpe kobima kuna mpe kowangana Liloba. Etali te nini oyo bato
bakoloba, motema na ye etalaka kaka eloko moko: Nzambe.
Mpe soko mpenza abengami na Nzambe na bongo Yesu Klisto
akomitalisa Ye moko na nzela na ye ná Nkembo ya Shekinah,
kosaláká makambo moko oyo Ye asalaki kuna; kotalisa Nsango-
malamu yango moko wana, koteya Liloba yango moko, Liloba
yango moko ezali kotalisama na epimelo moko oyo ezalaki na
eleko wana, kaka ndenge ezalaki solosolo na Pantekote, ezongi
kaka na epimelo yango. Oh, la la!
304 “Ebónga-na-mawa.” Ezekiele ná Yoane, bango mibale
bamonaki makambo moko wana. Sikoyo, bótala, sikoyo tolingi
kokóma na nsuka, kaka na mwa ngonga moke. Sikoyo, awa nde
esika nalingi ete bósosola likambo moko. Oh, nabondeli bino,
bózanga yango te! Sikoyo, bato boni bayebi ete Bakeluba yango
bazalaki Bizali na bomoi kasi banyama te? Bazalaki…molongo
ya likoló koleka.

305 Sikoyo, Mwanje azali na molongo ya likoló koleka moto to
na molongo ya nsé? Malamu, misié. Nani nde aleki monene,
mwana na Nzambe to Mwanje? Mwana na Nzambe! Nani nde
Nzambe akoyoka koleka, Mwanje oyo azalaka wana liboso na
Ye, kobondeláká mpo na likambo moko, to moko na bino nyonso
oyo azali kobondela? Moko na bino nyonso nde! Bomoni, mpo
bozali bana mibali mpe bana basi. Bango bazali—bazali basali.
Bomoni? Bango bazali basali, kasi bino bozali bana mibali mpe
bana basi. Boye, bomoni bokonzi oyo bozali na yango, tobangaka
nde kosalela yango.
306 Sikoyo, nalingi ete bótala malamu awa, ezali kitoko. Oh, la
la! Tika ete názua oyo awa mpe nápumbwa mosusu oyo mpo
nákoka kokóma na likambo oyo. Bózua bikomeli na bino sikoyo,
oyo nde likambo oyo nalingaki mpenza bino bóyema. [Ndeko
Branham ayemi na etánda moindo—Mok.] Ntango mosusu
ekozala malamu náyeisa yango mwa moke koleka. Sikoyo,
Yisraele, na mobembo na bango, ntango bazalaki kosalasala
molako, sikoyo bolanda yango na bokebi, bazalaki kosalasala
molako: moko, mibale, misato, minei. (Te, nabanzi ete nasali
libunga.) Moko, mibale, misato; moko, mibale, misato; moko,
mibale, misato; moko, mibale, misato; ndenge wana nde bazalaki
kosalasala molako zinga-zinga na ebonga-na-mawa. Sikoyo,
nayebi ete bino nyonso boyebi yango, botálá malamu mpe
botángá Kondimana na Kala.
307 Sikoyo, na ngámbo ya esti, na ngámbo ya esti, awa,
nakokoma yango mpo bóndimisama ete bososoli yango. Na esti,
na esti ezalaki ntango nyonso Yuda. Oyo ezali ekuke, Y-u-d-a,
Yuda. Mpe Yuda…ezalaki mokonzi ya mabota misato, bazalaki
na bendele na bango; mabota misato ná bendele na bango,
bendele ya Yuda. Boyebi lisusu…Bato boni basila kotala filme
ya Mibeko Zomi, Mibeko Zomi ya Cecil DeMille? Malamu. To,
botángá yango awa na Makomi, kuna na Makomi, kútu, Yuda
azalaki kuna na esti. Malamu.
308 Na ngámbo yawesti, awa, (Sikoyo bókoma yango, bokotánga
yango…ezali na Esode,mpe bongo na bongo, ntango babimaki.)
ezalaki Efalaima, E-f-a. Ye mpe azalaki na bikólo misato ná
bendele na bango. Malamu, Efalaima.
309 Sikoyo, mpe na ngámbo ya sudi ezalaki Rubene, R-u-b, ná
mabota misato, ná bendele na bango.
310 Mpe na ngámbo ya nordi ezalaki Dani, Dani ná mabota
misato, mabotamisato ná bendele na bango.Malamu.
311 Sikoyo, ndenge wana nde bazalaki kosalasala molako.
Sikoyo, bómikanisela, tótánga sikoyo Makomi sikoyo mpo
tósosola yangomalamumpenza. Nakobanda namolongo ya 7:

Mpe…nyama ezalaki lokola nkosi, mpe ya mibale…
lokola mwana-ngombe, (to ngombe ya mwana) mpe
nyama ya misato ezalaki na elongi lokola ya moto, mpe

nyamaminei ezalaki…mpe…nyama ya minei ezalaki
lokola mpongo oyo ezali kopumbwa.
Mpe banyama yango minei, moko moko na bango

azalaki na mapapu motoba; mpe batondaki na miso na
kati: mpe bapemaka te butu na moi, balobaka: Santu,
santu,…Nkolo Nzambe na-Nguya-nyonso, oyo azalaki,
oyo azali, mpe akoya.
Mpe ntango banyama oyo bapesaki nkembo mpe

lokumu mpe matondi na ye oyo afandi na ngbende, oyo
azali na bomoi libela na libela,
Bampaka ntuku mibale na minei bazalaki kokweya na

mabolongo liboso na ye oyo afandaki na ngbende, mpo
bakumbelaki ye oyo azali na bomoi libela na libela, mpe
babwaki mitole na bango—babwaki mitole na bango
liboso na ngbende, koloba:
Obongi, E Nkolo Nzambe, kozua nkembo…

lokumu…nguya: mpamba te yo nde okelaki biloko
nyonso, mpe mpo namokano na yo yango…ekelamaki.

312 Sikoyo, sikoyo, bótala malamu. Na ngámbo ya esti—ngámbo
ya esti, amonaki elongi ya ndenge nini? Soko botali malamu,
ezalaki nkosi, n-k-o-s-i, yango nde ezalaki bendele. Yango nde
ezalaki—yango nde ezalaki bendele ya Yuda. Mpamba te Ye
azali…Yesu autaki na…Ya solo! Mpe Azali Nkosi ya libota
na Yuda.
313 Sikoyo, bato boni basílá komona zodiak? Mingi kati na bino
bayebi oyo yango ezali: monzoto. Bomoni? Yango nde ezalaki
Biblia ya liboso ya Nzambe. Sikoyo, ebandaka na nini, motángo
ya liboso na zodiak, elilingi ya liboso? Ezali mongondo! Ezali ya
te? Bongo oyo ya nsuka ezali nini? Leo, nkosi. Boyei ya Liboso ná
Boyei ya Mibale ya Klisto, nyonso na kati na yango kuna. Ezali
na cancer oyo ekutani…to eleko ekutani ezali mpenza esika
bamonaka bambisi ekutani, elingi koloba eleko ya cancer, mpe
tozali kobika mpenza na kati na yango.
314 Mpe btóala na kati ya piramidi ntango atongaki yango, na
eleko ya Enoka, libanga moko na moko ezalaki na kati. Bazalaki
na makoki ya kopima makambo yango malamu mpenza, mpe
kosakola bitumba mpe nyonso wana. Makambo nyonso esilaki
nye, longola kaka Libanga ya motó. Mpo na nini? Bosila komona
na lokasa na bino ya dollar moko malamu? Bóbimisa yango
mpe bótala, motó na yango ezalaka te. Mpo na nini? Batíkálá
kotia motó likoló na yango te. Klisto azali Libanga ya motó oyo
eboyamaki, Ye nde Libanga ya motó oyo eboyamaki. Akozonga
kala mingi te mpenza. Bótala lolenge oyo Lingomba wana, kuna,
na eleko ya Luther, ezalaki monene mingi na nsé; na nsima,
ebandaki kokóma na bato moke, na bato moke koleka, na bato
moke koleka lisusu kino ntango ekiti mpenza awa; na nsima,
etiki eleko ya ba-Pantekotiste, bongo ekiti kino na libanga moko

na moko mpo ékokana malamumpenza, mpo motó yango éfanda
wana, Lingomba oyo ekobimisa Yesu motindo moko lobi, lelo
mpe libela. Ebongi mpenza be na ndenge esengeli!

Sikoyo, Azalaki Nkosi ya libota na Juda.
315 Sikoyo, moto nyonso oyo asilá kotángá Biblia ayebi oyo
motángo ya Dani ezalaki, to oyo—oyo Dani…Oh, nalingaki
koloba oyo, iyo, eloko oyo Dani azalaki? Oyo ya ye, azalaki
mpongo. Ya solo. Azalaki mpongo. Moto oyo atángaka Biblia.
Azalaki mpongo.
316 Sikoyo, ya Lubene ezalaki moto. Azalaki mwana ya liboso,
ya bolembu koleka kati na bango. Yakobo alobaki bongo na—
na Genese 49, boye te? “Lubene, yo nde mwana ya liboso ya
makasi na ngai; kasi lokola mayi, omataki na mbeto na ngai mpe
oyeisaki mbeto na ngai mbindo,” mpe abikaki na makángo ya
tata na ye. Bomoni, yango nde bonsoni ya moto. Bomoni? Nyama
azalaka na makambo ya nsoni wana te, nkosi, ata nyama moko
te azalaka na yango; kasi moto asalaka yango, atambolaka ná
mwasi ya moninga mpe bongo na bongo. kaka lokola…Ndenge
moko mpenza, makambo nyonso esili.
317 Sikoyo, oyo awa, oyo, Dani azalaki mpongo. Mpe, oyo,
Rubene azalaki elongi ya moto. Mpe Efalaima azali ngombe.
Sikoyo, bozui etaliseli na yango? Efalaima…Ndenge wana nde
bazalaki kosalasala molako, na Biblia.
318 Sikoyo, soko botali malamu, Dani azali mokonzi ya mabota
misato, Yuda azali mokonzi ya mabota misato, Lubene azali
mokonzi ya mabota misato, mpe Efalaima azali mokonzi ya
mabota misato. Misato mbala minei epesi zomi na mibale,
mabota zomi na mibale ya Yisraele. Bomoni, moko na moko ná
bendele na bango; mpe bendele ya Yuda ezalaki nkosi; bendele
ya Lubene, moto; bendele ya Efraime, ngómbé; bendele ya—ya—
ya Dani ezalaki mpongo.
319 Sikoyo, botala awa, eloko oyo Yoane alobaki: “Mpe moko
azalaki na elongi…” Tótánga awa sikoyo, mpo tómona soko
ekokani te na oyo ezalaki na Likoló:

…nyama ya liboso ezalaki lokola nkosi, (Juda)…
nyama ya mibale ezalaki lokola mwana-ngombe, (elingi
koloba ngombe ya mwana)…nyama ya misato ezalaki
elongi yamoto, mpe nyama ya minei ezalaki…mpongo
oyo azali kopumbwa.

320 Kaka ndenge mabota ya Yisraele bazalaki kosalasala
molako zinga-zinga, kokengeláka, bazali bakengeli na mabelé,
ya makoki ya kokóma na sanduku. Oh, Aleluya! Bozomona
yango te?
321 Boyoka! Mawa, e-b-o-n-g-a n-a m-a-w-a, “ebonga-na-
mawa.” Elokomoko te ekokaki kokóma esikamokowana, zinga-
zinga na yango, kozanga koleka na mabota yango. Koleka eloko

nini? Nkosi; koleka moto, mayele ya moto; mpe koleka mosala-
makasi, lokola ngombe; to koleka mpongo, mbangu na yango.
Bomoni? Likoló, mabelé, na katikati na yango, mpe nyonso
zinga-zinga; bomoni, bazalaki bakengeli. Mpe likoló na yango,
ezalaki Likonzi naMóto. Ndeko, elokomoko te ekokaki komama
ebonga-na-mawa zanga kobelema na…
322 Eloko bobele moko oyo ekokaki kobelema na yango, ezalaki
na nzela ya makila. Alona azalaki kokóta kuna mbala moko
na mobu, ná makila. Sikoyo bomoni yango? Sikoyo, botala
malamu. Mokonzi moko na moko ya mabota misato azalaki
kokengela ebonga-na-mawa, ebonga-na-mawa ya Kondimana
na Kala. Sikoyo, bokomi yango, bino nyonso? Sikoyo, eloko
ya sika mpenza yango oyo, ndeko. Boyoka likambo oyo, bongo
tokosilisa. Sikoyo, bomikanisela, oyo wana ezalaki bakengeli ya
Kondimana na Kala. Bato boni basílá kotánga yango na Biblia,
boyebi soko ezali solo? Bomoni, ezali bakengeli ya Kondimana
na Kala.
323 Sikoyo tozali kobika na eleko mosusu. Nkembo! Oh, nalingi
mingi eleko oyo! Bino mpe, boye te? Sikoyo, Nzambe azali na
ebonga-na-mawa moko lelo, oyo esengeli kobatelama. Bondimi
yango? Ebonga-na-mawa yango ezali wapi? Na motema ya
moto. Ekotaki na motema ya moto na ntango nini? Na mokolo
ya Pentekote, ntango Molimo Mosanto (elingi koloba Nzambe)
ekotaki na motema ya moto. Ezali solo? Sikoyo, tókoma yango
awa, mpe bómilengela mpo na koyema yango, soko bolingi.
Pantekote, P-a-n-t, nakokoma Pantekote. Oyo nde ebonga-na-
mawa, Molimo Mosanto. Tia na kati awa…nakoyebisa bino
nini, mpo ézala polele koleka, na kati awa tótia “Ebengá,” elingi
koloba…ndeke, bomoni. Malamu, kokengela ebonga-na-mawa,
sikoyo, Nzambe azalaka na bakengeli ya ebonga-na-mawa lelo?
Sikoyo yango…Sikoyo, bótala ndenge eyemami kitokompenza.
324 Mokolo mosusu, nafandaki mpe ntango namonaki yango,
napumbwaki, napotaki mbangu mpe nabalukaki balukaki
zinga-zinga na kiti, kolobáká: “Nkembo! Nkembo! Nkembo!
Nkembo! Nkembo,” kobaluka, kobaluka. Charlie, nakosala
makambo mbala mosusu mabe koleka oyo nasalaka na zámba.
Ndeko mwasi Nellie, soki nasali bongo, okobengana ngai noki
na ndako na yo. Hah? Oh, nazalaki kolekisa mpenza ntango ya
nkembo. Sikoyo, bótala malamu eloko oyo ezalaki, eloko oyo
Nkolo asalaki.
325 Sikoyo, Pantekote, nsima na Pantekote, bakomaki Buku
ya (Nini?) Misala ya Molimo Mosanto, M-i-s-a-l-a. Ezali solo?
Misala yango ebandi ná nini, eloko ya liboso mpo na kokota na
lobiko? Misala 2:38. Oyo ya nsuka yango oyo. Boye te? “Bango
nyonso batondisamaki na Molimo Mosanto mpe babandaki
koloba minoko na sika. Mpe Petelo atelemaki mpe ateyaki
bango liteya moko. Balobaki: ‘Tokoki kosála nini? Ndenge nini
tokokóta kati na yango?’ Alobaki, Misala 2:38: ‘Bóbongola

mitema, mpe bóbatisama moko moko na bino, na Nkombo na
Yesu Klisto.’”
326 Sikoyo, bomikanisela, Nzambe azali na bakengeli mpo na—
mpo na ebonga-na-mawa wana. Ebonga-na-mawa oyo bazali
kokengela ezali nini? Malamu.M-a-t, Matai, na esti; Luka, Luka;
Malako; mpe Yoane. Ba-Nsango-malamu na bango nyonso minei
ezali kotatola Buku yaMisala oyo elandaki, ezali kobatela yango
na bisika nyonso olingi kotala yango.
327 Tózua naino moko, kaka moko, tozali na ntango te.
Nakomáki yango awa, ntuku mibale to koleka, kasi tozua kaka
moko, na likambo yango, mpo na lobiko. Tokozua ntango ya
kobondela? Te, ngonga ya liboso ekoki, boye, nabanzi ete tokozua
yango te, bobele soki bino nyonso bokolinga kobondela mpo
na babeli. Sikoyo, nazali na…nazali mpenza na ntango mingi.
Bomoni? Malamu.
328 Sikoyo, botala likambo oyo! Matai, Máláko, Lúka, mpe
Yoane, ezali nini? Motángo ya mokili, ya ba-Nsango-malamu,
minei. Malamu, bótala.
329 Sikoyo, Matai 28:19. 28, sikoyo, Wana nde esika oyo bino
bandeko ya bósáto bokendelaka, 28:19. Malamu. Matai, na eteni
ya nsuka ya mokapo, alobaki: “Na yango bokende kozalisa
bayekoli na mabota nyonso, kobatisa bango na Nkombo ya
Tata, Mwana, Molimo Mosanto”; kasi awa Pantekote eyaki,
mpe Petelo alobaki: “Bóbongola mitema, mpe bóbatisama na
Nkombo na Yesu.”
330 Eloko moko ezotambola malamu te wana. “Matai, yo nde
mokengeli na ekuke wana ya esti?”
331 Ekuke yango ezali ndenge nini? Ekuke ezali eloko nini?
Yesu. Yesu alobaki: “Ekuke ezalí muke.” Boye te? Elobami…
Balobaka yango ndenge nini, m-u-k-e to m-o-k-e? M-u-k-e
elakisi “mayi,” “mayi ezali ekuke.” Bakotaka ndenge nini?
“Bóbongola motema, moko na moko na bino mpe bóbatisama na
Nkombo naYesuKlisto,” nde efungolaka ekuke. Aí! Fiuu!
332 “Oh, kasi, Ndeko Branham, okomaki Matai 28:19 kuna.”
Ezalimpenza bongo. “Kasi,Matai, yo ndemobateli na yango?”

“Ya solo, ngai mpenza ndemobateli na yango.”
333 Sikoyo bozua Matai 1:18 mpo na komona eloko nini elobi,
mpo bomona soki ezali kobatela—kobatela oyo. Bómona soki
Matai 1:8 ezali kobatela Matai 1…28 ná Misala 2:38. Bómona
soki ezali kobatela yango!

Kasi kobotama na Yesu Klisto ejalaki boye:…
“Nzambe Tata Ye oyo, Nzambe Mwana, Nzambe Molimo

Mosanto,” ndenge bamekaka koloba.
…kobotama na Yesu Klisto ezalaki boye: Ntango…

mama na ye Maria abandamaki na Yosefe, liboso
bábalana, azuamaki na zemi ya Molimo Mosanto.

Oyowapi? Yango esalaki ete bangomibale bázalaMoko!
Mpe oyo ezalaki…nyonso…esalemaki, ete…Mpe

tala,…
Sikoyo Yosefe mobali na ye, lokola ajalaki

moyengebene,…alingaki koyokisa ye nsoni na miso
ya bato te, akanaki kokabwana na ye na ndenge wana.
…tala, mwanje na Nkolo, akitaki, akitaki, ayaki epai

na ye (Boyebi.) mpe alobaki, Yosefe, mwana na Dawidi,
banga te kokamata Malia mwasi na yo: jambi yango
zemi oyo azui euti na Molimo Mosanto. (Bomoni?)
Mpe akobota mwana mobali,…bakobenga ye na

nkombo ya YESU:…
Yango ezalaki…nyonso…esalemaki, mpo

ékokisama…na nzela na mosakoli,…
Elingi koloba, mongondo akokumba zemi…(Yisaya

9:6)…mongondo akokumba zemi, mpe…akobota
mwana mobali, mpe bakobenga ye na nkombo ya…
[Losambo balobi: “Emanuele.”—Mok.]

334 Azali kobatela yango? “Tata, Mwana mpe Molimo Mosanto,”
Tata, Mwana mpe Molimo Mosanto, ezali bobele: bibiangeli
ya Nkombo moko wana. Boye, mobateli atelemi wana mpo na
kobatela yango. Bososoli yango? Oh, la la! Sikoyo, bato boni
bayebi yango? Yango oyo! Azali mobateli.
335 Sikoyo, tó…Nazali na yango ebele mosusu, na ntina na
lobiko, tózua misusu oyo. Kasi sikoyo soki tokosala molongo ya
mabondeli nsima namwa ntango, kakampo naminíti soko zomi,
tómeka likambo mosusu awa, mwa moke. Tózua mwa Makomi
sikoyo. Nakomaki yangowapi? Yango oyo. Malamu.
336 Sikoyo tózua yango mpo tómona soki Matai, awa, sikoyo,
akobatela yango, na ntina na lobiko na nzoto uta na Nzambe.
Bozali na bikomeli na bino ná biloko mosusu sikoyo, oyo
bozali kokoma na yango? Malamu. Tótala soki Matai akaboli…
akobatela yango. Tozua Matai 10:1.
337 Tózua yango mpo tomona soko Yoane…kaka moko to
mibale, tozua mibale, to moko to mibale kati na yango, Yoane
14:12, mpe 15:7.
338 Tokomona soko bazali kobatela lobiko na nzoto uta na
Nzambe zinga-zinga na Ngwende ya Nzambe! Malako 16,
Malako 11:21 mpe 22.

Luka 10:1 kino 12, mpe Luka 11:29 kino 31. Tótánga ndambo,
mpo tómona soko bazali kobatela, mpo tomona soki bazali
kobatela makoki ya kokóma na lobiko na nzoto uta na Nzambe
ndenge moko oyo bazali kobatela ekuke mpo na libatisi na
Nkombo na Yesu. Tokoki kolekisa yango na moko na moko na
yango. Ya solo.

339 Sikoyo tózonga naino mpe tótala Matai 10:1. Bózonga naino
sikoyo mpo tó…na sima, tokosilisa pene na miníti mitano to
zomi, tokoleka yango te, sokoNkolo alingi. Malamu, tózuaMatai
10, tótala sokoMatai azali kobatelaMisala ya bantoma.
340 Bokanisaki ete—ete Nzambe atiaka mokengeli zinga-zinga
ya Liloba na Ye te? Totala soko ngombe, nkosi, moto mpe
mpongo wana bazali lisusu na bikuke wana te, awa na mokili,
sika-sikoyo? Ba-Nsango-malamu yango, ba-Nsango-malamu
minei. Bomoni? Mpe, bótala malamu, ngámbo nyonso bazalaki
kokende, bazalaki kokende sémba na liboso. Batelemelanaka te,
bazalaka na boyokani kati na bango. Bomoni? Moko akendeke
na mayele mpenza ya moto; mosusu akendeke na mbangu ya
mpongo; mosusu azali mokengeli…Moko azali mopalanganisi
na Nsango-malamu, mpo na kopumbwa lokola mopalanganisi
Nsango-malamu, bomoni; mosusu azali mokengeli; mosusu azali
na makasi; mosusu azali na mayele. Bomoni, ebatelami na
ngámbo nyonso, Nzambe azali kobatela Nsango-malamu oyo ya
MolimoMosanto! Ndimá Yango, ndeko!Malamu.
341 Sikoyo, tózua Matai 10:1.

Mpe ntango abengaki bayekoli na ye zomi na mibale,
apesaki bango nguya…(Hmm!)

Basanganaki na eteni ya ndako ya likoló,
Kobondela bango nyonso na Nkombo na Ye,
Babatisamaki na Molimo Mosanto,
Mpe nguya mpo mosala eyaki;
Oyo Asalaki mpo na bango mokolo wana,
Akosala ndenge moko mpo na bino,
Nazali na esengo mingi ya koloba ete nazali
moko na bango.

342 Oh, bófandisa naino bebe kimia mwa moke sikoyo. Bóyoka
naino, bóyoka na bokebi:

…mpe apesaki bango nguya ya kotelemela milimo
mabe,…

343 Bakengeli mingi batikaka ete milimo mabe éfanda na
balosambo na bango; elateli ya basi, bizaleli, masano ya kálati,
masano ya lotó, mabina, bilei mpo na kofuta motei, nyonso…
Oh, mawa!

…kotelemela milimo mabe, mpo na kobengana
bango, mpe mpo na kobikisa lolenge nyonso ya bokono
mpe lolenge nyonso ya maláli.

344 Bomoni mokengeli oyo afandi kuna na ekuke? Mokengeli ya
Nsango-malamu mpo na kobatela buku wana ya Misala, oyo
ekomamaki!
345 Sikoyo, nayokaki molakisi monene moko, eleki ntango
molai te, alobaki,…moto moko…moto monene, moto malamu,
akutanaki na ye, apesaki ye mbote ya loboko, ndeko malamu.

Alobaki: “Kasi Misala ya bantoma ezalaki kaka lopango mpo
na Lingomba.” Huh! Na elobeli mosusu, azalaki na lopango na
libanda awa, bomoni. Nzokande, Misala ya bantoma ezalaki
na kati, mpe ba-Nsango-malamu yango nde lopango mpo na
kosangisa Yango mpe kobatela Yango. Bomoni ndenge li—li—
likanisi ya moto ekoki kosala bisalela. Ngai mpe nalingaki
kokanisa bongo, soko ezalaki mpo na Ye te. Bomoni?
346 Lopango, Pantekote ezalaki lopango ya Nsango-malamu te.
Ba-Nsango-malamu minei nde ezali lopango mpo na kosimba
Pantekote! Nsima na bango kotonga lopango oyo, Pantekote
ezuaki bomoi. Ezali ya solo? Nini ekomamaki liboso, Buku ya
Misala to—to bantóma? Bantóma. Yesu akobaki kosala misala
mpe kosakola makambo oyo ekosalema, mpe Matai, Malako,
Luka, ná Yoane, babáteli minei yango bayaki mpe bakokomaki
makambo nyonso oyo bamonaki yango kosalema, balobaki
yango kaka ndenge ezali, ndenge elingaki kosalema, makambo
oyo ekosalema. Bongo, na mbala moko, bazingaki Yango na
lopango, mpe tala Esalemaki! Amen! Matai, Malako, Luka, ná
Yoane, bazali lopango, to mosala ya kobatela oyo ebatelaka
tempelo yamotuya, Ngbende, Lipamboli ya Pantekote.
347 Denomination ya Pantekotiste te, ndeko mobali, ndeko
mwasi, bango bazali mpenza libanda na likambo yango
mobimba, ah-ham, bakei mosika koleka mangomba mosusu
nyonso. Bakómi mosika koleka bato ya Luther. Bato ya Luther
bazalaki mwa malamu koleka bango, mpe ezali ya solo, mpe
koleka bongo. Ya solo mpenza, Gene, mpo, sikoyo, namonaki
Yesu libanda ya lingomba ya ba-Lutherien te, kolukáká
kokota, kasi kolukáká…mpo nabanzi Atikálá kozala te, mpo
na kobanda. Kasi A—Azalaki na lingomba Pantekotiste kasi
babenganaki Ye. Ya solo.

Sikoyo, Matai 10:1.
348 Sikoyo tókende awa, na Yoane 14:12 mpo tomona soko—
soko—soko Yoane akobómba mpe akobátela makambo ya
motuya ya Pantekote. Na Yoane, mokapo ya 14 mpe molongo ya
12, Yesu azali koloba:

Solo, solo, nalobi na bino, Ye oyo akondimela ngai,
misala mizali ngai kosala, akosala yango mpe lokola;
mpe akosala misala ya minene koleka oyo; mpo nakei
na Tata na ngai.

349 Oh, ndeko, ekuke wana, esika oyo mpongo afandaki kuna,
mpo yango nde mosala ya kopalanganisa Nsango-malamu,
boyebi, kopumbwa lokola mpongo. Mbangu, amati sémba kino
na mboka ya lisakoli kuna na likoló, bomoni, akoki komona
makambo liboso mpe koloba makambo oyo ezalaki, oyo ezali
mpe oyo ekoya. Bomoni? Afandimpenzawana kobateláká yango,
alobaki: “Misala oyo Nazali kosala!” Bótala mpongo yango
malamu, bomoni.

350 Nkosi ye oyo, mosali. Yesu apesaki bango nguya. Mpe Azali
kobatela Yango, Azali kobatela Misala 2:38. Azali kobatela
yango wana, nkosi yango.
351 Ayei na mbangu ya Nsango-malamu yango, ná mpongo
yango, azali koloba: “Misala oyo Nazali kosala, bino mpe
bokosala yango. Bokosala mingi koleka oyo,” bópumbwa na
mokili ná Yango! Lokola ebengá oyo bakati motó ya moninga
na ye, mpe basopeli ye makila, makila yango ezali komwangana
na mabelé, kogángáká: “Santu, santu, santu, epai na Nkolo,”
kopetola moto ya mába. Iyo.
352 Sikoyo, nazali na mosusu kuna, na Yoane 15:7. Tozua mbala
moko mokapo ya 15, molongo ya 7:

Soko bokoumela kati na ngai, sikoyo, mpe maloba
na ngai…(liloba ya likindo te)…maloba na ngai
makumela kati na bino, bosenga eloko nyonso oyo bino
bolingi, mpe ekosalemela bino.

353 Ya solo? Boye Nsango-malamu yango ebatelaki awa mpenza.
Lipamboli yango ya Pentekote ebatelami na Yoane ná Nsango-
malamu na ye; Ebatelami naMatai, Nsango-malamu na ye.
354 Sikoyo, tókende na Nsango-malamu oyo elandi, Málako,
mokapo ya 16, tótala soki Málako abátelaki Lipamboli yango ya
Pantekote. Malako, mokapo ya 16. Sikoyo, tóbanda awa pembeni
na…nsima na…elobeli lisekwa. Sikoyo, tókoba kotánga kino
ntango tokokómapembeni na—namolongo ya 14 yaMalako 16:

Na nsima, amonanaki na bajomi na moko, wana
efandaki bango na mesa, mpe apamelaki bango mpo
na kozanga kondima mpe motema makasi na bango,
jambi bandimelaki te baoyo bamonaki ye nsima na ye
kosekwa.

355 Bandimelaki te baoyo bazalaki koluka koyebisa bango
nsango. Bomoni, ezali mpe bongo lelo. Bato oyo bazali na litatoli
ya Molimo Mosanto; bato balobaki: “Bolémá, bazali etonga ya
batúntuki.” Mpe Apámelaki bango mpo na motema makasi na
bango, bomoni, mpe kozanga kondima na bango; baoyo bayebaki
Ye na lisekwa na Ye.

Mpe alobaki na bango, Bókende na mokili mobimba,
koteya nsango-malamu na bikelamu nyonso.

356 Eloko nini? Koteya…oyo…Nsango-malamu ezali kaka
moko; babáteli minei. “Bóteya Nsango-malamu oyo na bikelamu
nyonso!” Sikoyo, bómikanisela, Akotisi bango nyonso na kati,
babáteli minei (Matai, Málako, Lúka ná Yoane), bomoni: “Bóteya
Nsango-malamu na bikelamu nyonso!”

Ye oyo akondima mpe akobatisama akobikisama; kasi
ye oyo akondima te akokweisama. (Bomoni, bosengeli
kokota na nzela ya libatisi oyo.)

Ye oyo akondima mpe akobatisama akobikisama;…
ye oyo akondima te akokweisama. (Oh, ndeko, ndima,
nalombi yo!)

Mpe…(Likangisi, mpo na kokangisamilongomosusu
esika moko.)…Mpe bilembo oyo ekolanda baoyo
bakondima;…

357 Malamu, sikoyo, tótala, ba-Metodiste balobaka nini? “Soki
okoki kogánga, kobika bomoi ya malamu.” Ba-Batiste balobaka:
“Zala káká na kondimampe zua libatisa.”Mo-episkopo alobaka:
“Telema lokola mo-episkopo, ndenge wana, mpe gúmbama
ntango bazali koyemba.” Mo-katoliko alobaka: “Lobá ‘Maria,
Losako.’” Mo-Pantekotiste alobaka: “Kóta na ebongiseli na
biso. Zuá libatisi na Nkombo na ‘Tata, Mwana mpe Molimo
Mosanto.’” Yango mpenza. Bomoni?

…bilembo oyo ekolanda baoyo bakondima; Na
nkombo na Ngai…(Hmm. Elobi te “Tata, Mwana,
Molimo Mosanto” mpo na yango.)…Na Nkombo na
Ngai, bako bengana milimo mabe; bakoloba minoko na
sika;

Bakosimba banyoka;…soki bameli eloko oyo
ebomaka, ekosala bango eloko te; bakotiela babeli
maboko na bango, mpe bakobika. (Amen! Oh, ndeko!)

358 Sikoyo tózonga mbala moko na 11, na bongo nde tobelemi
mpo na kosilisa. Matai 11, mpe nazui 20 mpe 21, Yesu nde azali
koloba. Nyonso oyo, Yesu nde azali koloba yango, sikoyo, moko
na bango te, kasi ezali oyo Yesu azali koloba, nyonso.

Na mokolo oyo elandaki, ntango ba…kómaki
pembeni na Betania, ayokaki nzala:

Amonaki nzete moko ya mosuke…
359 Ezali ntango oyo Alakelaki nzete yango mabe (ezali Matai
21). Nazui…: 12, bólimbisa ngai. Malako 11:21mpe 22:

Bongo Petelo amikaniselaki alobaki na ye: Molakisi,
tala nzete ya mosuke oyo olakelaki mabe na nzela…

Mpe Yesu ayanolaki mpe alobaki na ye ete,Bondimela
Nzambe. (Bomoni?)

Mpamba te, ya solo, nalobi na bino ete, (na bongo, ezali
na kati)…nalobi na bino ete, Moto nyonso oyo akoloba
na ngomba oyo ete: Longwa, mpe bwakama kati na mai
monene;mpe akotia ntembe namotema na ye te, kasi…
akondima ete yango ezali ye koloba ekokokisama; akoki
kozua…akozua yango ezali ye koloba.

360 Moninga, ekuke ya sudi ebatelami na ngombe. Ekuke ya
nordi ebatelami na nkosi, ekuke ya nordi…nalingaki koloba
ekuke ya esti. Mpe ekuke ya nordi ebatelami na mpongo

kopumbwa, Yoane, mopalanganisi Nsango-malamu. Bongo,
monganga na ngámbo oyo, Luka, moto.
361 Sikoyo, totala oyo Luka alobi. Bozua Luka, mokapo ya
1…Nabanzi tozui Luka 10:1 kino 12, ezali—ezali etínda. Bino
nyonso boyebi oyo yango ezali, kasi…Luka, mokapo ya 10, 1
kino 12. Malamu, tokoki kokoba kotánga yango nyonso, kasi
tokozua ntango ya kosala yango te. “Bókende…” Nakobanda
na molongo ya 3:

Bokende: tala, natindi bino lokola bana-mpate na kati
ya bambwa ya zamba.
Bómema libenga te, saki ya bilei te,…

362 Bomoni: “Bókende na nkombo ya denomination moko boye
te. Bokende ndenge Natindi bino. Bomoni? Bokende te ná elikia
ete bokozua ba-dollar nkóto mokama mpo na mayangani ya
kolamuka oyo; soko te, bókende te. Bomoni. Bósala mayangani
na bino.” Alobaki: “Bókende esika Nazali kotinda bino.”
Bomoni.

Bómema libenga te, to sáki ya bilei te, to sapáto te:…
bópesa moto mbote te na nzela.

363 “Bótelema te mpo na koloba: ‘Nakokende kuna mpo námona
ndenge…oyo etambolaka…ndenge yango…’ Bókende mbala
moko epaiNatindi bino. Bólandamakambo yamotomosusu te.”

Mpe na ndako nyonso oyo bino bokokota,…bóloba:
Kimia ézala na ndako oyo.
…soko mwana na kimia azali kuna, kimia na bino

ekozonga…ekofanda likoló na ye: soki te, ekozongela
bino.
Bófanda na ngonga yango, na ndako yango moko

(naloba), bólia mpe bómela biloko oyo bakopesa bino:
(Sikoyo, makambo nyonso oyo etali “kolia mosuni te,
mpe bongo na bongo.” Oh, la la, mawa! Bomoni?)mosali
asengeli kozua lifuti na ye. Bólongwa na ndako moko
mpo na kokende na ndako mosusu te.

364 Okei epai ya ba-Jones lelo, mpo na kolia, mpe okei epai
ya—ya libota mosusu mokolo elandi, mpe epai ya libota mosusu
lisusu. “Bózala esika moko kaka kuna!”

Yango wana, ntango nakendeke na mayangani, boyebi,
nazalaka kaka na hotel, mpe nazalaka kaka kuna, kuna mpenza
nde esika nazuaka kimia. Bomoni? Kolongwa na ndako moko
mpo na kokende na ndako mosusu te!

Mpe na engumba nyonso bino boko kota, kuna, ntango
bayambi bino, bólia biloko oyo bakopesa bino:
Mpe bobikisa babeli—bóbikisa babeli oyo bazali kuna,

mpe bóloba na bango ete, Bokonzi ekomi…Nzambe
akomi pene na bino.

365 Kasi sikoyo, ee, bótika ete nátangamolongo oyo elandi:
Kasi na engumba nyonso oyo bino bokokota, mpe

bakoyamba bino te, bóbima…libanda na engumba
yango na…kaka…mokolo yango,…
Atamputulu ya engumba yango, oyo ekangami na—na

makolo na biso, to…(Tótala yango naino.)…Ata…
Mpe…Atamputulu ya engumba na bino, oyo ekangami
na makolo na biso, topupoleli bino yango: ata bongo,
boyeba malamu ete bokonzi na Nzambe ekomi pene na
bino.
Kasi nalobi na bino ete ekozala malamu mpo na

Sodomo, na mokolo ya kosambisama, koleka engumba
wana.

366 Oh, ndeko, ná elikia oyo epambolami! Soko bamoni te,
bayambi bino te, bóleka na bino, bóloba kaka: “Ee, soko boboyi
ngai, nakopupola kaka mputulu yango, nakopangusa sapato
na ngai, nakobima na ngai mpe naleki.” Na elobeli mosusu,
nakoloba: “Nazuaki eloko moko te; soko nalei eloko moko,
nakofuta bino mpo na yango, mpe tókoba na biso.” Alobaki:
“Solo…” Mpe bingumba nyonso wana, oyo bakendeki mpe
bayambamaki te, yango nyonso wana ezindá na mayi mpe
elímwá lelo. Mpe bingumba—bingumba nyonso oyo eyambaki
bango, etélémá kino lelo. Ezali yangompenza.
367 Sikoyo, moko lisusu, na nsima tosilisi. Tótala naino, totikali
na yango 10. 11:29 kino 31, Luka 11:29 kino 31, nsima na yango
tosilisi. Oh, nalingaka Yango!

Mpe ntango bato basilaki koyangana…
368 Tótala naino, nazui nde…Ezali nde Luka, Luka 11:29? Iyo,
nabanzi ete ezali yango. Iyo:

Mpe ntango ebele na bato bayanganaki elongo,
abandaki koloba: Ekeke oyo ezali ekeke mabe:
bazali koluka elembo; kasi elembo…moko…te…
ekopesamela bango, bobele elembo ya Yona mosakoli.
Mpamba te lolenge Yona azalaki elembo mpo na

Ninive, ndenge moko…Mwana na moto mpe akozala
mpo na ekeke oyo.
Mwasi-mokonzi ya súdi akotelema…na mokolo ya

kosambisama elongo ná…ekeke oyo, mpe ako kweisa
yango: wana autaki na nsuka ya mokili mpo na koyoka
bwanya ya Salomo; mpe, tala, oyo aleki Salomó azali
awa.
Bato na Niniwa bakotelema na mokolo na

kosambisama elongo ná ekeke oyo, mpe…bakokweisa
yango: mpamba te bango babongolaki motema na
mateya ya Yona; mpe, tala, oyo aleki Yona azali awa.

369 Eloko nini nazali koloba sikoyo? Mpo na kosilisa,
nakosengela kotika oyo mosusu. Kasi, mpo na kosilisa, nalingi
koloba boye, mpo naumisi bino ntango molai. Eloko nini Azali
koloba awa? “Mokolo moko ekoya, oyo ekozala libota mabe mpe
ya pite,” (Sikoyo bómikanisela!) “ekoluka elembo. Mpe oyo nde
libota mabe mpe ya pite.” Mpe Alobaki: “Libota yango ekozua
elembo moko.” Bótala malamu lolenge elandani na molongo ná
Biblia mobimba, elembo ya Yona. “Yona asálaki mikolo misato
mói ná butu na libumu ya mbisi-monene; lolenge moko mpe
Mwana na moto asengeli kosala mikolo misato moi ná butu
na libumu ya—ya mabelé.” Ekozala nini? Elembo ya lisekwa.
Bomoni? Elembo ya lisekwa ekosalema na libota yamabempe ya
pite, mpe esalemaki na Buku ya Misala. Yesu asekwaki longwa
na bakufi, akotaki na kati ya Petelo, Yakobo, ná Yoane, mpe
bantoma, mpe Asalaki Buku oyo ya Misala (ezalaki misala ya
bantóma te), ezalaki misala ya Molimo Mosanto kosala kati na
bantoma.
370 Ezali moto te lelo; MolimoMosanto nde azali kosala na nzela
na moto, to na bato, bomoni, nde azali kosala mosala. Ezali moto
te; moto azali kaka mbeki, bomoni, kasi Molimo Mosanto azali
Mafuta oyo ezali na kati yambeki yango. Bomoni?
371 Mpe bótala eloko nini basalaki, botala bilembo ya Yesu
oyo basalaki. Basengelaki koyoka bango na bokebi mpo…
Bango ba—bazalaki bayínga, batángá te, Petelo ná Yoane. Kasi
basengelaki koyoka bango na bokebi, bazaláká elongo ná Yesu!
Basálaki makambo oyo Asalaki. Boye, bomoni, Buku moko
na moko na Biblia, moko na moko…ba-Buku minei yango,
ba-Nsango-malamu nyonso minei ezali kobatela Lipamboli ya
Pantekote elongo ná Likomi moko na moko mpo na kotatola
mpenza oyo balobaki. Mpe sikoyo Misala ya bantoma ezali
kotatola lelo, elongo ná ba-Nsango-malamu minei yango,
ete Yesu Klisto azali motindo moko lobi, lelo mpe libela.
Bolingaka Ye?

Bayanganaki na eteni ya ndako ya likoló,
Kobondela bango nyonso na Nkombo na Ye,
Babatisamaki na Molimo Mosanto,
Mpe nguya mpo na mosala eyaki;
Oyo Asalaki mpo na bango mokolo wana
Akosala yango mpo na bino ndenge moko,
Nazali na esengo mingi ya koloba ete nazali
moko na bango.

372 Botika ete náyemba yango:

Bayanganaki na eteni na ndako ya likoló,
Kobondela bango nyonso na Nkombo na Ye,
Babatisamaki na Molimo Mosanto,
Mpe nguya mpo na mosala eyaki; (Yango nde
tosengeli na yango lelo.)

Oyo Asalaki mpo na bango mokolo wana
Akosala mpo na bino ndenge moko,
Nazali na esengo mingi ya koloba ete nazali
moko na bango.

Ekokaki kosalema ete bato yango batángá te,
(Te…Kaka lokola Petelo, Yakobo ná Yoane.)

To bamivimbisa na lokumu ya mokili te,
Bango nyonso basílá kozua Pantekote na
bango,

Babatisámá na Nkombo na Yesu;
Mpe bazali kotatola sikoyo, na bisika nyonso,
Nguya na Ye ezali ndenge moko kino lelo,
(Kaka ndenge ezaláká.)

Nazali na esengo mingi ya koloba ete nazali
moko na bango.

Nazali moko na bango, nazali moko na bango,
Nazali na esengo mingi ya koloba ete nazali
moko na bango;

Moko na bango, nazali moko na bango,
Oh, nazali na esengomingi ya koloba ete nazali
moko na bango.

Oh, boya, bandeko na ngai, koluka lipamboli
yango

Oyo ekopetola motema na yo na masumu,
Oyo ekosala ete ba-ngonga ya esengo ébanda
kobeta

Mpe ekobatela móto na bomoto na yo ya kati;
Oh, ezopela móto sikoyo na motema na ngai,
Oh, nkembo na Nkombo na Ye,
Nazali na esengo mingi ya koloba ete nazali
moko na bango.

Moko na bango, moko na bango,
Nazali na esengo ya koloba ete nazali moko na
bango; (Aleluya!)

Moko na bango, nazali moko na bango,
Nazali na esengo mingi ya koloba ete nazali
moko na bango.

373 [Maloba mazangi na bande—Mok.] Ezali kopengwisa mingi
na bato yango. Bazali…Bato mingi awa na balabala, baoyo
basambelaka, bato ya mangomba, bapengwisami lokola Eva na
ebandeli. Bayebi eloko mosusu te.
374 Oh, yaka kozua Nzete na Bomoi! Sikoyo, na esika ya
Bakelúba…Sikoyo, nalingi koloba likambo moko. Na esika
ete Bakeluba yango bákengela Ngwende yango, bazali awa,
bazali koluka, komeka kotinda bato, kokengela bango kino na
Ngbende, koluka kolekisa bango na ekuke, kozongisa bango
lisusu na Nzete na Bomoi mpo bakoka kozua Yango. Yesu

alobaki: “Nazali Lipa na Bomoi oyo euti na Nzambe longwa na
Likoló. Ye oyo akolia Mosuni na Ngai mpe akomela Makila na
Ngai azali na Bomoi na Seko, mpe Nakosekwisa ye na mokolo ya
nsuka.” Ya solo. Oh, nazali na esengo mingi!
375 Babeli boni bazali awa? Bólakisa maboko, bótombola
maboko. Malamu. Bato boni bazali na…Ezali…Na—
nasósolaki Billy? Azali wapi? Akabolaki ba-kálati yamabondeli?
Okabolaki…? [Maloba mazangi bande—Mok.] Malamu, nani
azali na…[Maloba mazangi na bande.]
376 Sikoyo, bótala na ngambo oyo, bino nyonso. Sikoyo, ezalaka
mpenza ndenge wana ntango eyaka na nsé na Nkembo awa,
bomoni. Bomoni? Bomoni? Eyaka…Ezali Pole oyo ezali awa.
Bozali koningana awa, bomoni. Sikoyo, bótala, ezali kaka—ezali
kaka etaliseli, ezali kaka etaliseli, bomoni. Ezali Pole te. Pole
yango oyo Etelemi awa, bomoni, awa, pembeni na mwasi oyo.
Esalemi kaka ete namoni Yango mpe nakanisaki ete Ezalaki
likoló ya moto moko.
377 Sikoyo, bino bozali komona moko, kasi ngai nazali komona
mibale. Moko na yango ezali ya mokili oyo, mpe mosusu Ezali
ya Molimo. Mobali moko afandi na libanda awa, na molongo
oyo, azali kotala na ngámbo ya Pole yango. Ebetaki ye. Auti
na Seymour, na Indiana, mpe azali na…azalaki na avc. Soko
ondimi, misié, Nzambe akobikisa yo na avc yango. Amen!
Ndima sikoyo!
378 Ondimi na motema na yo mobimba? Na bongo, soko Nkolo
Nzambe,Mokeli ya likolómpemabelé, apesi ngai nzela ya kosala
likambo moko mpo na kotalisa yo polele ete ezali Nzambe, na
bongo okondima na motema mobimba? Malali na—na yo ezali
motema móto-móto, euti na—na—na bosuki ya bomwasi. Ondimi
ete Nzambe akobikisa yo? Ofandakampe awa te.
379 [Maloba mazangi na bande—Mok.]…mpasi na yo ezali nini?
Mpe, kosala bongo, mpo Akobikisa yo? [Maloba mazangi na
bande.]…akoki kobikisa yo, mpo yo moto ozali na mposa
ya kobikisama te, ezali mwana na yo ya mobali. Bomoni?
Azalaka na Virginia. Ondimi ete nakoki koyebisa yo mpasi
na ye, na lisungi ya Nzambe? Azali na ba-mpota na likundú.
Ya solo. Azali mpe na mpasi mosusu, abikisami te. Mpe ozali
kobondela mpo na ye. Sikoyo, Mrs. Baker, zonga na Somerset
mpe ndima na motema na yo mobimba, Yesu Klisto akobikisa
ye. [Maloba mazangi na bande.]…?…akobikisa yo, oyambi
Ye lokola Mobikisi ya nzoto na yo? Soko bokokaki…[Maloba
mazangi na bande.]…mobikisi na nzoto. Paulo alobaki mokolo
moko…[Maloba mazangi na bande.]
380 Eyanganelo ya bato oyo bayoki na bokebi nyonso kino
sikoyo, lelo, Nkolo, sikoyo, Nkolo Nzambe, nabondeli ete mawa
na Yompe bolamu na Yo éumela likoló na bango.

381 Satana, natelemeli yo na Nkombo na Yesu Klisto, bimá kati
na bato oyo! Bafandaki mpo na koyoka Nsango-malamu. Okoki
lisusu kokanga bango te. Tika ete nguya ya zabolo oyo ekangi
bato oyo, élongwa!

